            Монгол Улсын Их Хурлын Аюулгүй байдал, гадаад бодлогын байнгын хорооны хуралдаан 2002 оны 4 дүгээр сарын 30-ны өдрийн хуралдааныг 14 цаг 15 минутад Байнгын хорооны дарга Д.Лүндээжанцан нээж, гишүүдийн ирц, хэлэлцэх асуудлыг танилцуулав.

Ирвэл зохих 20 гишүүнээс 14 гишүүн ирж, 70 хувийн ирцтэй байв.

Чөлөөтэй: Р.Амарсайхан, Д.Дэмбэрэлцэрэн, П.Жасрай, С.Оюун, С.Төмөр-Очир, У.Хүрэлсүх
НЭГ.Зэвсэгт хүчний тухай хуулийн төсөл /анхны хэлэлцүүлэгт/

Хэлэлцэж буй асуудлаар ажлын хэсэг Ерөнхийлөгчийн хуулийн бодлогын зөвлөх Г.Баясгалан, Ерөнхийлөгчийн шадар туслах Д.Чагнаадорж, Үндэсний аюулгүй байдлын нарийн бичгийн дарга Р.Болд, Батлан хамгаалахын сайд Ж.Гүррагчаа, Төрийн нарийн бичгийн дарга С.Баасанхүү, Иргэний хамгаалалтын газрын дарга О.Үржин, Хилийн цэргийг удирдах газрын хэлтсийн дарга Н.Нанзад, Зэвсэгт хүчний ерөнхий штабын нэгдүгээр орлогч дарга Б.Шагдар, БХЯ-ны Стратегийн удирдлага, төлөвлөлтийн газрын дарга Я.Чойжамц, Улсын Их Хурлын Тамгын газрын хуулийн зөвлөх С.Магнайсүрэн, Байнгын хорооны референт М.Элбэгдорж нар байлцав.

Төсөл санаачлагчийн дүгнэлтийг Улсын Их Хурлын гишүүн Х.Жекей танилцуулав.

Уг асуудлын талаар Улсын Их Хурлын гишүүн Ц.Баасанжав, Р.Гаваа, Н.Энхболд нарын асуусан асуултад ажлын хэсгээс Г.Баясгалан, Ж.Гүррагчаа, Д.Чагнаадорж, С.Магнайсүрэн нар нэмэлт, тайлбар өгөв.

Уг асуудалтай холбогдуулан Улсын Их Хурлын гишүүн Д.Базарсад, Д.Лүндээжанцан, Р.Гаваа, Х.Балсандорж, Х.Жекей нар санал хэлэв.

Д.Лүндээжанцан: -Төслийн 1.1-ийн: "зориулалт" гэснийг хасах  ажлын хэсгийн саналыг дэмжиж байгаа гишүүд гараа өргөнө үү.

Зөвшөөрсөн 8. Дэмжигдлээ.

Д.Лүндээжанцан: -Төслийн 4.1, 4.2.1-ийн "бэлэн байх" гэснийг тус тус хасах саналыг дэмжиж байгаа гишүүд гараа өргөнө үү.

Улсын Их Хурлын гишүүн Д.Базарсад асууж, ажлын хэсгээс Б.Шагдар нэмэлт, тайлбар хийв.

Зөвшөөрсөн 6.Дэмжигдлээ.

Д.Лүндээжанцан: -Төслийн 4.2.З-ын "байгалийн хөнөөлөөс хүн ам, эд баялгийг хамгаалах" гэснийг "хөнөөлийн голомтод хүн ам, эд баялгийг авран хамгаалахад" гэж өөрчлөх гэсэн саналыг дэмжиж байгаа гишүүд гараа өргөнө үү.

Зөвшөөрсөн 10. Дэмжигдлээ.

Д.Лүндээжанцан: -Төслийн 4.2.6. Улсын онц чухал объектыг хамгаалахад дэмжлэг үзүүлэх" гэж өөрчлөн найруулах саналыг дэмжиж байгаа гишүүд гараа өргөнө үү.

Зөвшөөрсөн 10. Дэмжигдлээ.

Д.Лүндээжанцан: - Төслийн 5.2.З-ын "дайны үе", 7.З, 1З.1.1-ийн "байлдааны цагийн" гэснийг "дайны байдлын үеийн" гэж тус тус өөрчлөх саналыг дэмжиж байгаа гишүүд гараа өргөнө үү.

Зөвшөөрсөн 10. Дэмжигдлээ.

Д.Лүндээжанцан: -Төслийн 5.2.4-ийн "үндсэн" гэснийг хасах саналыг дэмжиж байгаа гишүүд гараа өргөнө үү.

Зөвшөөрсөн 10.Дэмжигдлээ.

Д.Лүндээжанцан: -Төслийн 7.4-ийг хасах: "7.4.Хилийн цэргийн анги, салбаруудын тайван цагийн орон тоо, зохион байгуулалтыг Улсын хил хамгаалах байгууллага тогтооно" гэж хасах саналыг дэмжиж байгаа гишүүд гараа өргөнө үү.

Зөвшөөрсөн 10.Дэмжигдлээ.

Д.Лүндээжанцан: -Төслийн 10.1-ийн: "ерөнхий" гэснийг "улс төрийн, захиргааны" гэж өөрчлөх гэсэн саналыг дэмжиж байгаа гишүүд гараа өргөнө үү.

Зөвшөөрсөн 8.Дэмжигдлээ.

Д.Лүндээжанцан: -Төслийн 11 дүгээр зүйлийг 12 дугаар зүйл болгон, дор дурдсанаар өөрчлөн найруулах:

12 дугаар зүйл.Зэвсэгт хүчний захиргааны удирдлага.

12.1.Зэвсэгт хүчний захиргааны удирдлагыг Монгол Улсын Ерөнхийлөгч, Засгийн газар, батлан хамгаалах асуудал эрхэлсэн Засгийн газрын гишүүн, Үндсэн хууль, энэ хууль болон бусад хуулиар олгогдсон бүрэн эрхийнхээ хүрээнд хэрэгжүүлнэ.

           12.2.Зэвсэгт хүчний төрийн захиргааны удирдлага нь түүнд тавих иргэний хяналтанд тулгуурлана.

           12.З.Зэвсэгт хүчинд тавих иргэний хяналт нь төрийн хууль тогтоомжийн биелэлт, зэвсэгт хүчний цэргийн мэргэжлийн удирдлагын үйл ажиллагаа болон төсвийн санхүүжилт, зарцуулалтыг нээлтэй, ил тод хянах үйл ажиллагаа мөн." гэсэн саналыг дэмжиж байгаа гишүүд гараа өргөнө үү.

Улсын Их Хурлын гишүүн Гаваа, Х.Балсандорж санал хэлж, ажлын хэсгээс Ж.Гүррагчаа, Г.Баясгалан, Р.Болд нар нэмэлт, тайлбар хийв.

Д.Лүндээжанцан:- 12, 1З-р асуудал нэг асуудал учраас багц болгоод  оруулж ирсэн саналыг дэмжиж байгаа гишүүд гараа өргөнө үү.

Зөвшөөрсөн 1.Дэмжигдсэнгүй.

Д.Лүндээжанцан: -Төслийн 1З.1-д: "1З.1.5. улсын хил, онц чухал объектын хамгаалалтанд ерөнхий зориулалтын цэргээр дэмжлэг үзүүлэх шийдвэр гаргах;" гэсэн заалт нэмэх саналыг дэмжиж байгаа гишүүд гараа өргөнө үү.

Улсын Их Хурлын гишүүн Д.Базарсад санал хэлж ажлын хэсгээс Б.Шагдар нэмэлт, тайлбар хийв. 

Зөвшөөрсөн 10.Дэмжигдлээ.

Д.Лүндээжанцан: -Төслийн 1З.1.7-г хасах. "1З.1.7.Засгийн газрын өргөн мэдүүлсэн саналыг үндэслэн Хилийн цэргийн командлагчийг томилох;" саналыг Ерөнхийлөгчийн бүрэн эрхээс хасах саналыг дэмжиж байгаа гишүүд гараа өргөнө үү.

Улсын Их Хурлын гишүүн Х.Жекей, Н.Энхболд, Д.Базарсад, Б.Шаравсамбуу, Г.Төртогтох нар санал хэлж ажлын хэсгээс Г.Баясгалан, нэмэлт тайлбар хийв.

Зөвшөөрсөн 6. Дэмжигдлээ.

Д.Лүндээжанцан: -Төслийн 14.1.1-ийн: "тооны" гэсний дараа "дээд хязгаарыг тогтоох" гэж нэмэх саналыг дэмжиж байгаа гишүүд гараа өргөнө үү.

Улсын Их Хурлын гишүүн Д.Базарсад, ажлын хэсгээс Б.Шагдар нэмэлт тайлбар хийв. 

Зөвшөөрсөн 10.Дэмжигдлээ.

Д.Лүндээжанцан: -Төслийн 14.1.З, 14.1.7-г тус тус хасах.

"14.1.З.Зэвсэгт хүчний нэгтгэл анги, байгууллагын байршлыг тогтоох, тэдгээрийн тусгай хэрэгцээний газрын зөвшөөрөл олгох";

14.1.7.Хилийн цэргийн командлагчийг томилуулах саналыг Монгол Улсын Ерөнхийлөгчид өргөн мэдүүлэх" хасах саналыг дэмжиж байгаа гишүүд гараа өргөнө үү.

Ажлын хэсгээс Б.Шагдар нэмэлт, тайлбар өглөө.

Зөвшөөрсөн 10. Дэмжигдлээ.

Д.Лүндээжанцан: -Төслийн 16.2, 18.З.8-ын "цэрэг, иргэний хамгаалалтын штабууд" гэснийг "цэргийн штабууд" гэж өөрчлөх саналыг дэмжиж байгаа гишүүд гараа өргөнө үү.

Ажлын хэсгээс О.Үржин нэмэлт, тайлбар хийв.

Зөвшөөрсөн 10.

Д.Лүндээжанцан: -Төслийн 16 дугаар зүйлд: "16.З.Тайван цагт зэвсэгт хүчин, хилийн ба дотоодын цэргийн харилцан ажиллагааг зэвсэгт хүчний Жанжин штаб, хилийн болон дотоодын цэргийн штабууд хамтран шийдвэрлэж хэрэгжүүлнэ" гэсэн хэсэг нэмэх саналыг дэмжиж байгаа гишүүд гараа өргөнө үү.

             Улсын Их Хурлын гишүүн Д.Базарсад, Х.Балсандорж, Р.Гаваа, Н.Энхболд нар санал хэлж, ажлын хэсгээс Б.Шагдар нэмэлт тайлбар хийв.

Зөвшөөрсөн 7.Цөөнх Х.Балсандорж

Д.Лүндээжанцан: -Төслийн 17.1.10, 18.З.9-ийн: "зэвсэгт хүчинд" гэснийг тус тус хасах саналыг дэмжиж байгаа гишүүд гараа өргөнө үү.

Улсын Их Хурлын гишүүн Д.Базарсад, Х.Жекей нар санал хэлэв.

Зөвшөөрсөн 7. Дэмжигдлээ.

Д.Лүндээжанцан: -Төсөлд дараахь агуулга бүхий 19-р зүйл нэмэх. "19 дүгээр зүйл.Зэвсэгт хүчний санхүүжилт.

19.1.Зэвсэгт хүчнийг улсын төсвөөс санхүүжүүлнэ" гэсэн заалт нэмье гэсэн саналыг дэмжиж байгаа гишүүд гараа өргөнө үү.

Улсын Их Хурлын Б.Шаравсамбуу санал хэлж ажлын хэсгээс Б.Шагдар нэмэлт, тайлбар хийв. 

Зөвшөөрсөн 6.Дэмжигдлээ. Цөөнх Б.Шаравсамбуу
Д.Лүндээжанцан: -Төслийн 6.1-ийг: "6.1.Зэвсэгт хүчний бүтцэд тайван цагт ерөнхий зориулалтын цэрэг, дайны байдлын үед ерөнхий зориулалтын, хилийн, дотоодын цэрэг багтана. Дайны байдлын үед иргэний ба цэрэгжсэн зарим байгууллагыг бүрэн ба хэсэгчилсэн хэмжээгээр зэвсэгт хүчний бүтцэд оруулж болно." гэж өөрчлөн найруулах.

Зөвшөөрсөн 6.Дэмжигдлээ. Цөөнх Д.Базарсад, Х.Жекей 

Улсын Их Хурлын гишүүн Д.Базарсад, Х.Жекей нар цөөнх болж санал хэлэв.

Д.Лүндээжанцан: - Зэвсэгт хүчний бүтэц гэсэн 6.1-ийг төслөөр нь санал хураасан энийг дахин хураая. Энэ төслийг дэмжиж байгаа гишүүд гараа өргөнө үү.

Зөвшөөрсөн 6. Хоёр дахин босоо санал үлдсэн учраас төслөөрөө үлдлээ. Цөөнх Д.Базарсад, Х.Жекей

Улсын Их Хурлын гишүүн Д.Базарсад уг асуудлыг намын бүлгээр хэлэлцүүлэх горимын санал хэлэв.

Д.Лүндээжанцан: - Энхболд гишүүний саналыг хүлээж авъя гэсэн саналтай гишүүд гараа өргөнө үү.

Зөвшөөрсөн 7. Дэмжигдлээ.

Д.Лүндээжанцан: -15.1.5.Зэвсэгт хүчний батлагдсан төсвийн ангилал хооронд зохицуулалт хийх. Энийг ерөнхий зориулалтын цэргийн батлагдсан төсвийн ангилал хооронд зохицуулалт хийх гэж өөрчлөх санал гаргасан. Ерөнхий зориулалтын цэргийн батлагдсан төсвийн ангилал, зэвсэгт хүчний гэдгийг ерөнхий зориулалтын цэргийн гэж өөрчилье. Энэ саналыг дэмжиж байгаа гишүүд гараа өргөнө үү.

Зөвшөөрсөн 10. Дэмжигдлээ.

Д.Лүндээжанцан: -15.1.З.Зэвсэгт хүчнийг зэвсэг техник, материал хэрэгслээр нөхөн хангах ажлыг зохион байгуулах гэж байна. Энийг Зэвсэгт хүчний гэдгийг ерөнхий зориулалтын цэргийг зэвсэг техник, материал хэрэгслээр нөхөн хангах ажлыг зохион байгуулах гэж өөрчлөх саналыг дэмжиж байгаа гишүүд гараа өргөнө үү.

Зөвшөөрсөн 10.Дэмжигдлээ.

Д.Лүндээжанцан: -17.1.4.Зэвсэгт хүчний зэвсэглэл техникийг шинэчлэн сайжруулах асуудлаар Засгийн газарт өргөн мэдүүлж шийдвэрлүүлэх гэж байна. Энийг Ерөнхий зориулалтын цэргийн зэвсэглэл техникийг шинэчлэн сайжруулах асуудлаар Засгийн газарт өргөн мэдүүлж шийдвэрлүүлэх саналыг дэмжиж байгаа гишүүд гараа өргөнө үү.

Зөвшөөрсөн 10. Дэмжигдлээ.

Д.Лүндээжанцан: -17.1.6.Зэвсэгт хүчний бүтэц, зохион байгуулалтыг боловсронгуй болгох, түүнийг бэхжүүлэх болон тэдгээрийг бие бүрэлдэхүүнээр нөхөн хангах талаар санал боловсруулах гэсэн заалтан дээр зэвсэгт хүчний гэдгийг ерөнхий зориулалтын цэргийн бүтэц, зохион байгуулалтыг боловсронгуй болгох, ерөнхий зориулалтын гэдэг үгээр солъё гэсэн санал энийг дэмжие гэсэн саналтай гишүүд гараа өргөнө үү.

Зөвшөөрсөн 10.Дэмжигдлээ.

Д.Лүндээжанцан: -17.1.14.Жанжин штабын үүрэг дотор зэвсэгт хүчнийг зэвсэглэл, техник бусад материал, хэрэгслээр хангах асуудлыг боловсруулж энийг ерөнхий зориулалтын цэргийг гэдэг үгээр солъё. 

Зөвшөөрсөн 10.Дэмжигдлээ.

Д.Лүндээжанцан: -18.3.7.Зэвсэгт хүчнийг бие бүрэлдэхүүн штабын даргын бүрэн эрх дээр ерөнхий зориулалтын цэргийг бие бүрэлдэхүүн, зэвсэглэл, техник, материал хэрэгслээр удирдан зохион байгуулах энийг ерөнхий зориулалтын цэргийн гэж өөрчилье гэсэн саналыг дэмжиж байгаа гишүүд гараа өргөнө үү.

Зөвшөөрсөн 10.Дэмжигдлээ.

Д.Лүндээжанцан: -18.З.З.Зэвсэгт хүчинтэй холбоотой асуудлаар үндэсний аюулгүй байдлын зөвлөлд илтгэл оруулах, зэвсэгт хүчний ерөнхий командлагчид өргөн мэдүүлэх гэдгийг ерөнхий зориулалтын цэрэгтэй холбоотой асуудлаар гэж өөрчилье гэдгийг дэмжиж байгаа гишүүд гараа өргөнө үү.

Зөвшөөрсөн 10.Дэмжигдлээ.

Д.Лүндээжанцан: -18.3.11.Зэвсэгт хүчний төсөв хөрөнгийг захиран зарцуулах гэдгийг ерөнхий зориулалтын цэргийн төсөв хөрөнгийг захиран зарцуулах гэж өөрчлөх саналыг дэмжиж байгаа гишүүд гараа өргөнө үү.

Улсын Их Хурлын гишүүн Д.Базарсад санал хэлж, ажлын хэсгээс Б.Шагдар, О.Үржин нэмэлт, тайлбар хийв.

Зөвшөөрсөн 10.Дэмжигдлээ.

Д.Лүндээжанцан: - 1.Иргэний цэргийн үүргийн болон цэргийн албан хаагчийн эрх зүйн бадйлын тухай хуулийн 14 дүгээр зүйлийн 4, 5, 6 дахь хэсгийн дугаарыг З, 4, 5 гэж, 21 дүгээр зүйлийн 4, 7 дахь хэсгийн "Ерөнхий штаб" гэснийг "Жанжин штаб" гэж, 25 дугаар зүйлийн 2 дахь хэсгийн "зориулалт" гэснийг "чиг үүрэг" гэж тус тус өөрчилсүгэй;

2.Монгол Улсын Хилийн тухай хуулийн З5 дугаар зүйлийн 2 дахь хэсгийн З дахь заалтын "Ерөнхий штабын" гэснийг "Жанжин штабын" гэж, ЗЗ дугаар зүйлийн 2 дахь хэсгийн "Аюулгүй байдлыг хангах", З8 дугаар зүйлийн 2 дахь хэсгийн "Улсын аюулгүй байдлыг хангах асуудал эрхэлсэн төрийн захиргааны төв" гэснийг "Тагнуулын" гэж, З8 дугаар зүйлийн 2 дахь хэсгийн З дахь заалтын "улсын" гэснийг "үндэсний" гэж тус тус өөрчилсүгэй" гэж өөрчлөх саналын томьёоллыг дэмжье гэсэн гишүүд гараа өргөнө үү.

Зөвшөөрсөн 7.Дэмжигдлээ.

Уг асуудлыг 16 цаг 45 минутад хэлэлцэж дуусав.

ХОЁР.Батлан хамгаалах тухай хуульд нэмэлт, өөрчлөлт оруулах тухай хуулийн төсөл /анхны хэлэлцүүлэгт/

Хэлэлцэж буй асуудлаар ажлын хэсэг Ерөнхийлөгчийн хуулийн бодлогын зөвлөх Г.Баясгалан, Ерөнхийлөгчийн шадар туслах Д.Чагнаадорж, Үндэсний аюулгүй байдлын нарийн бичгийн дарга Р.Болд, Батлан хамгаалахын сайд Ж.Гүррагчаа, Төрийн нарийн бичгийн дарга С.Баасанхүү, Иргэний хамгаалалтын газрын дарга О.Үржин, Хилийн цэргийг удирдах газрын хэлтсийн дарга Н.Нанзад, Зэвсэгт хүчний ерөнхий штабын нэгдүгээр орлогч дарга Б.Шагдар, БХЯ-ны Стратегийн удирдлага, төлөвлөлтийн газрын дарга Я.Чойжамц, Улсын Их Хурлын Тамгын газрын хуулийн зөвлөх С.Магнайсүрэн, Байнгын хорооны референт М.Элбэгдорж нар байлцав.

Д.Лүндээжанцан: -Базарсад, Жекей нарын гишүүдийн өргөн барьсан Батлан хамгаалах тухай хуульд нэмэлт өөрчлөлт оруулах тухай хуулийн төсөл, Төрийн цэргийн бодлогын үндэсд өөрчлөлт оруулах өөрчлөлтүүдийг хамтатгаж хэлэлцээд нэг саналын томьёолол болгож оруулъя  гэсэн саналыг дэмжиж байгаа гишүүд гараа өргөнө үү.

Зөвшөөрсөн 7.Дэмжигдлээ.

Д.Лүндээжанцан: -Төслийн 1 дүгээр зүйлийн 4 дэх хэсгийн 4, 5 дахь /10, 11 гэсэн дугаартай/ заалтыг хасах.

"10) батлан хамгаалах зориулалттай бүтээгдэхүүн үйлдвэрлэдэг төрийн өмчит хуулийн этгээдийн захирлыг томилох, чөлөөлөх;

11) батлан хамгаалах зориулалттай бүтээгдэхүүн үйлдвэрлэдэг төрийн өмчит хуулийн этгээдийн захиргааны албан тушаалын жагсаалт, орон тоо, цалингийн нормативыг тогтоох, ашиг орлогыг хуваарилах, түүнийг захиран зарцуулах" гэсэн хэсгүүдийг хасах саналыг дэмжиж байгаа гишүүд гараа өргөнө үү.

Уг асуудлаар Улсын Их Хурлын гишүүн Х.Балсандорж, Д.Лүндээжанцан нар санал хэлж, ажлын хэсгээс Б.Шагдар, С.Магнайсүрэн нар нэмэлт, тайлбар хийв.

Зөвшөөрсөн 9. Дэмжигдлээ.

Д.Лүндээжанцан: -Төслийн 1 дүгээр зүйлийн 7 дахь хэсгийн 2 дахь /8 гэсэн дугаартай/:

"8/хүн амын эрүүл мэнд, боловсрол, сэтгэл зүй, бие бялдрын хүмүүжлийг дээшлүүлэх, нийгмийн дэг журмыг бэхжүүлэх." гэсэн саналыг дэмжиж байгаа гишүүд гараа өргөнө үү.

Зөвшөөрсөн 8.Дэмжигдлээ.

Д.Лүндээжанцан: -Төслийн 2 дугаар зүйлийн 4 дэх хэсгийн:

"энхийг сахиулах" гэснийг "хүмүүнлэгийн" гэж өөрчлөх саналыг дэмжиж байгаа гишүүд гараа өргөнө үү.

Зөвшөөрсөн 8.Дэмжигдлээ.

Д.Лүндээжанцан: -Төслийн 2 дугаар зүйлийн 6 дахь хэсгийн:

"гүйцэтгэх" гэснийг хасах саналыг дэмжиж байгаа гишүүд гараа өргөнө үү.

Зөвшөөрсөн 10.Дэмжигдлээ.

Д.Лүндээжанцан: -Төслийн 2 дугаар зүйлийн 8 дахь хэсгийн 1, 2 дахь заалтыг дараахь байдлаар өөрчлөн найруулах:

"1) батлан хамгаалах бодлого, улсын дайчилгааны төлөвлөгөө боловсруулах, хэрэгжилтийг зохион байгуулах;

2) зэвсэгт хүчнийг зэвсэг, техник, материал хэрэгслээр хангах санал боловсруулах, гарсан шийдвэрийг хэрэгжүүлэх гэж өөрчлөн найруулах саналыг дэмжиж байгаа гишүүд гараа өргөнө үү.

Зөвшөөрсөн 8.Дэмжигдлээ.

Д.Лүндээжанцан: -Төслийн 4 дүгээр зүйлийн:

"9 дүгээр зүйлийн 1 дэх хэсгийн" гэсний дараа "2" гэж нэмэх энэ саналыг дэмжиж байгаа гишүүд гараа өргөнө үү.

Зөвшөөрсөн 8. Дэмжигдлээ.

Д.Лүндээжанцан: -Төслийн 1 дүгээр зүйлийн 7 дахь хэсгийн:

"12 дугаар зүйлд" гэсний дараа "дор дурдсан агуулгатай 1" гэж нэмэх.

"1.Засаг дарга дараахь үүрэг хүлээнэ." энэ саналыг дэмжиж байгаа гишүүд гараа өргнө үү.

Зөвшөөрсөн 8.Дэмжигдлээ.

Д.Лүндээжанцан: -Төсөлд дор дурдсан агуулгатай 4 дүгээр зүйл нэмж 4 дүгээр зүйлийн дугаарыг тав болгох.

"4 дүгээр зүйл.Хуулийн З дугаар зүйлийн З дахь хэсгийн "Улсын хилийн халдашгүй дархан байдлыг хангах" гэснийг хасах энэ саналыг дэмжиж байгаа гишүүд гараа өргөнө үү.

Зөвшөөрсөн 9.Дэмжигдлээ.

Уг асуудлыг 17 цаг 10 минутад хэлэлцэж дуусав.

ГУРАВ. Цэрэг цагдаагийн албан хаагчийг НҮБ-ын энхийг сахиулах болон олон улсын бусад ажиллагаанд оролцуулах тухай хуулийн төсөл /хэлэлцэх эсэх/

Хэлэлцэж буй асуудлаар ажлын хэсэг Монгол Улсын Батлан хамгаалахын сайд Ж.Гүррагчаа, Монгол Улсын Ерөнхийлөгчийн хуулийн бодлогын зөвлөх Г.Баясгалан, Монгол Улсын Ерөнхийлөгчийн шадар туслах Д.Чагнаадорж, ЗХЕШ-ын Энхийг сахиулах хүчний албаны хэлтсийн дарга Г.Рагчаа, БХЯ-ны Стратегийн удирдлага, төлөвлөлтийн газрын дарга Я.Чойжамц, Зэвсэгт хүчний жанжин штабын нэгдүгээр орлогч дарга Б.Шагдар, Улсын Их Хурлын Тамгын газрын хуулийн зөвлөх Б.Балган, Байнгын хорооны референт М.Элбэгдорж нар оролцов.

Төсөл санаачлагчийн илтгэлийг Монгол Улсын Ерөнхийлөгчийн хуулийн бодлогын зөвлөх Г.Баясгалан танилцуулна.

Улсын Их Хурлын гишүүн Р.Гаваа, Н.Энхболд нар санал хэлэв.

Д.Лүндээжанцан: -Цэрэг цагдаагийн албан хаагчийг НҮБ-ын энхийг сахиулах болон олон улсын бусад ажиллагаанд оролцуулах тухай хуулийн төслийг Улсын Их Хурлаар хэлэлцүүлэхийг дэмжье гэсэн саналтай гишүүд гараа өргөнө үү.

Зөвшөөрсөн 10. Дэмжигдлээ.

Уг асуудлыг 17 цаг 22 минутад хэлэлцэж дуусав.

ДӨРӨВ.Зохиогчийн  эрхийн тухай болон Тоглолт,  дуу авианы бичлэгийн тухай Дэлхийн оюуны өмчийн байгууллагын гэрээнүүдийг соёрхон батлах тухай хуулийн төсөл

Хэлэлцэж байгаа асуудлаар ажлын хэсэгт Оюуны өмчийн газрын дарга Н.Чинбат, тус газрын мэргэжилтэн Э.Мягмардорж, Хууль зүй, дотоод хэргийн яамны газрын мэргэжилтэн Мөнхжаргал, Улсын Их Хурлын Тамгын газрын хуулийн зөвлөх Б.Балган, Байнгын хорооны референт М.Элбэгдорж нар байлцав.

Төсөл санаачлагчийн илтгэлийг Эрүүл мэндийн сайд П.Нямдаваа танилцуулав.

           Уг асуудалтай холбогдуулан Н.Энхболд, Д.Лүндээжанцан, Б.Шаравсамбуу, Р.Гаваа нарын асуусан асуултад ажлын хэсгээс Н.Чинбат хариулав.

           Улсын Их Хурлын гишүүн Д.Лүндээжанцан, Б.Шаравсамбуу нар санал хэлэв.

Д.Лүндээжанцан: -Монгол Улсын Засгийн газраас өргөн мэдүүлсэн Дэлхийн оюуны өмчийн байгууллагаас 1996 онд баталсан Зохиогчийн эрхийн гэрээ, Тоглолт ба дуу авианы бичлэгийн тухай гэрээнд Засгийн газрын өргөн мэдүүлснээр Монгол Улс нэгдэн орсныг соёрхон батлуулахыг дэмжье гэсэн саналтай гишүүд гараа өргөнө үү.

             Зөвшөөрсөн 11. Дэмжигдлээ.

Уг асуудлыг 16 цаг З5 минутад хэлэлцэж дуусав.

           Энэ өдрийн хуралдаан 16 цаг 35 минутад өндөрлөв.

           ТАНИЛЦСАН:

АЮУЛГҮЙ БАЙДАЛ, ГАДААД

      БОДЛОГЫН БАЙНГЫН 

          ХОРООНЫ ДАРГА




   Д.ЛҮНДЭЭЖАНЦАН

ХУРАЛДААНЫ НАРИЙН

      БИЧГИЙН ДАРГА




     Г.НАРАНТУЯА

МОНГОЛ УЛСЫН ИХ ХУРЛЫН АЮУЛГҮЙ БАЙДАЛ, ГАДААД

БОДЛОГЫН БАЙНГЫН ХОРООНЫ 2002 ОНЫ 4 ДҮГЭЭР

САРЫН 30-НЫ ӨДРИЙН ДЭЛГЭРЭНГҮЙ ТЭМДЭГЛЭЛ










14.20-17.40


Д.Лүндээжанцан: -Хурлын ирц бүрдсэн тул хуралдаанаа эхэлье. Хуралдааны дарааллыг танилцуулъя.


-Зэвсэгт хүчний тухай хуулийн төсөл /анхны хэлэлцүүлэг/


-Батлан хамгаалах тухай хуульд нэмэлт, өөрчлөлт оруулах тухай хуулийн төсөл /анхны хэлэлцүүлэг/

-Цэрэг цагдаагийн албан хаагчийг НҮБ-ын энхийг сахиулах болон олон улсын бусад ажиллагаанд оролцуулах тухай хуулийн төсөл /хэлэлцэх эсэх/

-Зохиогчийн эрхийн тухай болон Тоглолт, дуу авианы бичлэгийн тухай Дэлхийн оюуны өмчийн байгууллагын гэрээнүүдийг соёрхон батлах тухай хуулийн төслүүд байна. Хэлэлцэх асуудлаа батлах уу. Санал нэгтэй баталлаа.

Нэгдүгээр асуудалдаа оръё. Зэвсэгт хүчний тухай хуулийн ажлын хэсэг ажилласан. Өнөөдөр манай хуралдаанд Батлан хамгаалахын сайд Ж.Гүррагчаа, Ерөнхийлөгчийн хуулийн бодлогын зөвлөх Г.Баясгалан, Монгол Улсын Ерөнхийлөгчийн шадар туслах Д.Чагнаадорж, Зэвсэгт хүчний ерөнхий штабын нэгдүгээр орлогч дарга Б.Шагдар, Иргэний хамгаалалтын газрын дарга О.Үржин, Батлан хамгаалахын төрийн нарийн бичгийн дарга С.Баасанхүү, БХЯ-ны Стратегийн удирдлага, төлөвлөлтийн газрын дарга Я.Чойжамц, Хилийн цэргийн удирдах газрын хэлтсийн дарга Н.Нанзад, Хилийн цэргийн удирдах газрын хэлтсийн дарга А.Лхагвасүрэн, Үндэсний аюулгүй байдлын нарийн бичгийн дарга Р.Болд нар оролцож байна.

Төслийг анхны хэлэлцүүлэгт бэлтгэсэн тухай ажлын хэсгийн танилцуулгыг Х.Жекей танилцуулна. Дараа нь асуулт, хариултандаа оръё.

Х.Жекей: -Ажлын хэсгийн ахлагчаар Жасрай гуай ажилласан л даа. Даргынхаа даалгавраар би танилцуулъя.

Зэвсэгт хүчний тухай хуулийн төслийг анхны хэлэлцүүлэгт бэлтгэх журмаар бид ажлын хэсэг дээр ажиллаж ажлын хэсэг мэргэжлийн байгууллагуудын оролцоотойгоор төсөлд зарим нэг зүйлүүдийг өөрсдөө оруулах талаар төсөл бэлтгэсэн. Энэ асуудлыг хүмүүст тараасан байгаа учраас энэ дээр ярилцвал яасан юм бэ гэсэн санал оруулж байгаа юм. Ажлын хэсгийг Жасрай гуай ахалж ажиллахдаа зэвсэгт хүчнээс Шагдар генерал, хилийн цэргээс Даш генерал, Иргэний хамгаалалтын газрын дарга гээд мэргэжлийн улсуудыг оролцуулаад ажлын хэсэг дээр зарим гарсан саналуудыг товчилж авч үзээд гарцаагүй ийм асуудлууд дээр ярилцъя гэж ийм төсөл бэлтгэгдсэн байгаа юм. Өөрөөр хэлбэл зарим зүйлүүдээс хасах заалтууд байгаа гэж үзсэн, зарим зүйлүүдээс нь өөрчлөх заалтууд байгаа юм байна. Ерөнхийдөө томьёоллын талаар хүмүүст тарсан учраас энд дэлгэрэнгүй ярих шаардлагагүй гэж үзлээ.

Төсөлд оруулсан саналыг дэмжиж өгөхийг хүсч байна.

Д.Лүндээжанцан: -Баярлалаа. Асуулт, хариултандаа оръё.

Баасанжав гишүүн асуултаа асууя.

Ц.Баасанжав: -Хууль санаачлагчийн хуулийн төсөл дээр зэвсэгт хүчний бүтэц, зохион байгуулалт, бие бүрэлдэхүүн гэсэн хоёрдугаар бүлэг байгаа л даа. Энэний 6.1 дээр томьёолол энэ ер нь хуулийн ерөнхий концепци юм шиг байгаа юм. Ажлын хэсгээс оруулж ирж байгаа саналын зөрүүтэй томьёоллын 8 дээр төслийн 6.1-ийг томьёолсон томьёолол хоёр их өөр байгаа юм. Ажлын хэсэг юу гэж оруулж байна вэ гэхээр зэрэг энэ зэвсэгт хүчний бүтцэд тайван цаг, дайны байдал гэж ингэж цагийн байдлыг хоёр хуваагаад тэгээд тайван цагт бүтэц нь ийм байна, дайны үед бүтэц нь ийм байна гээд томьёолсон байгаа. Хууль санаачлагчийн оруулж ирсэн төсөл бол зарчмын хувьд концепци нь зэвсэгт хүчний тайван цаг, дайны байдал гэхгүйгээр зэвсэгт хүчний бүрэлдэхүүн, бүтцийг томьёолсон томьёолол байгаа юм. Энэ хоёрыг харахад нэлээн их зөрүүтэй байгаа юм. Тийм учраас энэ дээр нэгдүгээрт нэг тодорхой ойлголт өгөхгүй юу ажлын хэсгийн зүгээс яагаад ингэж хоёр хуваах болов, хууль санаачлагчийн хувьд ямар учиртай оруулж ирсэн юм бэ.

Би яагаад энэ асуудлыг тавьж байна вэ гэвэл зэвсэгт хүчний хуулийг тулгаад харахад зарчмын хоёр асуудал үүнийг дагаад хөндөгдөж байгаа юм. Нэгдүгээрт, зэвсэгт хүчний жанжин штабын даргын бүрэн эрх гэдэг дотор 18.2 дээр жанжин штабын даргын хариуцах ажил, үүрэг, чиг үүрэг, зэвсэгт хүчний ерөнхий командлагчийн чиг үүрэг хоёр үндсэндээ ажлын хэсгийн томьёоллоор авч үзвэл функц нь ижил болчихоод байгаа юм. Гэтэл ард тал дээрээ 18.3.11 гээд ороод ирэхээр жанжин штабын дарга бол зэвсэгт хүчнийг бүхэлд нь хамаарсан төсөв хөрөнгийг захиран зарцуулна гээд ингэж орж ирсэн байгаа юм л даа энийг нарийн үзээд уншаад байхад агуулгын хувьд хоорондоо зөрчилтэй томьёоллууд байна тийм учраас энийг тодруулаад хариулж өгөхгүй юу.

Д.Лүндээжанцан: - Баасанжав гишүүний асуултад хариулъя.

Х.Жекей: -Ерөнхийлөгчөөс өргөн барьсан зэвсэгт хүчний тухай хуулийн 6 дугаар зүйлийн 1-д зэвсэгт хүчний тайван цагийн бүтэц, ерөнхий зориулалтын болон хилийн цэрэг багтана. Дайны байдлын үед зэвсэгт хүчний бүтцийг өөрчилж болно гэсэн тийм агуулгатай орж ирсэн. Ажлын хэсэг дээр ярилцаад ийм ойлголтод нэгдсэн юм. МАХН-ын сонгуульд орсон мөрийн хөтөлбөр, Хилийн цэргийн бие даасан байдлыг хангана гэж орсон. Дээр нь Засгийн газрын үйл ажиллагааны мөрийн хөтөлбөрт орсон. Гуравдугаарт, зэвсэгт хүчний бүтцийн талаар Ерөнхийлөгчөөс өргөн барьсан агуулга дээрээ тайван цаг, дайны байдал гэсэн тийм хоёр утгаар орж ирсэн байдлыг бид энийг засаж өөрөөр хэлбэл 6.1-ийг зэвсэгт хүчний тайван цагийн бүтцэд хилийн цэргийг оруулахгүйгээр дайны байдлын үед хилийн цэрэг болон бусад төрлийн цэрэгжсэн байгууллагууд, бусад газрууд багтаж болох юмаа гэсэн тийм агуулгаар нэлээн өргөн утгаар оруулж өгсөн гэж үзсэн.

Энэ асуудлыг ингэж оруулахдаа сая би хэллээ мэргэжлийн байгууллагыг өөрсдөөр нь батлуулсан хүмүүсээр ажиллуулаад ингэж оруулбал яасан юм бэ гэж ажлын хэсэг дээр оруулж байгаа юм. Зэвсэгт хүчний тайван цагийн бүтэц, ерөнхий зориулалтын болон хилийн цэрэг багтана гэдэг тэр байдал Ерөнхийлөгчөөс өргөн барьсан төсөлд нь байгаа. Дараа нь дайны байдлын үед гэж өгүүлбэрээр орсон учраас энийг нэлээн тодотгож өөрөөр хэлбэл үүргийн чиг ялгааг нь гаргаж өгч оруулсан гэж ингэж хэлэх байна.

18.З-ыг бид өөрчилж оруулсан. 18.З-ыг өөрөөр хэлбэл бид ярилцаж байгаад цэрэг, иргэний хамгаалалтын штабууд" гэснийг "цэргийн штабууд" гэж өөрчилсөн. Төсөв зарцуулах асуудлыг үндсэндээ өөрчилсөн ерөнхийдөө энэ хуулинд орж ирж байгаа байдлаас харахад ер нь одоогийн хуулиудад тохирохгүй байгаа тийм заалт байна гэж үзсэн. 

Г.Баясгалан: -Монгол Улсын Ерөнхийлөгчийн санаачилсан зэвсэгт хүчний хуулийн төсөл үнэхээр үзэл баримтлалын шинжтэй нэлээн чухал асуудал бол саяын хэлсэн зэвсэгт хүчний бүтэц гэсэн 6 дугаар зүйлийн 1 дэх хэсэгт байгаа энэ заалт нэлээн зарчмын шинжтэй заалт гэж үзэж байгаа. Тийм учраас энэ заалт нэлээн маргаантай байгаа гэж ойлгож байгаа. Ажлын хэсгийн боловсруулсан төсөл, өөрчлөх саналтай танилцсан. Энийг бид ойлгохдоо нарийн цэргийн зүйлийг би ярьж мэдэхгүй энэ Зэвсэгт хүчний тухай хууль бол нэгдүгээрт, онцолж хэлэх зүйл бол Үндсэн хуулийн дагуу гарах ёстой бид нарын органик гэж нэрлээд байдаг хууль байгаа юм энэ гарахгүй нэлээн удсан Ерөнхийлөгч санаачлаад гарах гэж байгаа зүйл. Тийм учраас юу гэж хэлэх гээд байна вэ гэхээр зэрэг Зэвсэгт хүчний тухай ойлголт Үндсэн хуулийнхаа зэвсэгт хүчинтэй холбоотой заалтуудаасаа ургаж гарч ойлгогдох ёстой юмаа гэсэн ийм бодолтой байгаа энд үндсэн хоёр заалт бий л дээ. Нэг нь Монгол Улс өөрийгөө хамгаалах зэвсэгт хүчинтэй байна гэсэн зүйл бий. Зэвсэгт хүчний бүтэц, бүрэлдэхүүн, зэвсэгт хүчинд алба хаах журмыг хуулиар тогтооно гэсэн зүйл байгаа энэ маань энэ хууль.

Хоёрдугаарт, Монгол Улсын Ерөнхийлөгч Зэвсэгт хүчний ерөнхий командлагч байна гэсэн ийм зүйл байгаа юм. Энэ агуулгын үүднээс аваад үзэх юм бол зэвсэгт хүчний тухай ойлголт нэгдмэл ойлголт. Зэвсэгт хүчин нэгдмэл байх тухай зарчим энэ хуулийн төсөлд суусан байгаа. Ер нь зэвсэгт хүчин гэдгийг өөрийгөө хамгаалах тэр тодотголоор нь ойлгож байгаа тэр утгаар нь цэргийн байгууллагуудад хамаарах ёстой юм байна, тэр утгаараа Хилийн цэрэг ч бай энэ ерөнхий зориулалтын цэрэг ч бай энэ бүх байгууллага орох ёстой юм байна яагаад орж байгаа юм бэ гэдгийн нэмэлт зүйлийг хэлэхэд зэвсэгт хүчин, цэргийн байгууллага бол дайны үед битгий хэл угаасаа зэвсэгт хүчний бүрэлдэхүүнд тайван гэнэ үү, дайны гэнэ үү ямар нэгэн цаг хугацааны мөчлөгт энэ аль аль цэрэг нь, хилийн цэрэг ч бай, дотоодын цэрэг ч бай ерөнхий зориулалтын цэрэг ч бай оруулна гэсэн агуулга байгаа. Тийм учраас энэ орохын тулд дайн бүхий байдлын үед үүрэг гүйцэтгэхэд зэвсэгт хүчний хувьд нэгдсэн стандарт байдаг, дүрэм журам байдаг, бэлтгэдэг ийм байж байж энэ дараа нь юм нь явна тэрнээс биш тус тусдаа явж байж үүрэг гүйцэтгэж болох уу гэсэн нарийн яривал мэргэжлийн гэж хэлж болох тийм асуудлууд зөндөө байдаг юм байна лээ.

Тийм учраас бидний ойлголтоор Үндсэн хуулийн агуулгаар энэ одоогийн Ерөнхийлөгчийн санаачилсан хуулийн төсөлд байгаа энэ заалт илүү Үндсэн хуулийнхаа агуулгад нийцэж байгаа юм. Ажлын хэсгийн саналаар яах юм бол энэ арай зөрүүтэй ойлголт болно. Одоо ч гэсэн бид нар зарим нэг зөрчилтэй зүйл үүсээд байгаа ийм талууд байгаа л даа. Энд хилийн цэрэг сая Жекей гишүүн хэлж байна Засгийн газрын мөрийн хөтөлбөрт хилийн цэргийн бие даасан байдлыг хангана гэж орсон байгаа бид энэ хуулийн төслөө авч үзээд Засгийн газрын мөрийн хөтөлбөрт туссан энэ санаа ч гэсэн хуулийн төсөлд тусгалаа олсон энэ зүйлийг хэлж байгаа, зэвсэгт хүчний захиргааны удирдлага, мэргэжлийн удирдлага гэж ярьдаг юм байна лээ тэр зүйлүүдийг нэлээн зааглаж ойлгох ёстой байх, хилийн цэрэг ч юм уу ерөнхий зориулалтын цэрэг гэж нэрлэж байгаа энэ төрөл цэргүүд тайван цагт үйл ажиллагаагаа явуулахдаа бие даасан үйл ажиллагаа явах юм байна гэдгийг энэ хуулийн төслөөр ямар нэгэн тодорхой заалтууд оруулсан байгаа. Саяын тэр хэлсэн  18.3.11 байгаа зэвсэгт хүчний төсөв хөрөнгийг захиран зарцуулах гэсэн энэ заалт дээр ярьж болохоор зүйл байгаа яагаад гэвэл тайван цагт бие даасан үйл ажиллагаа явуулах гэж бид зөвшөөрч байна гэж хэлчихээд энд юу гэдэг юм төсөв захиран зарцуулах нь нэг гарт баригдана гэх нь энэ чинь бие даасан байдлыг хангаж байгаа юу гэсэн асуулт гарч байна лээ. Энэ тодорхой заалтан дээр ярьж болох ийм зүйл байгаа гэж ойлгож байна.

Ц.Баасанжав: - Би нэг зүйлийг ажлын хэсгээс тодруулъя. Ажлын хэсэг миний асуусан асуултад ингэж хариулж байна л даа. Төсөл санаачлагчийн санаачилсан төсөл дотор зэвсэгт хүчний асуудлыг зарчмын хувьд тайван, дайны гэсэн ийм асуудал орж ирсэн энийг жаахан тодотгоод, боловсронгуй болгоод зассан юм. Гэтэл яг ингээд аваад үзэхээр зэрэг надад юу ойлгогдож байна вэ гэхээр зэрэг зэвсэгт хүчин дотор тайван цаг, дайны байдал хоёулаа хамаарагдах юм байна гэдэг ойлголт жирийн энгийн хүнд тэгж төрөөд байгаа юм. Гэтэл энд зэвсэгт хүчинд хоёулаа хамаарагдах байтал зарчмын томьёолол өөр болчихоод байгаа юм. Хууль санаачлагчийн оруулж ирсэн төсөл дотор тайван цагийн бүтцийг ерөнхий зориулалтын цэрэг болон хилийн цэрэг багтана гэсэн маягаар томьёолсон байгаа. Ажлын хэсэг ард талынхыг хасаад зөвхөн ерөнхий зориулалтын цэрэг гэдгийг тайван цагт хамаарна гээд томьёолчихоод байгаа юм. Эндээс аваад үзэх юм бол зэвсэгт хүчний ерөнхий командлагчийн чиг үүрэг өөр болчихоод байгаа юм. Тийм учраас энийг тодруулж асуугаад байгаа юм. Өөр байх шиг байгаа юм. Сая ижил маягийн юм яагаад тодруулсан юм гэдэг утгаар хариулав уу би буруу ойлгов уу.

Н.Энхболд: -Энэ Монгол Улсын Үндсэн хууль баталж байх үед ер нь Монгол Улсын зэвсэгт хүчин гэж юу юм бэ гэдэг талаар ярьж байсан юмнууд байдаг байх л даа протоколыг үзвэл өнөөдрийн яриан дээр нэлээн их тустай нэмэртэй юм баймаар юм шиг байгаа юм. Үнэхээр Үндсэн хуульд зэвсэгт хүчинтэй байна гэдэг өөр зэвсэгт хүчинд тийм юм орно гэсэн юм байхгүй юм байна лээ, бодвол ярилцлага, протоколд байгаа байх. Энэ сая Баасанжав гуайн хэлээд байгаа үнэн л дээ. Зэвсэгт хүчин гээд ажлын хэсгээс оруулж ирсэн юманд Монгол Улсын Зэвсэгт хүчин гээд энэ ийм тогтолцоо мөн гээд зэвсэгт хүчний чиг үүрэг гээд нэг хэсэг юм явж байгаад энэ дотроо 4.2.2 дээр улсын газрын ба усан хил хамгаалахад дэмжлэг үзүүлэх, өөрөөр хэлбэл хилийн цэргийн үйл ажиллагаанд дэмжлэг үзүүлэх гэсэн юм ороод байна шүү дээ. Энэ хоёрыг бодоод үзэхээр зэвсэгт хүчинд чинь хилийн цэрэг багтдаггүй юм байна гэж ойлгомоор байгаа биз яагаад гэвэл зэвсэгт хүчин өөр тусдаа нэг байгууллагад дэмжлэг үзүүлэх тухай юм яригдаж байгаа учраас ийм болохоор зэвсэгт хүчин гэдэгт юу багтдаг юм бэ, хуулиар ямар ойлголт энд орсон юм болов оо гэдгийг юуны түрүүнд тодруулж авбал цаашид бид нар энэ асуудлаа хэлэлцэхэд тэрнээсээ ургаад юмнууд нь явчих болов уу гэсэн ийм бодолтой байна. Энэ дээр ажлын хэсэг, хуучин Улсын Их Хуралд сууж байсан, Ардын Их Хурлын үед сууж Үндсэн хууль батлалцаж байсан улсуудаас их ойлгомжтой хариу өгөхгүй бол энэ үнэхээр хууль санаачлагчийн концепци, ажлын хэсгийн концепци нь зарчмын нэлээн том зөрүүтэй болсон шиг харагдаад байгаа юм.

Д.Лүндээжанцан: - Энхболд гишүүний асуултад хариулъя.

Д.Базарсад: -Үндсэн хууль батлагдаад өчнөөн жил болж байгаа та бүхэн мэдэж байгаа. 1994 онд Үндсэн хуулийн тайлбар хуулиар гардаг. Тэгэхэд энэ дээр энэ шиг маргаан болж болж ингээд зэвсэгт хүчин бусад цэрэгтэй байна гээд одоогийн мөрдөж байгаа Батлан хамгаалах хуулинд заасан байгаа. Энийг яагаад ингэж орсон юм бэ гэхээр зэрэг Орост ч гэсэн, Хятад ч гэсэн хилийн цэрэг нь зэвсэгт хүчиндээ ордоггүй. Тэгэхээр бидний школ бол Оросын школ бүх шатны сургуулийг бүгд Орост төгссөн, оросын наукаар явж байгаа тэр хоцрогдсон наук биш дэлхийн дайнд ялаад гарсан бас нэлээн гайгүй ном тэрнийг нэгдүгээрт харгалзсан.

Хоёрдугаарт, энэ Үндсэн хуульд тайлбар маягаар Батлан хамгаалах хууль гаргаад зэвсэгт хүчин ямар бүрэлдэхүүнтэй байхыг заагаад тэгээд бусад цэрэг байна гээд хилийн цэрэг, дотоодын цэрэг гээд тэр үед орсон юм Энхболд их сайн асууж байх шиг байна. Хилийн цэрэг нэг ялгаа нь юу вэ гэхээр зэрэг өөрийнхөө иргэдтэй дандаа тэмцэл явуулж байгаа. Өөрөөр хэлбэл хил даваад машин наймаалдаг, одоо үед шал өөр болсон байна шүү дээ, ноолуур гаргадаг, тэгээд хилийн дэглэм зөрчдөг хилийн цэрэг болохоор бүр торгох эрх нь байгаа, саатуулах эрх нь байгаа зэвсэгт хүчний үүрэг нь болохоор гадны түрэмгийлэлтэй байлдаанд бэлэн байгаад байлдах ёстой. Энэ агуулгаараа эрс ялгаатай. Дотоодын цэрэг бол дотоодын цэргийн функцтэй бас иргэдийн эрх ашиг. Хамгаалж байгаа объектод Монголын иргэд орно шүү дээ. Тэр холоос гадаадын иргэн ирж дотоодын цэргийн объектод орохгүй шүү дээ ийм учраас дотоодын үүрэгтэй. Энийг ярьж байгаад 1994 онд Батлан хамгаалах хууль батлахад ингэж орсон юм. Гэтэл энэ хуулинд ерөнхийлөгч хамаарахгүй юм шиг ойлголт явдаг юм шиг байгаа юм тэгвэл Ерөнхийлөгчийн бүрэн эрхэд хилийн цэрэг гээд оруулахад болоо шүү дээ тэгэхэд Ерөнхийлөгчид хамаараад явна шүү дээ. Гэтэл зэвсэгт хүчний бүрэлдэхүүнд оруулаад ингээд явна гэвэл бүтэхгүй л дээ одоо өргөн барьсан хуулийг харъя л даа энд ийм юм харагдаж байгаа юм. Жишээлбэл Засгийн газартайгаа бүр тохироогүй байгаа. 9 заалтыг хасах санал өгсөн байгаа Засгийн газар тэгэхэд 7-г нь аваагүй байгаа юм энэ өргөн барьсан хуулиа хараарай энэ хууль дээр болохоор хилийн цэрэг тайван цагт зэвсэгт хүчний бүрэлдэхүүнд оруулсан Батлан хамгаалах сайд бол төсвийн ангилалт, зохицуулалт хийнэ гэж оруулсан өргөн барьсан хуулиар. Жанжин штаб болохоор бүтэц зохион байгуулалтыг боловсронгуй болгоно гэж байгаа, жанжин штаб материал хэрэгслээр хангана гэж байгаа юм. Жанжин штабын дарга хилийн цэргийн асуудлаар Аюулгүй байдлын зөвлөлд санал оруулна гэж байгаа юм, төсвийг захиран зарцуулна гэж байгаа юм. Энэ өргөн барьсан хуулиар юу вэ гэхээр зэрэг зэвсэгт хүчний бүрэлдэхүүнд оруулаад бүх эрхэд нь Батлан хамгаалах жанжин штаб руу орчихож байгаа юм хуучин Батлан хамгаалахын хуульд нэг заалт байсан юм уу, жишээлбэл чиглүүлэн удирдана гэж тэрнийг Түвдэндорж маш овжин ашиглаад чиглүүлэн удирдаж байна гээд хилийн цэргийн төсвөө аваад зарцуулж эхэлсэн юм. Одоо тэгэхээр бүтцээ тодорхойлдог, материал хэрэгслээр хангадаг, хилийн асуудлаар дээш нь асуудал оруулдаг, төсөв хөрөнгийг захиран зарцуулдагаар оруулсан байгаа юм энэ нөгөө юутай тохирохгүй байгаа биз дээ ямар ч эрүүл ухаанаар бодсон бие даасан байдалтай байлгана гэж хийгээд бүр тэгвэл Батлан хамгаалахын сайд ганцхан тэр үүргээ ашиглаад ерөнхий штабын хөрөнгийг бараг бүрэн авч байсан байх, зарцуулж байсан Түвдэндорж.

Хилийн цэрэгт тэрнээс өөр юм ороогүй тэгэхээр энэ хууль чинь яг ингээд байгаа миний бичсэнийг үзээрэй хуулин дээрээ энэ үнэхээр болохгүй байгаа юм. Ерөнхийлөгч хилийн цэргээс гадуур хүн биш шүү дээ, хилийн цэргээ удирдана, дотоодын цэргээ удирдана бүгдийг тэгэхээр тэр заалтыг хийчих хэрэгтэй хэрвээ хөндий болчих гээд харагдаад байгаа бол тэгээд бусдыг нь яах хэрэгтэй байна. Зэвсэгт хүчнээс хилийн цэргийг гаргачих юм бол саяын заалтууд чинь бие даасан өөрөө зөвхөн зэвсэгт хүчиндээ хамаарахаар болж байгаа юм. Одоогийн байгаа хуулиар Барилгын цэрэг, Иргэний хамгаалалтын цэрэг, Ерөнхий зориулалтын цэрэг, Агаарын довтолгооноос хамгаалах ийм дөрвөн цэрэг бүрдэж байгаа энийгээ цөөлөх гэж байгаа бол цөөл л дөө би энд нэг ойлгогдохгүй юм байгаа юм цөөлөөд оруулж болно л доо тэгэхэд энд нэг заалт болохоор төрөл цэргийн штабууд, төрөл цэрэг гээд цаана нь зэвсэгт хүчний маань бүрэлдэхүүнд юу байгаа нь харагдахааргүй болсон байгаа юм гэх мэтийн зөрчил байна. Энэ дээр нэг зүйлийг асууя гэж бодож байна. Энэ ингэж болохгүй юу. Би Зэвсэгт хүчний хууль зайлшгүй хэрэгтэй, ер нь ганцаараа зэвсэгт хүчний хуульгүй явсан, Хилийн цэрэг, Дотоодын цэрэг бүгд хуультай шүү дээ гэтэл Зэвсэгт хүчин байхгүй тэгээд Батлан хамгаалахын сайд хажуунаас нь орсон өөрөөр хэлбэл удирдлагын ялгаа гардаггүй ийм байсан юм тэгвэл энийг зохицуулахдаа өөрөөр зохицуулж болно. Эсвэл төрөл цэрэгт ямар цэрэг орох юм химийн цэрэг гээд нэг генерал гардаг байсан тэр нь байгаа юм уу, үгүй юу бүү мэд. Барилгын цэргээ ямар шатандаа авч байгаа юм яг зэвсэгт хүчний юмнууд алга байгаа юм. Иргэний хамгаалалт нь яах гэж байгаа юм бүү мэд. Ингээд зөвхөн хилийн цэргээ аваад эрх мэдлийг нь ийш нь шилжүүлсэн ийм л хууль өргөн барьсан байгаа юм.

Би юу хүсэх гээд байна вэ гэхээр зэрэг Улсын Их Хурлын хуралдааны дэгийн 22.9-д байгаа юм хууль санаачлагчийн зөвшөөрөлгүйгээр төсөлд нэмэлт оруулж болохгүй гэж. Тэгэхээр хууль санаачлагчийн зүгээс асуумаар байгаа юм энийг өөрчилж болохгүй юу энэ үнэхээр бодит байдалд би цагаан цаасан дээр хараар бичсэн юмыг тодорхой яриад байна шүү дээ ийм байна.

Энд бас нэг анхаарах зүйл бол жанжин штаб чинь Гаваагийн дэд сайд байх үед жанжин штабаа ерөнхий штаб болгоо биз дээ тэрнээс хойш арми чинь өргөжөөгүй шүү дээ одоо яагаад гэнэт жанжин штаб гэдэг үг хэрэгтэй болсон юм тийм өргөн байх үед нь ерөнхий штаб болгосон атлаа ингээд нэг юм ороод ирсэн байна энэ болохгүй юмнууд байна л даа. Тийм учраас юу хүсэж байна вэ гэхээр зэрэг энэ хуульд заасныхаа дагуу болохгүй гэж хууль санаачлагч энийг үзээд янзлах арга байна уу гэж асуух гэсэн юм. Миний бичиж байгаа зүйл яг үнэн тулгаад үзсэн ч болно. Энэ хуулийг анхны хэлэлцүүлгийн хэлэлцэх эсэхийг шийдэхэд та бүхэн санаж байгаа байх Төртогтох, Лүндээжанцан гишүүн хоёрын санаачилгаар энийг бид хагалъя, Их Хурал хагалъя энэ болохгүй нь. Яагаад гэвэл Засгийн газрын саналыг огт аваагүй байгаа юм тэгээд зөрчил гаргасан ингээд энийг хэлэлцье гээд орсон шүү дээ. Би бодохдоо юу гэж бодсон бэ гэхээр зэрэг ажлын хэсэг 2 удаа хуралдсан юм байна лээ би өвчтэй байсан энэ хоёрын маргааныг зохицоод хагалаад ингээд аятайхан хууль гарах нь дээ гэж бодсон гэтэл одоо болохоор энийг засахын оронд хууль санаачлагч зөвшөөрөхгүй, логик нь алдагдлаа гээд логик алдагдаж байгаа юм юу байгаа юм бэ байхгүй шүү дээ хэрвээ ерөнхий команд тэр нь дотроо Ерөнхийлөгчийн үүрэ, дотоодын цэргийг хийчихнэ яг нарийндаа Зэвсэгт хүчний ерөнхий штабын ерөнхийлөгч энэ нэг л биш ээ бас л зөрсөн давхардсан, нэг л хуулийн заалт чинь алдаг юм байна лээ яг тэрнийг чинь тэр эрх мэдэлтэй хүн яаж ч ашиглаж болдог юм байна лээ. Тийм байдалд ормоор юм энд харагдаж байна лээ тийм учраас үг үсгийг нь янзалмаар байна.

Ийм учраас би хууль санаачлагчаас ийм асуулт тавих байна таны асуултанд хариулсны дараа нэгмөр ашиглаад асуухад.

Д.Лүндээжанцан: - Базарсад гишүүний асуултад хариулъя.

Г.Баясгалан: -Базарсад гишүүний ярьсныг ойлголоо. Ер нь ерөнхий төслийн үзэл баримтлалын гол цөм асуудал байгаа. Тухайлбал, Зэвсэгт хүчин нэгдмэл байна, зэвсэгт хүчний бүтцэд ерөнхий зориулалтын цэрэг, хилийн цэрэг, дотоодын цэрэг сая та нэрлэсэн би нарийн мэргэжлийн хүн биш учраас мэдэхгүй байна ерөнхий зориулалтын цэрэгтээ бусад нь орсон юм байна гэж ойлгосон. Ингээд орно гэдэг ерөнхий зарчим байх ёстой.

Хоёрдугаарт, зэвсэгт хүчний жанжин штаб гэж нэрлэсний хувьд төсөл санаачлагчийн хувьд бидний ярьж мэдэж байгаар жанжин штаб саяын нэрлэсэн цэргийн байгууллагуудын хувьд цэргийн нийтлэг дүрмийг сахиулах, өөрөөр хэлбэл цэргийн хэргийн хувьдаа нэгдмэл байх, өөрөөр хэлбэл нэгдмэл гэдэг нь тэр утгаараа нэгдмэл байх юм байна гэж ойлгож байгаа тэрүүгээр нэгдмэл байх гэдэг энэ утгаараа жанжин штабын үүрэг гарч ирэх юм байна энэ төрөл цэргүүдийнхээ хувьд. Тэрнээс биш өдөр тутмын үйл ажиллагаа юм уу, хэрхэн үйл ажиллагаа явуулах, саяын хэлж байгаа төсөв хөрөнгө, захиран зарцуулах, таны дурдаж хэлсэн хойд талын жанжин штабын даргын бүрэн эрх, жанжин штабын бүрэн эрхэд байгаа 18-р зүйлд байгаа тодорхой зүйлүүдийн хувьд ярьж болох боломжтой. Мэргэжлийн удирдлага гэсэн нэр томьёо байдаг юм байна лээ цэргийн мэргэжлийн удирдлагынхаа хувьд зэвсэгт хүчний жанжин штаб зангидаж байх ёстой тэр утгаараа нэгдмэл байх ёстой төрөл цэргүүдийг уялдуулан зохицуулах гээд сая та хэллээ Ерөнхийлөгчийн бүрэн эрхэд дотоодын цэрэг, хилийн цэргийн юмыг оруулж болно.

Тэгэхээр тэр утгаараа энэ хоёр юмаараа нэгдмэл байх юм бусад бүх юугаараа тэр бие даасан байдлыг хангах гэдэг утгаараа асуудлуудыг хүлээж авах боломжтой, тухайлбал жанжин штабын даргын бүрэн эрх, бусад бүрэн эрхүүд дээр тусгасан саяын таны нэрлэж уншсан зүйлүүдийг хууль санаачлагчийн хувьд ярилцаад одоо захиргааны удирдлага гэдгийг мэргэжлийн удирдлага гэдгээрээ зааглахад аль нь тэр яг цэвэр тодорхой цэргийнхээ ерөнхий командлагч юм уу цэргийнхээ байгууллагын удирдлагын бүрэн эрхэд байж болох юм, аль нь мэргэжлийн чиг рүүгээ хамаарч байгаа юм гэдгийг зааглах боломжтой энд үнэхээр зарим шүүмжлэлийг хүлээж авах үндэстэй гэж бодож байна. Тухайлбал, зарим нэг төсөв хөрөнгийг захиран зарцуулах ч гэдэг юм уу өөр бусад та нэрлээд хэлэх байх л даа тэр зүйлүүдийн хувьд тухайн төрлийн цэрэг нь бие даасан гэж хэлж байгаа тэр утгаар нь хэрэгжүүлээд, хийгээд явах бүрэн эрх нь хамаарч болох тийм асуудлууд энд орсон байгааг ойлгож байгаа.

Тэгэхээр бид тэр ерөнхий суурь хуулийн гол үзэл баримтлал болж байгаа тэр юман дээрээ санал нэгдэх юм бол тодорхой бүрэн эрхүүдийг зааглах, хуваах, шилжүүлэх энэ хуульд тусгах асуудлаар харилцан ярилцаад ингэж тусгаж болох боломжтой гэж ойлгож байна.

Д.Базарсад: - Засгийн газрын бүх саналыг аваагүй байгаа шүү дээ би хэлсэн тэгээд эднийг бид хагалахгүй бол тэгээд Жекей бид хоёр мэргэжлийн хүний хувьд ярьж байна энийг авахгүй бол үнэхээр өөрсдөө таардаггүй төсөл батлуулах гэж зүтгээд байвал хууль санаачлагч төслөө авах шаардлага гарах байх л даа хуулийнхаа дагуу тэрнээс хууль санаачлагч таарахгүй юм энийг зохицуулж чадахгүй гэж төлөөлж ярьж байгаа бол. Ер нь тэр үед Багабанди дарга Их Хурлын дарга байсан шүү дээ Очирбат товарищ Ерөнхийлөгч байсан тэр чинь ингэж зүтгэсээр байгаад бүгд ойлголцоод ингээд тэр Батлан хамгаалах хууль гарсан шүү дээ. Одоо Ерөнхийлөгч өөрөө баталж байсан, өөрөө ярьж байсан, Элбэгдорж бид хоёр зөрөөд самбар дээр бичиж байсан Лүндээжанцан эд нар мэдэж байсан шүү дээ ингэж байж зовж гарсан хууль байгаа юм зүгээр энд гарах зам байгаа юм л даа жишээлбэл энийг дайны байдлыг ерөнхий зориулалтын, хилийн дотоодын цэрэг багтана гээд заачихаар тайван цагт бусад нөгөө түрүүний миний хэлээд байгаа юм чинь орохгүй болж байгаа юм. Зэвсэгт хүчний бүрэлдэхүүнд Орост ч, Хятад ч ялгаагүй бидний сурсан номоор дайны үед бүгд захиргаанд ордог юм энгийн байгууллага хүртэл бүгд албан тушаалтай шүү дээ тэр чигээрээ нэгэн удирдлагад ордог байхгүй юу.

Тэгэхэд одоо наана нь ганц үгний төлөө ингэж зүтгээд байгааг гайхаад байна энийг ингээд оруулсан байхад энэ дайны байдал, иргэний цэрэгжсэн зарим байгууллагад бүрэн байх хэсэгчлэн хэмжээнд Зэвсэгт хүчний бүтэц оруулж болно гээд энэ бол зөв санаа дайны байдлыг бүгд нэг удирдлагад ороод дээд ерөнхий командлал гэж байгуулагдаад Шагдар, Гаваа нар мэдэж байгаа шүү дээ тэр нь болохоор тэрний нэгдүгээр орлогч нь ерөнхий штабын дарга, жанжин штабын дарга болоод ингээд явдаг шүү дээ дайны түүх бол. Тэрниг харгалзаач ээ гэж мэргэжлийн хүний хувьд хэлэх байна.

Х.Жекей: - Би зарим гишүүдийн асуусан асуултад тодруулга хийе гэж бодож байна. Бид юуны өмнө хуулийн өргөн барьсан хуулийг гаргая гэсэн тийм санаан дээр ажиллаж ажлын хэсэг дээр нэлээн тохиролцоонд хүрсэн гэж бодож байна. Тэгээд 6.1 дээр байгаа юм гол асуудал. 6.1-ээс бусад нь ерөнхийдөө болоод явчихаж байгаа юм. Тийм учраас бид ярилцаж байгаад 6.1 дээр тайван цагт ямар ямар үүрэг гүйцэтгэх байгууллагууд вэ гэдгийг гаргаж үзсэн. Тэгэхээр хилийн цэргийн үүрэг нь тайван цагт өргөн утгаараа хүмүүнлэгийн үүрэг гүйцэтгээд байгаа юм. Яг зэвсэг бариад улсын хилийг хамгаалж байгаа гэдэг чинь түрэмгий нэг арга нь байгаа юм. Тэгээд хилийн цэргийн хувьд улсын хилийг улс төрийн аргаар, дипломат аргаар тэгээд цэргийн зэвсэг барьсан цэргээр, инженерийн аргаар, тагнуулын гээд олон төрлийн аргаар хамгаалаад байгаа юм тэрний нэг л түрэмгий хэсэг нь цэрэг дээрээ байж байгаа юм тайван цагт тийм учраас хүмүүнлэгийн талаасаа арай өргөн утгатай юм байна тийм учраас тайван цагт бүрэлдэхүүнд нь байхгүй дайны үед тэртэй тэргүй ойлгомжтой буугаа бариад тэр хүлээсэн үүргээ биелүүлэх ёстой тэгэхдээ хилээ сэргээгээд байх учиртай юм шүү дээ тэр утгаар нь тайван тэгээд дайны байдлын гэдгийг тодруулж өгье гэж оруулсан.

Хоёрдугаарт, Батлан хамгаалах хуулин дээр энэ заалтыг нэлээн уялдуулж авч үзсэн. Өөрөөр хэлбэл зэвсэгт хүчин, бусад цэрэгтэй байна гэсэн заалт орсон байгаа тэгсэн мөртлөө бусад цэрэг гэдгийг хилийн цэрэг, дотоодын цэрэг гээд заасан байна тийм учраас энэ заалт нь Батлан хамгаалах хуулинд нэлээн ойртож очсон тийм заалт боллоо гэж үзсэн.

Гуравдугаарт, Засгийн газраас энэ хуулийн дагуу санал авсан санал дээрээ саяын 9 төрлийн санал ороод Засгийн газрын өгсөн саналаас өөрөөр хэлбэл 7 санал үндсэндээ авагдаагүй байгаа юм. Тэгэхээр 7 санал авагдаагүй гэдэг чинь энэ Их Хурлын дэгийн тухай хуулинд байж байгаа юм хэрэв Засгийн газрын өгсөн санал ямарваа нэг санхүүгийн шинжтэй болоод явчих юм бол энэ чинь цаанаа нэлээн өөрчлөлт орох ёстой, өөрөөр хэлбэл одоогийн яг энэ рүү хийхэд Хууль зүйн яам дээр байгаа бүтэц нөгөө тийшээ шилжинэ, Хууль зүйн яаман дээр байгаа аппарат нь тийшээ шилжинэ гээд эдийн засгийн хувьд хүндрэл их гарч ирэх гээд байна.

Дөрөвдүгээрт, бид амьдралд ойртуулсан. Одоо дотоодын цэрэг гээд үүргээ гүйцэтгээд цагдаагийн мэдэлд байж байгаа бусад цэргийн нэг нь Батлан хамгаалах хуулинд байгаа. Хилийн цэрэг нь өөрөөр хэлбэл тийм байдлаар үүрэг гүйцэтгээд байж байхад болохгүй юм байхгүй байгаа шүү дээ дотоодын цэрэг болохгүй юм байхгүй үүргээ гүйцэтгээд байж  байгаа энэ цаад утгаараа юун дээрээ байж байна вэ гэхээр зэрэг өөрөөр хэлбэл яг тодорхой бүлэг хүмүүсүүдийн ерөнхийдөө ойлголтоо өөрчилж чадаагүй байдалтай холбоотой байна. Ер нь бүр нарийн утгаар нь авч үзэх юм бол тайван цагт иймэрхүү байгаад дайны байдлын үед тэртэй тэргүй ойлгомжтой юм руу орчих юман дээрээ заавал маргаад, наана цаана болоод байх юм байхгүй намар бид Засгийн газрын тухай хууль, бусад хуулиудыг хэлэлцэж байхгүй нэлээн ярьж ярьж байгаад энэ байдлыг хагалаад шийдсэн шүү дээ тэрний дараа дахин ийм асуудлууд дахин дахин яриад байгаа асуудал бол улс төрийн хувьд таагүй асуудал байгаа юм манай нөхдүүд сайн ойлгоно биз дээ.

Р.Гаваа: -Энхболд гишүүний асуултад хариулах маягаар юм ярья гэж бодсон юм. Өөрөөр хэлбэл бид нар 1992 оны Үндсэн хууль батлагдахаас өмнө үнэн хэрэг дээрээ энэ зэвсэгт хүчний тухай ямар нэгэн Батлан хамгаалах тухай асуудалтай холбоотой хууль гэж байгаагүй. Тэр үед бидний баримталж явсан төржсөн намын бичиг баримтуудад буулгасан тэр удирдамжийг харж хандаж явсан энэний баримтыг би 1981 онд Зэвсэгт хүчний 60 жилийн ойгоор хилийн цэрэгт ч алба хааж байсан, зэвсэгт хүчинд алба хааж байсан, Батлан хамгаалахын сайд байсан хурандаа генерал Авхиагийн зэвсэгт хүчин гэдэг ном бий тэр номон дээр зэвсэгт хүчин ийм юмнаас бүрдэнэ гээд бичсэн байдаг юм тэр нь Хилийн цэрэг Дотоодын цэрэг, Монголын ардын цэрэг гэсэн гурван үг бичээтэй байдаг юм.

Үндсэн хууль баталж байх үед Зэвсэгт хүчин гэдгийг яг энэ утгаар ойлгож явсан тэр үед. Ингээд 1994 онд Батлан хамгаалах хууль батлуулахаар уг хуулийг 1991 оноос эхэлж боловсруулж тэр юманд нь оролцож явсан хүн нь би өөрөө юм. Ингээд Их Хуралд өргөн баригдсан Батлан хамгаалах хуулийн төсөл дээр Базарсад гишүүн их сайн мэдэж байгаа Зэвсэгт хүчин яг ингэж томьёолж оруулсан би харин Их Хурал дээр хэлэлцэж байх явцдаа энийг задалсан бусад цэрэг гэж урьд ямар нэгэн юманд байгаагүйгээр бид нар энэ томьёог задалсан байгаа юм энийг сайн санаж байна. Тэгээд аргагүйн эрхэнд зэвсэгт хүчин дотроо нэг юмнаас бүтэц байх хэрэгцээтэй учраас Монголын ардын цэрэг гэдэг юм маань дотор нь эргүүлж задлаад тэгээд дэлхийн аль ч улс оронд байдаггүй агаарын довтолгооноос хамгаалах цэрэг, Иргэний хамгаалалтын цэрэг, Барилгын цэрэг, Ерөнхий зориулалтын цэрэг гэдэг юмнаас бүтнэ гэж бид нар хуульчилж байсныг санаж байна энд үнэндээ тухайн үеийн бидний танин мэдсэн хэр хэмжээ энэ байсан байх гэж боддог юм. Тийм учраас Батлан хамгаалах хуулинд ийм зөрчилтэй юм орж энэнээс хойш 1994 оноос хойш бид нар ийм юм ярьдаг болсон.

Ийм учраас Үндсэн хуулийн дагуу Зэвсэгт хүчин гэдэг ойлголтыг би өөрөө цэргийн мэргэжлийн хүн ялгаа байхгүй Базарсад гишүүн ч тэр, бид ч тэр бүгд л нэг сургуулиар дамжиж боловсрол эзэмшсэн. Ингээд бодоод ингээд харахаар зэвсэгт хүчин гэдэг юм нь өнөөдрийн үнэхээр манай хоёр хөршид хоёр өөр юм явдаг урд айл хойд талдаа зэвсэгт хүчнийхээ бүтцэд байдаг хилийн цэрэг нь өмнө талдаа болохоор тусдаа байдаг хойд айл болохоор бүр тусад нь авч явдаг болсон тэр нь улс төрийн учир шалтгаан байсан яагаад гэвэл зэвсэгт хүчний хүний тоо гэдэг юм хүйтэн дайны үед тал талаасаа юмаа харьцуулаад бужигнуулах үед их тоо эзэлдэг юман дээр нэмэгддэг учраас дотоодын цэргийнхнийг гаргаж тооцдог ийм аргачлалаар ОХУ хуучин ЗХУ явдаг байсан тэр замаар явж байгаа. Өнөөдөр дэлхий дээр зэвсэгт хүчинтэй 113 улсын юмыг эргүүлж харахад 2З улс нь энэний дотор хуучин ЗХУ-ын бүрэлдэхүүнд байсан 11 орон, тэгээд хуучин социалист гэгдэж байсан Лаос, Вьетнам, Монгол ороод 2З орон хилийн цэрэг нь тусдаа байгаа юм бусад орнуудад тусдаа байдаггүй л юм билээ. Энэ ийм л юмыг мэдээллийн журмаар хэлж байна. Зарчмын хувьд би өөрөө зарчмын зөрүүтэй саналын томьёоллоо байнгын хороонд санал хураалгахаар өгсөн учраас би олон юм яримааргүй байна.

Ер нь миний ойлгож байгаагаар зэвсэгт хүчний бүтэц гэдэг, зэвсэгт хүчин гэдэг ойлголтод энэ юмыг багтаагаад тайван цагт бүгдийг бие дааж үйл ажиллагаагаа явуулах бололцоог нь аль аль хуулиараа зохицуулаад өгвөл энэ болохгүй юм алга гэж санагдаж байна ердөө л энэ. Тэгээд бодоход тэгэх юм бол бид нар тайван байлдааны цагт зэвсэгт хүчнийг хоёр өөр болгоно гээд тийм учраас томьёоллыг арай өөрөөр өгсөн  тэрнийг дараа нь санал хураалгахад хэлэлцүүлье гэсэн бодолтой байна. Харин тайлбар өгөхөд ийм л юмыг энэ дээр тайлбар өгье тэгэхгүй бол одоогийн байдлаар ерөнхий зориулалтын цэргийг зэвсэгт хүчин гэнэ гэсэн ойлголтоор ажлын хэсэг дээр бүгдээрээ яриад зэвсэгт хүчин гээд бичсэн учраас дахиад ард нь сонин юмнууд үүсээд тэрний дотор зэвсэгт хүчний ерөнхий командлагч, ерөнхий зориулалтын цэргийн командлагч хоёрын үүрэг давхардаад яваад байгаа ийм зөрчил дахиад үүссэн. Бид нар нэг зөрчлөө хагалаад нөгөө зөрчил рүү орчихгүй бид нар энэ зовлонг  хараад байгаа тийм учраас энэнээс гарах ганц арга нь үнэхээр тайван цагт намын мөрийн хөтөлбөрт ч байгаа, Засгийн газрын үйл ажиллагааны хөтөлбөрт зааснаараа хилийн цэргийн бие даасан үйл ажиллагааг өнөөдөр хангах тэр бололцоотой юмнуудыг энд багтааж өгөөд тэгээд зэвсэгт хүчин гэдэг ойлголтыг би энэ шинэ Үндсэн хууль батлагдахаас өмнө бидний баримталж байсан тэр юм руу оруулаад зэвсэгт хүчний ерөнхий командлагч зэвсэгт хүчин гэдэг ойлголтыг үндэсний аюулгүй байдлын түвшинд, зэвсэгт хүчний командлагчийн түвшинд нэгтгэгдэж байдаг тэрнээсээ доош ерөнхий зориулалтын цэргийн командлагч нь энэ ерөнхий штаб дээрээ төвлөрөөд явж байдаг хилийн цэрэг нь хилийн цэргийнхээ удирдлагад тэр Хууль зүй, дотоод хэргийн яамныхаа мэдэлд үйл ажиллагаа явуулж байх бүрэн бололцоотой юм гэж ойлгож байгаа.

Энэнээс өмнө ч гэсэн НАХЯ гэж байх үед тэнд дотоодын цэрэг нь, хилийн цэрэг нь бүгдээрээ байгаад тэгээд ойлголцоод үйл ажиллагаа явж л байсан тийм учраас би энэ утгаараа нэг их эсрэг юм үүсчихгүй байх гэсэн бодолтой байгаа учраас ийм мэдээлэл хэлье гэж бодсон юм.

С.Магнайсүрэн: -Энхболд гишүүний асуусан асуулт дээр би нэг тодруулга өгье гэж бодож байна. Тэгэхээр Үндсэн хуулийг хэлэлцсэн энэ протоколыг ажлын хэсэгт хэлэлцэж байх явцад судалж үзсэн л дээ. Тэгэхээр энх Улсын Бага Хурлаас Ардын Их Хуралд оруулсан тэр төсөл дээр юу гэж байсан бэ гэхээр зэрэг зэсэгт хүчний зохион байгуулалт, түүнд алба хаах журмыг хуулиар тогтооно гэсэн бүтэц гэдэг үг байгаагүй тэгээд бүтэц гэдэг үгийг яаж гаргаж ирсэн бэ гэхээр зэрэг цөөнх болсон хүмүүсээс үг хэлж байгаад энэ бүтэц гэдэг бол заавал байх ёстой, зэвсэгт хүчинд ямар ямар цэрэг багтаж байгаа ойлголт юм бэ, тэгэхээр энэ зэвсэгт хүчний бүтэц, бүрэлдэхүүн талыг илэрхийлсэн энэ бүтэц гэдэг үгийг заавал энд оруулаад тэгээд цаашдаа зэвсэгт хүчинд нь ямар ямар цэрэг нь багтах вэ гэдгийг хуулиар тогтоох ёстой тийм учраас бүтэц гэдэг үгийг хуулиар тогтооно гэдэгт 11-р зүйлийн 2 дахь хэсэгт заавал оруулъя гэж санал гаргаад энэ санал нь олонхийн дэмжлэг аваад 80 гаруй хувийн саналаар бүтэц гэдэг үг нэмэгдсэн байдаг юм байна лээ.

Үндсэн хуулийнхаа концепцоор үзэх юм бол зэвсэгт хүчний бүтэц, зохион байгуулалт, түүнд алба хаах журмыг хуулиар тогтооно гэсэн үндэслэл байгаа учраас хуулиар тэрний бүтцэдээ юу юуг хамааруулж ойлгох вэ гэдгээ Их Хурал шийдэл гаргаад явах боломжтой юм байна гэж ийм дүгнэлтэд хүрсэн.

Г.Баясгалан: -Саяын ярьсан зүйлд тодруулга хийх гэсэн юм. Тэр Засгийн газраас ирсэн 9 саналын 7 хүлээж авсан аваагүй гэж яриад байгаа 9 санал өгсөн байхад 7 хүлээж аваагүй, 2-ыг хүлээж авсан гээд тэрэн дээр товчхон тайлбар хийх гэсэн юм. Тэр нь яагаад 7-г хүлээж аваагүй юм бэ гэхээр тэр саналууд нь манай хуулийн үндсэн үзэл баримтлалтай холбоотой өөрөөр хэлбэл саяын бид нарын яриад 6.1-тэй холбоотой байсан учраас бид тэр үзэл баримтлалаа хадгалж өргөн мэдүүлэх нь зүйтэй гэж үзсэн учраас тэр холбогдох саналууд, тэрийгээ дагасан санал байсан учраас хүлээж аваагүй тэрнээс биш өөр санал гээд бид бүгдийг хүлээж авахгүй олонхи нь ингэсэн зүйл байхгүй байгаа юм.

Д.Лүндээжанцан: - Ерөнхийлөгчийн шадар туслах Д.Чагнаадоржийн саналыг сонсоё.

Д.Чагнаадорж: -Эрхэм гишүүдийн асуултад нэгтгээд хариулт нэмэлт хийх нь зүйтэй гэж бодлоо. Үндсэн хуульд Монгол Улсын ерөнхийлөгч зэвсэгт хүчний ерөнхий командлагч байна гэсэн заалт байгаа. Үндсэн хуулийн нэр томьёоны дагалгыг уншиж үзвэл тэнд ерөнхий командлагч гэдэг үгийг тайлбарлахдаа Монгол Улсын зэвсэгт хүчнийг нэгтгэн удирдах эрх үүргийн нэгдэл гэсэн байгаа юм. Эндээс аваад үзсэн ч Үндсэн хуулиараа зэвсэгт хүчин гэдэг бол нэгдсэн тийм цэргийн байгууллагууд гэсэн ойлголттой байгаа ийм учраас хуулийн төсөл дээр Батлан хамгаалах чиг үүрэгтэй, цэргийн байгууллагуудын тогтолцоог зэвсэгт хүчин гэсэн ийм байдлаар томьёолсон байгаа.

Засгийн газрын саналыг аваагүй тухай яригдаж байна энд гол асуудал юу вэ гэхээр зэрэг Улсын Их Хурлын 2000 оны З2 дугаар тогтоолын холбогдох заалтаар Хилийн цэргийн удирдах газрыг Хууль зүй, дотоод хэргийн сайд эрхлэх ажлын хүрээнд шилжүүлсэнтэй холбоотой асуудал л даа. Энэтэй холбогдсон бусад заалтууд нь хүлээж авах бололцоогүй байсан яагаад гэвэл хуулийн төсөл маань үндсэндээ тайван ба дайны цаг гэхгүйгээр зэвсэгт хүчний бүтэц ба нэгтгэл байх ёстой гэсэн ойлголттой гэхдээ захиргааны удирдлагын хувьд өнөөдрийн хилийн цэргийн бие даасан тогтолцоог бүрдүүлсэн тэр тогтолцоог эвдэхээргүй батлагдан гарснаар түүнд хор хохирол учруулахааргүй ийм заалтууд энд байгаа.

Тухайлбал, тайван цагт бие даасан үйл ажиллагаа явуулах, өөрийнхөө бүтэц зохион байгуулалт, орон тоогоо өөрөө бие дааж тогтоох гэх мэтчилэнгийн заалтууд. Энэ үндэслэлээрээ энэ хуулийн төсөл Засгийн газраас өгсөн саналтай буюу өөрөөр хэлбэл Улсын Их Хурлын 2000 оны З2 дугаар тогтоолын холбогдох заалттай зөрчилдөхгүй юм байна гэж үзээд энэ санал авагдаагүй юм.

Хуулийн төслийн гол үзэл баримтлалыг үзлээ нэг байгууллагыг салгах, нөгөөд нэгтгэх энэ хуулийн төслөөр авч үзээгүй хамгийн гол нь Үндсэн хуулийнхаа үзэл санаанд нийцүүлээд цэргийн байгууллагуудыг нэгдсэн цэргийн мэргэжлийн удирдлагатай байлгах асуудалд гол асуудал тавигдаж байгаа гэдгийг ойлгох ёстой энэ Үндсэн хуулийн санаанд нийцэж байгаа, батлан хамгаалах эрх ашигт нийцэж байгаа ийм асуудал гэж бодож байгаа. Улс орныг гадны түрэмгийллээс цэргийн хүчээр хамгаалах шаардлага энэ тохиолдол гарлаа гэж үзэхэд цэргийн байгууллагууд тайван цагт цэргийн хэргийн хувьд нэг биш байх юм бол цэргийнхээ хүчин чадлыг улс орон маань ашиглаж чадахгүй байдалд хүрнэ гэсэн ийм ойлголт байгаа.

Түүнчлэн цэргийн байгууллагууд өнөөдөр тайван цагт цэргийн хэргийн хувьд нэгдмэл байснаар бид нар юу хожих вэ гэхээр зэрэг цэргийн байгуулалтын үндсэн асуудлуудыг цогцоор шийдвэрлэж цэргийнхээ чадавхийг нэмэгдүүлэх, батлан хамгаалах хүчин чадлаа зохих түвшинд байж цэргийнхээ чадавхийг бүрэн ашиглах ийм боломжийг олгох юмаа гэж үзэж байгаа юм.

Хуулийн төслийн ажлын хэсэгт орж байсан энэ Үндсэн гол үзэл баримтлалын асуудлаар санал хэлээд хүлээж аваагүй юм. Түүнчлэн зэвсэгт хүчний жанжин штабын дарга гэсэн бүрэн эрх гэсэн хэсэг өөрөөр хэлбэл зэвсэгт хүчний төсөв хөрөнгийг захиран зарцуулах эрх гэдгийг хасаад энийг ерөнхий зориулалтын төсөв хөрөнгийг захиран зарцуулах гэдэг утгаар томьёолъё гэж ажлын хэсэг дээр санал гаргаж байсан. Ажлын хэсэг авах шиг болсон гэвч хуулийн төсөл дээр хэвээрээ яваад байна маргааны нэг шалтаг болоод байна. Тийм учраас энэ саналаа хэлж байсан гэдгээ хэлэх гэсэн юм.

Д.Лүндээжанцан: - Базарсад гишүүний саналыг сонсоё.

Д.Базарсад: -Энэ хууль чинь маш муу бэлтгэсэн хууль байхгүй юу. Жишээлбэл энэ чинь батлан хамгаалахын сайд, Хилийн цэргийн төсвийн ангийн хооронд зохицуулалт хийнэ гэж байгаа шүү дээ зэвсэгт хүчний бүрэлдэхүүнд оруулчихаад. Энэ чинь бүтцийг боловсронгуй болгож зохицуулна гэж байгаа ерөнхий штаб. Материал хэрэгслээр хангана гэж байгаа юм. Нөгөө Түвдэндорж баахан улаан гутлаар хангадаг юм болох гэж байгаа юм уу мөнгийг нь аваад ингэж орсон байгаа юм. Штабын дарга болохоор үндэсний аюулгүйн зөвлөлийн асуудлаар гэж төсөв хөрөнгийн зарцуулалт чинь зөвхөн нэг нь байхгүй юу ийм хачин зөрчилтэй юм хийгээд зөрчлөө арилга гээд байгаа юм. Тэгээд одоо болохоор бие даасан өгүүлбэр хийсэн байна лээ бие даасан байдлыг хангана гээд ийм хачин юм битгий ярьж байгаач ээ энийг нэгдүгээрт хэлье.

Яагаад гэвэл наана чинь байж байгаа юм байхгүй юу нэг нөхөр надад хэлсэн л дээ андуураад орсон юмаа гэж Ерөнхийлөгч андуурч явна гэж байхгүй ерөөсөө хариуцлагагүй юм оруулсан байгаа энэ чинь яг ингэж байгаа юм. Би Гавааг яаж байгаа юм биш Хятадын Батлан хамгаалах яаман дээр хилийн цэрэг нь байдаггүй юмаа, хойд хилдээ болохоор 2 км газрыг Батлан хамгаалах яам хариуцаад цаашаа 100 хүртэлхийг Аюулаас хамгаалах яам хариуцдаг ийм хоёулангийн урилгаар очоод бүр учрыг нарийн олоод ирсэн хүн, Батлан хамгаалахын сайдын урилгаар би айлчилж үзсэн, дараа нь Аюулаас хамгаалах яамны урилгаар айлчилж үзсэн ийм байдаг юм байна лээ би асуусан чинь 2 км тэгж арми тавьсан байна лээ урьдах хил нь болохоор НАХЯ хариуцаад явдаг тийм учраас энд зөрүү яаж байх шиг байна сайн мэдэж ярьж байгаа юм уу бүү мэд Америкт охран нь Сангийн яаман дээр байдаг шүү дээ би америк очиж байсан бүр зориудаар судалж байсан. Ингээд байхад заавал ийм юм хийх гээд байх нь юунд хэрэгтэй юм болов оо. Нэгэнт болоод шийдээд болсон юман дээр дэмий л байхгүй юу.

Д.Лүндээжанцан: - Гүррагчаа сайдын саналыг сонсоё.


Тэгэхээр наадах чинь ийм юм л даа нэг талд нь үг хэлэх бас зовлонтой байгаа юм. Ер нь миний ойлгож байгаагаар үндсэндээ нэг юмыг хоёр талаас нь яриад байгаа юм. Үндсэндээ санаа цаанаа хуулиндаа ижил байх шиг байгаа юм. Хилийн цэргийн бие даасан байдлыг хангана гээд заасан байгаа энэ дээр бие даасан байдлыг хангахгүй болчихоод байгаа юм байхгүй л дээ тайван цагт бие даасан үйл ажиллагаа явуулна гэж байгаа юм ингээд хуулинд орсон байхад Батлан хамгаалахын сайд очоод төсөв хөрөнгийг зохицуулалт хийгээд ерөнхий штабын дарга бүтцийг өөрчлөөд ингээд байх юм байхгүй л дээ энүүгээр ойлгочих юм бол бие даасан үйл ажиллагаа явуулна гээд заачихаж байгаа юм.

Тэрэнтэй холбогдоод болохгүй байгаа заалтууд дээр эргээд ярья гэсэн юм байна л даа. Концепцийн тэр асуудал нь үнэндээ ойлгомжтой л байгаа юм ойлгож авч үзье ярих юм бол.

Д.Базарсад: - Саяын бидний юмыг авчихаар л бие даалт байхгүй байгаа юм. Худлаа хоосон өгүүлбэр хийж өгөөд сая 6-г харж байгаа бид дээ хумьж байгаа юм.

Р.Гаваа: -Би зориуд шүүмжлэлтэйгээр хэлсэн л дээ ажлын хэсэг дээр нэгэнтээ Зэвсэгт хүчнийг ерөнхий зориулалтын цэрэг гэдгээр нэг хэдэн тийш нь ойлголт болгож авчихаад ард нь Базарсад гишүүний сэтгэлийг зовоогоод байгаа олон юм бүгдээрээ зэвсэгт хүчин гэдэг томьёоллоор орчихоод байгаа юм тэрнийг ерөнхий зориулалтын цэрэг болгож засах хэрэгтэй гарцаагүй тэгэхээс өөр арга байхгүй.

Концепи тэгж ороогүй байхаа анх бол тэгж орж ирсэн ажлын хэсэг дээр хэд хэдэн удаа цуглаж хилийн цэргийн штабын дарга, жанжин штабын нэгдүгээр орлогч сууж байгаад ярьсан тэгэхдээ энэ ажлын хэсгийн боловсруулсан юман дээр одоо эргэж яригдах юм зэвсэгт хүчин гэдгийг ерөнхий зориулалтын цэрэг байна гэдэг тайван цагт байна гэдэг ойлголтоор тийм юм болж явчихаад байгаа юм тэрнээс биш одоо бид нар зарчмын зөрүүтэй санал 6.1-ийг нэг тийш хагалаад шийдчихвэл бусад нь аяндаа автоматаар шийдэж болох бололцоотой гэж ойлгож байна. 

Ж.Гүррагчаа: - Энэ дээр байгаа бас нэг зүйл бол зэвсэгт хүчний жанжин штабын дарга бол тайван цагт ерөнхий цэргийн командлагч байна гээд заасан байгаа.

Д.Базарсад: - Химийн цэрэг гээд байдаг, барилгын цэрэг гэж байдаг, Иргэний хамгаалалтын цэрэг чинь зэвсэгт хүчинд хамгийн ойр хуульд орох ёстой юм биш үү. Тэрийгээ хаячихаад байх юм уу, байхгүй юм уу ямар статустай байх юм огт байхгүй. Түр цэрэг ямар уут хийж байгаа юм мэдэхгүй тэгсэн атлаа хилийн цэргийн энд барьж хийх гээд зүтгээд байх юм. Дотоодын цэрэг нь арай барихгүй байгаа юм уу.

Д.Лүндээжанцан: -Би хоёр санал хэлье. Тэгэхээр бид бие биендээ бүгд бие биенээ мэдэж байгаа учраас түүх яриад яах вэ ойлгомжтой. Ингэхээр зэвсэгт хүчний хуультай болгох уу, үгүй юу гэдэг асуудал байна. Хоёрдугаарт, дэлхийн жишгээрээ олон нийтийн олон улсын туршлагыг судлаад ороод ирж. Өнөөдрийн манай нөхцөл байдал нэгэнт тогтоод хэвшсэн юмыг ямар юм байна вэ энэ хэдийгээ хэдүүлээ тал талаасаа бодож байгаад манай Их Хурлын гишүүд манай хорооныхон олон талаасаа ярих байх л даа Их Хурлын нэгдсэн хуралдаан дээр анхдугаар хэлэлцүүлэг рүү орлоо гэхэд надад горимын санал байна.

Би энэ ажлын хэсгийн саналын томьёолол бол олон талаасаа сууж ажиллаад нэлээн асуудлыг шийдээд ингээд бид хэдийгээр Их Хурлын гишүүд өөр өөрийн бодол санаатай ч байдаг гэсэн бид Монгол хүмүүс шүү дээ харилцан ойлголцоод ороод ирсэн. Энэ ойлгоцсон ажлын хэсэг дээр ойлголцсон зүйлүүдээр санал хураагаад хамгийн сүүлд нь 6.1-ээ яривал яасан юм бэ гэсэн саналтай байна. Энэ дотор байгаа зөрчлүүдийг арилгая л даа. Тэгээд  6.1-ээ Гаваа гишүүн зарчмын зөрүүтэй санал гээд нэг санал ирүүлсэн. Тэгээд Их Хурлынхаа хуралдааны дэгийн дагуу Байнгын хорооны хуралдаан хийдэг журмаараа бид ойлголцох гээд нэлээн тал талаасаа ярилцлаа. Ингээд эхнээс нь яваад хууль санаачлагчийн талаас ойлгох байх гэж бодож байна. Хууль санаачлагч ойлгох хэрэгтэй шүү дээ цаана нь Засгийн газар гээд хууль санаачлах эрхтэй субъект байгаа. Улсын Их Хурлын гишүүд хууль санаачлах эрхтэй боловч энэ удаа Улсын Их Хурал энийг шийдэж өгнө. Түрүүн хэлэлцэх, эсэх асуудал дээр Төртогтох гишүүн бид хоёр санал гаргаад Их Хурал нэг тийш нь болгож өгнө гэж байгаад гаргасан тэрийгээ мэдэж байгаа.

Тийм учраас бид гаргах гаргах саналуудаа яриад тэгээд яаж шийдсэн нь дээр вэ харилцан нүүр нүүрээ харж байгаад дараа нь юм бодож санахгүйгээр ерөөсөө улс орны эрх ашиг юу байна вэ, жишиг юу байна вэ, хууль ном маань юу байна вэ, Монгол Улсын язгуур эрх ашиг гэж юу байна вэ, Үндсэн хууль ямар ч гэсэн зэвсэгт хүчин хуультай байна гээд одоо хүртэл хууль нь гараагүй 10 жил болж байдаг ингээд шийдэж чаддаггүй нэг юмнаас болоод гацаанд ороод. Надад болохоор хамтдаа заавал байх ёстой юм, нэг гарт зангидаж байх ёстой гэсэн тийм үзэл бодол байхгүй.

Ерөөсөө энэ хоёрыг тэс өөр тийш нь тавиад нэг нь дэмжих ёстой ч гэдэг юм уу ийм үзэл санаа байхгүй тийм учраас энэ хороог алины ч талд орохгүй, туйлшрахгүй гэж дундуур нь тавьсан байх л даа нэг тийш нь. Монгол Улс Ерөнхийлөгчийн засаглалтай байсан бол өөр хэрэг түс тас шийдээд явчих ёстой. Ийм учраас хэдүүлээ бид шаварт унасан шарын эзэн бид энэ асуудлыг шийднэ тэгээд гараа өргөөд одоо Их Хурлын удирдлагатай энэ асуудлаар орж ярилцсан, зөвлөлдсөн. Намын бүлгийн удирдлагатай ярилцсан, энийг танай хороо мэргэжлийнхээ үүднээс хоорондоо ярьж байгаад шийдээ гарга тэр хууль номын хүрээнд шийддэгээрээ шийд Улсын Их Хурлын нэгдсэн хуралдаан дээр гишүүд санал бодлоо кнопон дээрээ илэрхийлээд шийдээд өгнө ингэж хариулж байна. Ийм учраас би дээрээс нь эхлээд асуулт, хариулт дууссан бол дээрээс нь эхлээд санал хураалт явуулъя. Асуудал болгон дээр манай гишүүд саналаа гарга, эрх нь нээлттэй байгаа тэгээд явбал яасан юм бэ гэсэн горимын саналтай байгаа юм.

Санал хураалтаа явуулж эхэлье.

1.Төслийн 1.1-ийн: "зориулалт" гэснийг хасах. Ажлын хэсгийн санал. Дэмжиж байгаа гишүүд гараа өргөнө үү.

Зөвшөөрсөн 8.

2.Төслийн 4.1, 4.2.1-ийн "бэлэн байх" гэснийг тус тус хасах гэсэн санал байна.

4.1. Зэвсэгт хүчний үндсэн чиг үүрэг нь эх орныхоо тусгаар тогтнол, бүрэн эрхт байдал, нутаг дэвсгэрийн бүрэн бүтэн байдлыг гадны зэвсэгт халдлага, түрэмгийллээс хамгаалах, бэлэн байх явдал мөн. Тэрний бэлэн байх гэдэг үгийг хасаж байгаа юм байна.

Д.Базарсад: -Нэг зүйлийг асууя. Энэ бэлэн байхыг хасаж байгаа нь манай эдийн засгийн болон техникийн хуучралтай холбож хасаж байгаа юм байх даа. Зэвсэгт хүчний гол үүрэг нь энэ шүү дээ. 

Д.Лүндээжанцан: -4.2.4.Дайчилгааны нөөцийг бүрдүүлэх, хадгалах, сольж шинэчлэх гэж байна энэ хоёрыг нийлүүлээд тайлбар өгнө үү тэгээд санал хураалгая. 

Х.Жекей: - Ерөнхийдөө үндсэн үүрэг юм даа гэдэг талаас нь тайлбарлаж байгаад шийдсэн шүү дээ. Мэргэжлийн улсууд нь сайн тайлбарлаж өгнө биз дээ.

Б.Шагдар: - Бэлэн байх гэдэг үгийг хасъя гэж хойно нь тэр зарчим дээр байж байгаа. Энэ дээр шууд хамгаалах гэдэг үгээр орж байгаа. Бэлэн байх гэсэн үг давхар орохоор хамгаалах гэдгээ сулруулаад байна л даа. Зарчим дээр бэлэн байх гэдэг зарчим байх.

Д.Лүндээжанцан: - Зэвсэгт хүчин үндсэн үүргээ биелүүлэхэд байнга бэлэн байх.

Б.Шагдар: - Бэлэн байх гэсэн зарчим байгаа тэрүүгээр орж байгаа бид давхардсан гэж үзсэн юм л даа. Байвал байж л байна биз.

Д.Лүндээжанцан: -4.2.1-ийг яах гэж байна. Бэлэн байх бэлтгэлийг хангах гэж үү. 

Б.Шагдар: - Бэлэн байх гэдэг нь хойно байж байгаа юм. Нэг заалт хоёр заалтан дээр давхардсан байгаа юм тэгээд найруулсан юм.

Д.Лүндээжанцан: -Ажлын хэсгийн саналыг хүлээж авъя гэсэн гишүүд гараа өргөнө үү.

Зөвшөөрсөн 6.Дэмжигдлээ.

З.Төслийн 4.2.2-ыг энэ 6.1-тэй холбоотой юм байна энийг орхичихъё. 

4.Төслийн 4.2.З-ын "байгалийн болон нийтийг хамарсан гамшиг, үйлдвэрийн ослын аюул, хөнөөх хэрэгслийн хөнөөлөөс хүн ам, эд баялгийг хамгаалах тогтоосон хорио цээрийг сахиулахад туслах гэсэн ийм үг байна. Энийг яаж найруулсан бэ гэхээр "хөнөөлөөс хүн ам, эд баялгийг хамгаалах" гэснийг "хөнөөлийн голомтод хүн ам, эд баялгийг авран хамгаалахад" гэж өөрчлөх гэсэн санал байна. Иргэний хамгаалалтыг цэргийн тогтолцоо зөв буруу гэсэн шүүмжлэл гараад байгаа шүү дээ энэнээс зайлсхийсэн ийм заалт бололтой байна энийг найруулж байгаа заалт. Энэ найруулгыг авъя гэсэн саналтай гишүүд гараа өргөнө үү.

Зөвшөөрсөн 10.

Төслийн 4.2.6. Улсын онц чухал объектыг хамгаалахад дэмжлэг үзүүлэх" гэж өөрчлөн найруулах. 6.1-тэй холбоотой дотоодын цэргийн асуудал орж ирж байна. Энэ саналыг дэмжиж байгаа гишүүд гараа өргөнө үү.

Зөвшөөрсөн 10.

6.Төслийн 5.2.З-ын "дайны үе", 7.З, 1З.1.1-ийн "байлдааны цагийн" гэснийг "дайны байдлын үеийн" гэж тус тус өөрчлөх санал байна. Дайн байдлын хууль гэж гарсан шүү дээ тэрэнтэй нийцүүлж. Энэ саналыг дэмжиж байгаа гишүүд гараа өргөнө үү.

Зөвшөөрсөн 10.

7.Төслийн 5.2.4-ийн "ндсэн" гэснийг хасах. 5.2.4-т зэвсэгт хүчин үндсэн үүргээ биелүүлэхэд байнга бэлэн байх гэдгийн үндсэн гэдэг үгийг авъя гэж байна энэ ямар учиртай вэ. 

Зөвшөөрсөн 10

8.Төслийн 7.4-ийг хасах: "7.4.Хилийн цэргийн анги, салбаруудын тайван цагийн орон тоо, зохион байгуулалтыг Улсын хил хамгаалах байгууллага тогтооно" гэж хасах санал байна. Энэ саналыг дэмжиж байгаа гишүүд гараа өргөнө үү.

Зөвшөөрсөн 10

9.Төслийн 10.1-ийн: "ерөнхий" гэснийг "улс төрийн, захиргааны" гэж өөрчлөх.

10.1.Зэвсэгт хүчний удирдлага нь ерөнхий болон цэргийн мэргэжлийн удирдлагаас бүтнэ гэдгийг ерөнхий гэснийг хасаад улс төрийн, захиргааны болон цэргийн мэргэжлийн удирдлагаас бүрдэнэ гэж өөрчлөн найруулж байгаа юм байна энэ саналыг хүлээж авъя гэсэн саналтай гишүүд гараа өргөнө үү.

Зөвшөөрсөн 8

10.төслийн 11 дүгээр зүйлийг 12 дугаар зүйл болгон, дор дурдсанаар өөрчлөн найруулах:

"11 дүгээр зүйл.Зэвсэгт хүчний ерөнхий удирдлага гэдгийг 12 дугаар зүйл.Зэвсэгт хүчний захиргааны удирдлага.

12.1.Зэвсэгт хүчний захиргааны удирдлагыг Монгол Улсын Ерөнхийлөгч, Засгийн газар, батлан хамгаалах асуудал эрхэлсэн Засгийн газрын гишүүн, Үндсэн хууль, энэ хууль болон бусад хуулиар олгогдсон бүрэн эрхийнхээ хүрээнд хэрэгжүүлнэ.

12.2.Зэвсэгт хүчний төрийн захиргааны удирдлага нь түүнд тавих иргэний хяналтанд тулгуурлана.

12.З.Зэвсэгт хүчинд тавих иргэний хяналт нь төрийн хууль тогтоомжийн биелэлт, зэвсэгт хүчний цэргийн мэргэжлийн удирдлагын үйл ажиллагаа болон төсвийн санхүүжилт, зарцуулалтыг нээлтэй, ил тод хянах үйл ажиллагаа мөн." гэж иргэний хяналтыг тодорхойлж өгсөн.

Р.Гаваа: -Зэвсэгт хүчин гэж ерөнхий зориулалтын цэрэг гэдэг ойлголтоор хийсэн учраас ийм болсон. Энийг өөр болгох бол зэвсэгт хүчний гэдэг нь 6.1-ийн дараа яригдах ёстой тэрнээс биш өөр юм солигдохгүй. Тийм учраас хэрвээ яг энэ зэвсэгт хүчин гэдгээр шууд хураавал яг Базарсад гишүүний яриад байгаа хилийн цэрэг, Батлан хамгаалахын сайд юмыг тайлах нь гэдэг юм яг энэ дотор орж ирнэ хэрвээ зэвсэгт хүчиндээ багтаагаад явбал. Тийм учраас энэ зарчим нь тэртэй тэргүй аль ч цэргийн байгууллагад иргэний хяналт тавигдаж байх ёстой тухайн асуудлыг хариуцдаг Засгийн газрын гишүүн захиргааны удирдлагыг хангаж байх ётсой. Энэ зөвхөн Батлан хамгаалах биш.

Г.Баясгалан: -Энэ ажлын хэсгийн санал болгосноор 6.1 дээр тодорхой хэмжээгээр уялдаж байгаа тэр маань яаж шийдэгдсэнээс хамаарч энэ зүйлүүдийг томьёолж явах ёстой гэж ойлгож байгаа. Энд жишээлбэл Монгол Улсын ерөнхийлөгч захиргааны удирдлагыг хэрэгжүүлнэ гээд явж байгаа энэ бол биш байх гэж ойлгож байгаа. Ер нь бид түрүүн хэлсэн мэргэжлийн болоод улс төрийнхөө удирдлагын хувьд нэгдмэл, захиргааны удирдлагын хувьд салах ёстой гэж ойлгоод яриад байгаа шүү дээ тэр нь аль Засгийн газрын гишүүний харьяанд хилийн цэрэг юм уу ерөнхий зориулалтын цэрэг, дотоодын цэрэг байх нь хамаарч явна. Энийг нээлттэй орхисон нь дээр байх гэж бодож байна. 

Н.Энхболд: -Улс төрийн удирдлага гэдэг юм шинээр орж ирж байгаа бол улс төрийн удирдлага гэж юу байх юм бэ. 

Д.Базарсад: - Ер нь Их Хурлын шийдвэрийг ерөөсөө улс төрийн удирдлага гэж ярьж байгаагүй шүү дээ. Төрийн бодлого гэж байгаад энэ хуулиар гарч байгаа шүү дээ.

Д.Лүндээжанцан: - Захиргааны удирдлага гэж юуг хэлээд байгаа юм бэ. Энийг нээлттэй үлдээгээд дахиад ярья.

Д.Базарсад: - Захиргааны удирдлага, мэргэжлийн удирдлага гээд гарч ирсэн тэгээд үнэндээ нарийн юуг мэдэхгүй байна тэгж гарсан.

Ж.Гүррагчаа: -11.1.4 байгаа юм. Зэвсэгт хүчний анги салбарыг энхийг сахиулах олон улсын хамтын ажиллагаанд оролцуулах шийдвэрийг Улсын Их Хурал гаргана гээд энд хэлсэн байгаа юм. Тэгэхээр энийг Их Хурал ч гаргана, Засгийн газар ч гаргах өчигдөр бичсэн номоороо тийм байгаа.

Р.Гаваа: -Тэгэхээр энэ дээр юу юм л даа бид нар ямар ч байсан Их Хурлын хууль одоо дараагийн хууль батлаад өгч байгаа чинь үнэн хэрэг дээрээ энийг болж байна гэж ойлгож байгаа тэрэн дотроо 2 хэсгээр заагаад өгнө. Хэрвээ НҮБ-ын дүрмийн 6 дугаар зүйлээр орох гэж байгаа Засгийн газар дангаараа, 7 дугаар зүйл байвал энэ дээрээ авч ярьж байх болно гэсэн санаа тэгэхдээ нийтлэгээрээ бид нар тэртэй тэргүй эхний хуулийг батлаад өгөх учраас энэ Их Хурал гэсэн үгээрээ ингээж байж байхад гай болохгүй байх гэж бодож байна.

Ж.Гүррагчаа: - Тэр санааг энд ойлгуулж оруулж өгсөн юм байна шүү дээ тийм ялгаа байгаа юм.

Д.Лүндээжанцан: - Зэвсэгт хүчний улс төрийн удирдлага гээд байна шүү дээ. 11 дүгээр зүйл болгоод түрүүчийнх нь 12 дугаар зүйл байгаа шүү дээ. Тэгэхээр зэвсэгт хүчний удирдлагыг Монгол Улс хэрэгжүүлэх бөгөөд Үндсэн хууль, Улсын Их Хурлын тухай хуульд зааснаас гадна дараахь бүрэн эрхийг хэрэгжүүлнэ. 

Д.Базарсад: - Энийг нэлээн бодууштай байгаа юм. Политический решень гэдгийг ялсан намын шийдвэр гэж хэлдэг шүү дээ тийм биз дээ. Тэгэхээр Их Хурлын бодлого чинь улс төрийн удирдлага мөн үү, биш үү энийг харах хэрэгтэй байгаа юм. Олонхи болсон ялсан нам өөрийнхөө бодлогыг явуулах гэж улс төрийн шийдвэр гэж хар ярианд ярихаас биш намынхаа шийдвэр гаргахад, намын бүлэг хуралдахад гэтэл ингэж хийх нь зөв үү, буруу юу. 

Иймэрхүү юмнуудаа сайн хармаар байгаа юм. Тэгэхээр ямар горимын санал байна вэ гэхээр зэрэг 6.1-ээ хураачихаад дараа энийг зохицуулж болно. Тэр нь дээр юм шиг байна. Би албан ёсоор хараагүй юм.

Д.Лүндээжанцан: - Аюулгүй байдлын зөвлөлийн нарийн бичгийн дарга Болдын саналыг сонсоё.

Р.Болд: -Улс төрийн удирдлага гэдгийн оронд ерөнхий удирдлага гэж хэвээр нь байх нь зүйтэй. Улс төрийн удирдлага гэдэг нь Базарсад гишүүний хэлдгээр агуулгын хувьд ойлгогдохооргүй байна тийм учраас ерөнхий удирдлага гэдэг үг нь байх нь зүйтэй юм уул нь тэгж томьёолсон байсан юм.

Д.Лүндээжанцан: - Ерөнхий гэснийг улс төрийн захиргааны гэж хоёр хуваасныг болиод Ерөнхий удирдлага. Хуучин бод сонгодог ойлголтоор Ерөнхий удирдлага, салбарын удирдлага гээд явдаг байсан шүү дээ мэргэжлийн удирдлага ч гэдэг юм уу тэрүүгээрээ явъя гэсэн хуучин ойлголтоороо тогтсон арга барилаараа явъя.

Р.Болд: - Хуучин үйлчилж байгаа Батлан хамгаалах хуулин дээр удирдлагын нэгж болгож ерөнхий удирдлага гээд хоёрдугаарт, салбарын удирдлагаа салгаад захиргааны, цэргийн мэргэжлийн удирдлага гээд салгаад оруулсан шүү дээ тэрүүгээр нь байх нь зүйтэй.

Д.Базарсад: - 6.1-ээс олон санаанууд гараад сүүлд нь улс орон даяар мөрдөх хууль шүү дээ. Онигдоод болбол тэрнээсээ эс юм болно.

Х.Жекей: - Ерөнхий гэснийг үндсэндээ хуваасан байгаа юм тэр юутай холбоотой байсан бэ гэхээр зэрэг Үндсэн хуулийн үзэл санаанд нийцэж байгаа болов уу гэж хоёрдугаарт, нөгөө талаас авч үзэх юм бол субъектуудын тэнцвэрт алдааг алдагдуулахгүй байх үүднээс ерөнхий гэдэг үгийг задлаад зэвсэгт хүчний захиргааны тал дээр ямар байх вэ, улс төрийн удирдлагын тал дээр ямар байх вэ гээд өөрөөр хэлбэл өндөрлөг, субъектуудын тэнцвэрт байдлыг хадгалах үүднээс энэ асуудал гарч ирсэн шүү дээ ярьж байгаад. Одоо жишээлбэл зэвсэгт хүчний дарга ерөнхийлөгч рүү очиж томилогдоод явж байгаа шүү дээ тэр ч бас тийм субъектуудын тэнцвэрт байдал руугаа хандуулсан хандлага гэж ярьж байгаад энийг задлаад оруулсан шүү дээ.

Д.Лүндээжанцан: - Энэ дээр манай гишүүд энэ чинь захиргааны шинжлэх ухаан гээд бие даасан шинжлэх ухаан байна. Хэдийгээр батлан хамгаалах, зэвсэгт хүчний хууль ярьж байгаа боловч зэвсэгт хүчин чинь өөрөө тэр захиргааны нэг хэсэг, салбарын нэг хэсэг. Тэгэхээр одоо бол дэлхий дахинд хэрэгжиж байгаа захиргааны удирдлагын шинжлэх ухаан дотор улс төрийн удирдлага гэдэг үг сүүлийн үед аль зэрэг гарч ирж байгаа юм мэдэхгүй байна ер нь ямар ч байсан ерөнхий удирдлага, салбарын удирдлага, тэгээд иргэний хяналт гээд яваад байгаа шүү дээ.

Д.Базарсад: -Одоо бид чинь хаанахыг дууриаж Батлан хамгаалах яам нь зэвсэгт хүч нь хуульгүй биш шүү дээ хамтарсан хууль байсан, зэвсэгт хүчний үүрэг Батлан хамгаалах хуулинд тодорхойлсон байгаа. Одоо энийгээ салгаад Батлан хамгаалах яам чинь тусдаа төрийн захиргааны байгууллага болоод зэвсэгт хүчний цэргийн байгууллага болж байгаа шүү дээ энийг хаанаас авсан юм тэр улсын хуулийг үзээд ямар технологи байдаг юм харж баймаар санагдаад байгаа юм.

Д.Лүндээжанцан: - Энэ дээр тайлбар өгөөч ямар учраас салгасан гэдэг дээр. Ажлын хэсгийг сонсоё бид шинэ юм гараад ирснийг үнэхээр мэдэхгүй байж болох юм. Хуучин уламжлалт ойлголтоор болохгүй байна.

Б.Шагдар: -Ерөнхий удирдлага гэдэг нь ерөнхий юм харагдаад байгаа юм. Ингэж тодорхойлж удирдах дээд субъектуудын чиг үүрэг, бүрэн эрхүүдийг тодорхойлоод өгөхөөр удирдлага тодорхой болно. Зэвсэгт хүчнийг байгуулах, ямар тоо хэмжээтэй байх, яаж ашиглах, хэзээ ашиглах энэ шийдлийг парламентын засаглалтай улсын хувьд Улсын Их Хурлаас өөр газар гаргахад хэцүү. Аминд тулсан тохиолдолд Ерөнхийлөгч цэрэг хөдөлгөж болно гэхдээ 7 хоногийн дотор заавал ч үгүй парламентаар хэлэлцэгдэж шийдэгдэж байх ёстой. Энэ утгаараа зэвсэгт хүчнийг ашиглах, байгуулах, бүрэлдэхүүн энэ юмыг тодорхойлох гэх мэтийн энэ асуудал улс төрийн удирдлагын түвшингийн асуудал энэ Их Хурлын бүрэн эрхийн хэмжээний асуудал гэж ойлгож байгаа юм.

Захиргааны яамдын хувьд хууль хэрэгжүүлэх, Иргэний хяналтыг зохицуулж удирдах, тавих энэ бүх зүйл төрийн захиргааны удирдлага юм төрийн захиргааны удирдлагыг тэртэй тэргүй Засгийн газар чинь төрийн захиргааны төв байгууллага шүү дээ энэ шугамаараа ийм удирдлагын босоо тогтолцоо байх ёстой юм байна энүүгээр төрийн удирдах дээд байгууллагуудын субъектуудын бүрэн эрхийг нарийвчлан тогтоож өгөх нь цэргийн удирдлагыг боловсронгуй болгоход ач холбогдолтой гэж үзсэний үндсэн дээр ийм байвал яасан юм бэ гэсэн ийм саналыг ажлын хэсэг дээр яриад ингэж оруулж ирсэн юм.

Д.Лүндээжанцан: - Зарим зүйлийг тодруулъя гэж бодож байна. Тэгэхээр Улсын Их Хурал гэдэг бол улс төрийн удирдлагыг хэрэгжүүлж байгаа үнэн боловч Үндсэн хуулийн 20 дугаар зүйлд, Монгол Улсын Их Хурал бол төрийн эрх барих дээд байгууллага мөн гээд заасан тэгэхээр энэ Улсын Их Хурал гэдэг бол зөвхөн хүмүүс ярьдаг л даа олонхи болж байгаа нам шийдвэрээ гаргаад удирдаад явдаг юм гэж улс төр судлалын ухааны талаасаа байх асуудал гэхдээ Их Хурал гэдэг чинь нэгэнт хичнээн аль ч нам гарлаа гэсэн Улсын Их Хурал төрийн эрх барих дээд байгуллага Монгол Улсын хэмжээнд улс төрийн удирдлагаасаа илүү Ерөнхий, дээд удирдлагыг хэрэгжүүлж байгаа ерөнхий удирдлагыг хэрэгжүүлж байгаа дээд байгууллага.

Тийм учраас орж ирсэн 12 дугаар зүйл дотор ерөнхий удирдлага гээд 11 дүгээр зүйлд нь Их Хурал, Ерөнхийлөгч, Засгийн газар хэрэгжүүлэх нь харин энэ ерөнхий удирдлага дотор Засгийн газар ямар нэгэн хэмжээнд байх уу, байхгүй юу гэдэг нь оруулж өгөх асуудал байх шиг байна тэгээд дараагаар нь 6.1-ийг яаж шийдсэнээс шалтгаалаад Батлан хамгаалахын асуудал эрхэлсэн Засгийн газрын гишүүн энэ бол зэвсэгт хүчний яаж ч шийдсэн байлаа гэхэд Батлан хамгаалах асуудал эрхэлсэн Засгийн газрын гишүүн бол ерөнхий удирдлагыг хэрэгжүүлэхэд оролцоно. Ерөнхий зориулалтын цэрэг ч байлаа гэсэн дараагийн асуудал юм нэмэх үү, үгүй юу гэж. Тэгээд Монгол Улсын бүрэн эрх гэсэн 12 дугаар зүйл дотор чинь энэ саяын улс төрийн удирдлага гэсэн зүйлүүдээс шинэ юм орсон бол нэмэгдээд ингээд энэ хуучин юу чинь болж байгаа юм биш үү бид гадаад улсуудын хуулин дотор тэр улс парламентын засаглалтай улс байхад парламент нь улс төрийн удирдлагыг хэрэгжүүлнэ гээд заасан улсын хууль байна уу нэгдүгээрт.

Бид бусад салбарын хуулиудыг гаргахдаа ганц зэвсэгт хүчний салбарын хуулийг гаргаагүй шүү дээ Их Хурал маш олон салбарын хууль гаргасан. Боловсролын хуулиас авахуулаад эрүүл мэнд, соёл тэгэхэд ерөнхий удирдлага энэ чиглэлээрээ яваад ирсэн удирдлагын асуудал. Тэгэхээр бусад хуулиудаас гажих өнөөдрийн ерөнхий баримталж байгаа захиргааны эрх зүй, захиргааны шинжлэх ухаан гэж байна, захиргааны эрх зүйн шинжлэх ухаан гэж байна З, 4 шинжлэх ухаануудыг нэгэнт тогтсон ерөнхий үндэслэлүүд яваад байгаа юм чинь би Шагдар генералын ерөнхий санааг ойлгож байна тэгэхээр энүүгээрээ явбал илүү маргаангүй Их Хурал нэг шийдвэр гаргахаар энэ улс төрийн шийдвэр гарлаа гэж ойлгоод улсууд яагаад байна шүү дээ. Энэ бол Монгол Улсын Их Хурал төрийн эрх барих дээд байгууллагын хувьд Монгол Улсын хэмжээнд шийдэх юмаа шийдэж байгаа шүү дээ тэр битгий хэл Үндсэн хуулийн бүдүүвч.

Тэгэхээр ийм асуудлууд байгаад байгаа учраас би ерөнхий үндэслэлийг сонслоо. Санал хураагаад шийдье.

Ажлын хэсгийн саналыг дэмжих үү, үгүй юу. Дэмжихгүй бол хуучин төслийн санал, дээр нь ганц нэг юм хаягдсан бол энэнээс авч хийгээд оруулъя. 11 дүгээр зүйл. Зэвсэгт хүчний улс төрийн удирдлага.

Д.Базарсад: -Улсын Их Хурлын бүрэн эрх гэдгийг Улс төрийн удирдлага болгосон байгаа юм.

Д.Лүндээжанцан: -Энэ 6-тай нэг их холбогдохгүй л дээ.

Х.Балсандорж: -Энэ яригдаж байгаа хууль маань Монгол Улсын зэвсэгт хүчний тухай хууль байна уу, үгүй бол Зэвсэгт хүчний жанжин штабын тухай хууль байна уу би ойлгохоо байлаа. Би ойлгохдоо Монгол Улсын Зэвсэгт хүчний хууль байх гэж бодож байгаа. Гаваа гуайн томьёолсноор Зэвсэгт хүчин, хилийн цэрэг, дотоодын цэрэг, зэвсэгт хүчин өөрөө бүгд орох ёстой байх гэж бодож байна. Тэгээд удирдлагыг аваад цаашаа хэрэгжүүлэх арга замыг харсан чинь зэвсэгт хүчний жанжин штабын тухай асуудал ороод ирсэн байна. Тэгэхээр энийг харахад зэвсэгт хүчний жанжин штабын талаар гарч байгаа хууль юм шиг ийм сэтгэгдэл төрөөд байна.

Тийм учраас зарчмаа, концепцоо тохирохгүй бол цаашаагаа янз бүрийн асуудлыг бид шийдээд явж болно эргээд тупигийн талын байдал үүсэж магадгүй санагдаад байна.

Д.Лүндээжанцан:- 12, 1З-р асуудал нэг асуудал учраас багц болгоод хураалгая. Ажлын хэсгээс оруулж ирсэн 12, 1З-ыг дэмжиж байгаа гишүүд гараа өргөнө үү.

Зөвшөөрсөн 1.Дэмжигдсэнгүй.

14.Төслийн 1З.1-д: "1З.1.5. улсын хил, онц чухал объектын хамгаалалтанд ерөнхий зориулалтын цэргээр дэмжлэг үзүүлэх шийдвэр гаргах;" гэсэн заалт нэмэх. Энэ саналыг дэмжиж байгаа гишүүд гараа өргөнө үү.

Д.Базарсад: - Энэ батлан хамгаалахын сайдын үүрэгт байгаа шүү дээ Хилийн хуулиар. Ерөөсөө сайн тулгаагүй юм уу даа.

Б.Шагдар: -Ерөөсөө Үндсэн хуулиар цэрэг хөдөлгөх эрх ганцхан Ерөнхийлөгчид байгаа шүү дээ өөр хүн хөдөлгөж болохгүй шүү дээ. Ерөнхий зориулалтын цэргийг хил хамгаалалтад оролцуулна гэдэг нь хил хөдөлгөж байгаа хэлбэр мөн гарцаагүй Ерөнхийлөгчийн шийдвэр хэрэгтэй.

Д.Лүндээжанцан: - Үндэслэлийг сонслоо.  1З.1-д "13.1.5.улсын хил, онц чухал объектын хамгаалалтанд ерөнхий зориулалтын цэргээр дэмжлэг үзүүлэх шийдвэр гаргах;" гэсэн заалт нэмэхийг дэмжиж байгаа гишүүд гараа өргөнө үү.

Зөвшөөрсөн 10

15.Төслийн 1З.1.7-г хасах. "1З.1.7.Засгийн газрын өргөн мэдүүлсэн саналыг үндэслэн Хилийн цэргийн командлагчийг томилох;" гэсэн санал байна Ерөнхийлөгчийн бүрэн эрхээс энэ заалтыг хасъя гэсэн саналтай.

Х.Жекей: - Энэ дээр Засгийн газрын тухай хууль, бусад хууль тогтоомжуудад үндсэндээ заагдсан байгаа юм Хилийн хуулинд байж байгаа хуулиудын заалтууд зөрчигдөж байгаа учраас хасаад.

Д.Лүндээжанцан: - Хилийн цэргийн удирдах газрыг Хууль зүй, дотоод хэргийн сайдын өргөн мэдүүлснээр Засгийн газар томилж байгаа. Хилийн цэргийн удирдах газрын дарга Хилийн цэргийн командлагч байна гээд хуулинд байж байгаа тийм юм байгаа биз дээ. Ажлын хэсгийн саналыг дэмжиж байгаа гишүүд гараа өргөнө үү.

Зөвшөөрсөн 6.

Г.Баясгалан: -Одоогийн томилж байгаа практик бол саяын Лүндээжанцан гишүүний хэлдэг мөн л дөө. Хилийн цэргийн удирдах газрын даргыг Засгийн газар томилж байгаа учраас Хилийн цэргийн дарга нь командлагч байна гэсэн тийм логик байгаа. Нөгөө талдаа саяын гишүүдийн хэлсэн үнэхээр цэргийн байгууллага гээд энэ зэвсэгт хүчний ерөнхий командлагч бол зэвсэгт хүчний бүрэлдэхүүнд орж байгаа цэргүүдийн командлагч, цэрэг нэгдсэн төвлөрсөн удирдлагатай байх гэдэг зарчмаараа бид нарын санаачилсан төсөлд орж ирж байгаа агуулга энэ байгаа юм тийм учраас Энхболд гишүүний хэлдэг үндэстэй байхаа тэр 6.1 хэрхэн шийдэгдсэнээс хамаарч энэ асуудлыг шийдэх байх.

Д.Базарсад: -Засгийн газар Хилийн цэргээ мэдэж байх уу, үгүй юу гэдэг асуудал. Одоо жишээлбэл дараагийн сонгуульд хэн ялахыг бид хэлэхгүй шүү дээ манай намынх ялах юм уу бусад нь ялах юм уу тэрийг хэн нь мэдэж байх ёстой юм бэ ийм логик нь цаана нь байгаа юм. Би ярьж байна л даа Засгийн газар биш олонхи болсон ялсан нам байгуулдаг. Ерөнхийлөгч өөрөө гараад түдгэлзээд явчихдаг байхгүй юу. Тийм учраас сүүлд нь нэг юм болоод хоорондоо яагаад дунд нь заваан юм болгоод байвал зовлонтой л доо.

Засгийн газрын хуралдаанаар энийг буруу гэсэн санал өгсөн байна лээ зөрчилгүй гээд байсан яг энэ дээр Засгийн газар томилж байх нь зүйтэй гэсэн санал өгсөн байна лээ.

Д.Лүндээжанцан: -6.1 яаж шийдэгдсэнээр шалтгаалахгүйгээр Зэвсэгт хүчний ерөнхий командлагч болохынх нь хувьд хилийн цэргийг Ерөнхийлөгчтэй уяж өгөх нэг асуудал байж болох юм гэж бодоод байна.

Б.Шаравсамбуу: -Энэ дээр одоогийн явж байгаа практик бол Хилийн цэргийн удирдах газар, Засгийн газрын агентлаг болохын хувьд одоо тийм практикаар явж байгаа. Зэвсэгт хүчний ерөнхий командлагч гэдэг нь Ерөнхийлөгч байгаагийн хувьд, генерал байх уу, үгүй юу гэдэг талаас нь, хэнд өгөх вэ гэдэг талаас нь шийддэгийн хувьд Ерөнхийлөгчтэй ямар нэг хэмжээнд уяатай байх ёстой гэж бодож байна. Уяхдаа яаж уях вэ шууд энд томилох уу, эсвэл зөвшилцөх гэдэг практик хийж болохгүй юу. Засгийн газар, Ерөнхийлөгчтэй зөвшилцөнө гэсэн хувилбар байж болох уу.  Хилийн цэргийн командлагчийн хувьд. Агентлагийн даргын хувьд бусад агентлагуудтай адилхан гэдэг юм уу Засгийн газар томилдог практиктай ганцхан энийг дангаар нь орхиход зовлон байна л даа.

Г.Төртогтох: -Тэгэхээр хэрвээ бид нар энийг Засгийн газрын одоогийн мөрдөж байгаа хуулиас өөрчлөөд Засгийн газар томилдогоо Ерөнхийлөгчийн эрхийн хүрээнд оруулчих юм бол нэгдүгээрт концепцийн хувьд өөр болчихоод хоёрдугаарт, санал маргаан гарах үндэслэл бий болох юм биш үү тийм учраас одоо байгаа практикаараа явж байвал яасан юм бэ гэсэн саналтай байна.

Н.Энхболд: - Ийм нөхцөл байдал үүсвэл яах вэ. Тайван цагт Засгийн газар томилчихоод явж байна нөгөө тодорхойлолт дээрээ гэнэтхэн дайны байдлын цаг үүсдэг зэвсэгт хүчин бүгдээрээ нэг командлал дор гэдэг юман дээр очих тийм юм яриад байгаа шүү дээ. Тэгвэл нөгөөдөхийг чинь халаад тэр үеийн командлагч томилох уу ийм юмнууд гарч ирвэл тэр зохицуулсан юм нь энд тэнд байгаа болов уу.

Д.Базарсад: - Дайны үеийн хуулиар Ерөнхий командлагчийн эрхийг хамаагүй өргөжүүлсэн байгаа шүү дээ тэр хуулиараа явна шүү дээ уул нь. 

Д.Лүндээжанцан: - Энэ дээр санал хураая хүмүүс ойлголцож байна. Засгийн газрын өргөн мэдүүлсэн саналыг үндэслэн Хилийн цэргийн командлагчийг томилох заалтыг хасъя гэсэн энэ саналыг дэмжиж байгаа гишүүд гараа өргөнө үү.

Зөвшөөрсөн 6.Дэмжигдлээ.

16.Төслийн 14.1.1-ийн: "тооны" гэсний дараа "дээд хязгаарыг тогтоох" гэж нэмэх. Засгийн газрын бүрэн эрх дотор байна. Зэвсэгт хүчин тайван цагт алба хаах, цэргийн албан хаагчдын тооны саналыг Улсын Их Хуралд оруулах тогтоолгох. Тэгэхээр энэний хувьд дээд хязгаарыг жаахан тодруулсан юм байна. Саналыг дэмжиж байгаа гишүүд гараа өргөнө үү.

Б.Шагдар: -Тоог гэхээр нэг тоо тавьчихна л даа мянга гэдэг юм уу, таван мянга гэдэг юм уу тэгээд 999 хүнтэй байх юм бол хууль зөрчиж байгаа. Дээд хязгаарыг тогтоочихъё бид тэрнийг давуулах эрх байхгүй.

Д.Базарсад: - Ер нь цаашдаа төвсийн тэдэн хувийг зэвсэгт хүчин гэж гаргах тэгээд тэрэндээ захирагдаж тоон тодорхойлолт гарах юм. Тэрийг бас бодох хэрэгтэй.

Д.Лүндээжанцан: -Тооны дээд хязгаар гэдэгтээ ерөнхийдөө лимит нь ойлгогдож байна, зарчим нь. Ажлын хэсгийн 14.1.1-ийг хүлээж авъя гэсэн саналтай гишүүд гараа өргөнө үү.

Зөвшөөрсөн 10.Дэмжигдлээ.

17.Төслийн 14.1.З, 14.1.7-г тус тус хасах.

"14.1.З.зэвсэгт хүчний нэгтгэл анги, байгууллагын байршлыг тогтоох, тэдгээрийн тусгай хэрэгцээний газрын зөвшөөрөл олгох энийг тус тусад нь ярихгүй бол болохгүй юм шиг байна.

14.1.7.Хилийн цэргийн командлагчийг томилуулах саналыг Монгол Улсын Ерөнхийлөгчид өргөн мэдүүлэх энийг хураах шаардлагагүй гэж үзэж байна. 

14.1.З дээр ярья. Зэвсэгт хүчний нэгтгэл анги байгууллагын байршлыг тогтоох, тэдгээрийн тусгай хэрэгцээний газрын зөвшөөрөл олгох.

Б.Шагдар: - Энэ нь өөр хуультай давхцсан юм билээ. Засгийн газрын тухай хуулинд энэ байж байгаа. Тэгэхээр нэг харилцааг хоёр хуулиар явах давхардах хэрэггүй гэж хассан юм.

Д.Лүндээжанцан: - Ажлын хэсгийн энэ саналыг хүлээж авъя гэсэн саналтай гишүүд гараа өргөнө үү.

Зөвшөөрсөн 10.

19.Төслийн 16.2, 18.З.8-ын "цэрэг, иргэний хамгаалалтын штабууд" гэснийг "цэргийн штабууд" гэж өөрчлөх.

О.Үржин: -Тэгэхээр цэрэг, иргэний хамгаалалтын штаб гэсэн нэр томьёо ямар нэгэн хууль эрхийн баримт бичигт байхгүй л дээ. Иргэний хамгаалалтын хуулийг аваад үзэх юм бол Иргэний хамгаалалтын штаб гэсэн байгаа юм. Тэгэхээр цэрэг, иргэний хамгаалалтын штаб гэдэг бол одоо зүгээр орон нутгийнхаа байдлаас болоод бүтцээр хийчихсэн байгаа зүйл энийг би жишээ болгож хэлэх гээд байгаа юм жишээлбэл үйлдвэр, худалдаа, хүнс, хөдөө аж ахуй, байгаль орчны хэлтэс гээд орон нутагт байгаа юм энийг ямар нэгэн хуулинд тэр нэрээр нь томьёолох гээд оролдож байгаа ородлого байхгүй юм байна тийм учраас тэр өөрөөр хэлбэл энэ чигээр нь томьёолох юм бол Иргэний хамгаалалтын хуулийг зөрчинө.

Хоёрдугаарт, саяхан 12 дугаар сард гарсан үндэсний аюулгүй байдлынхаа тухай хуулийг зөрчинө. Тийм учраас энэ хуулинд одоогийн орон нутагт хийсэн бүтцийг одоогийн нэр томьёогоор оруулж болохгүй гэсэн үндсэн дээр цэргийн штаб гэсэн зориулалтынхаа дагуу өөрийнхөө зөв нэр томьёог оруулах нь зүйтэй гэж үзэж байна.

Д.Лүндээжанцан: - Энэ саналыг хүлээж авъя гэсэн саналтай гишүүд гараа өргөнө үү.

Зөвшөөрсөн 10.

19.Төслийн 16 дугаар зүйлд: "16.З.Тайван цагт зэвсэгт хүчин, хилийн ба дотоодын цэргийн харилцан ажиллагааг зэвсэгт хүчний Жанжин штаб, хилийн болон дотоодын цэргийн штабууд хамтран шийдвэрлэж хэрэгжүүлнэ" гэсэн хэсэг нэмэх. 

Д.Базарсад: - Энд ерөнхий зориулалтын цэрэг гэдэг үг байх ёстой юм байна л даа.

Б.Шагдар: -6.1-ийн концепци өргөн барьсан төслөөс өөрчлөгдсөнтэй холбогдоод цэргийн байгууллагуудын хоорондын үйл ажиллагааны уялдааг хангах ямар нэгэн заалт дутагдаж эхэлж байгаа юм. Гарцаагүй харилцан ажиллах, хамтран ажиллах маш олон юмнууд байгаа энийг хуульчлаад энэ өгүүлбэрт заагаад өгье.

Д.Лүндээжанцан: - Энийг нээлттэй орхилоо.

Х.Балсандорж: -Энэ уялдааг хангана гэдгийг ямар ойлголтоор хэлж байна вэ эд нар хоорондоо уялдаагаа хангах талаар тодорхой ажил төрөл зохицуулж зохион байгуулж чадах юм болов уу хэн нэгэн субъект уялдааг нь хангуулахгүй бол өөрсдөө уялдаагаа хангаад зохицоод явна гэж тийм юм байх юм болов уу тэр тусмаа цэргийн байгууламж, цэргийн бие биеэ үүрэг хүлээх ажиллагаатай байгууллагууд тийм сонин заалт байна л даа миний хувьд. Энийг тодруулж өгөөч.

Б.Шагдар: -Ер нь харилцан ажиллагаа гэдэг бол цэргийн шинжлэх ухааны дотор биеэ даасан шахуу том ойлголт шүү дээ. Ер нь цэргийн байгууллагууд аливаа нэгэн үүргээ биелүүлэхдээ нэг бодлого төлөвлөгөөгөөр тухайн тавигдсан үүргийг биелүүлэхийн төлөө үйл ажиллагаагаа зохицуулахыг харилцан ажиллагаа гэж ойлгодог. Бид хилийн цэрэгтэй ч, дотоодын цэрэгтэй ч, Ерөнхий зориулалтын цэрэгтээ ч хамтран харилцан ажиллах ажлууд гарна. Одоо ч гарч байгаа. Энэ л байгаа юм. Өөр ямар нэгэн онцгой юм байгаа юм биш. 

Р.Гаваа: - Харилцан ажиллагааны чинь дээд талын штаб нь зохион байгуулж өгнө шүү дээ.

Н.Энхболд: -Одоо нэг командлал дор байгаа юм шиг мөртлөө учраа ололцохгүй байгаа улсууд тус тусдаа гараад тус тусдаа штабтай болохоор учраа ололцох уу.

Д.Базарсад: - Хуулийн хилийн цэргийн командлагч, Ерөнхий штабын дарга хоёр хилд цагийн байдал үүсэхэд миний байх үед хамтран гарын үсэг зураад тэгээд харьяаныхаа сайдаар батлуулаад ингээд яадаг байсан тэгээд хоёр ч удаа армиас орж ирсэн тэгэхдээ даанч сонирхол муутай орж ирсэн. Энийг дээд шат нь байвал байх л юм. 

Б.Шагдар: -Одоо ч гэсэн ийм үйл ажиллагаа байгаа шүү дээ жилд хилийн цэргийн удирдах газар дээр төлөвлөөд, очоод хамтраад суугаад хийдэг шүү дээ ерөнхий штаб тэрийг хийж байгаа. 

Х.Балсандорж: - Төлөвлөгөө хийж цаас үйлдэх өөр асуудал. Момент үүслээ тэр моментод хамтран ажиллах, үйл ажиллагаа зохицуулах тийм юм гарч болно шүү дээ тэр тохиолдолд яах вэ гэж байна хэн нэг нь дээрээс нь энийг шийдэхгүй бол хоорондоо тэгж зохицоод яваад байж. 

Р.Гаваа: -Уг нь одоо мөрдөж байгаа Батлан хамгаалах хуулинд зэвсэгт хүчний штабын үндсэн үүрэг дотор нь энийг зохицуулах үүрэг нь байж байгаа учраас одоо тэгээд явж болж байгаа одоо бид нар Батлан хамгаалах хуулиндаа өөрчлөлт оруулаад энийг хасаад ирэхээр зэрэг бүр болно. Уг нь харилцан ажиллагааг зохион байгуулах үүрэг нь дээд штабын үүрэг байдаг тэгээд дотоод улсуудаа үүрэгжүүлээд хооронд нь нийлүүлээд ингэж бөөгнүүлдэг номтой юм. Харилцан бие биендээ яахад дараа нь 6.1 дээр дахиад ярина энэ юмнуудыг хэдэн өөр юм болгочихоод хооронд нь яаж эвлүүлэх вэ, аль түвшиндээ очиж нэгдэх вэ гэдгийг бодох ёстой юмны нэг.

Б.Шагдар: - Монголын нөхцөлд дээд штаб байхгүй шүү дээ зэвсэгт хүчний жанжин штаб байна, Хилийн цэргийн штаб байна энэнээс дээр өшөө штаб байхгүй шүү дээ. Шууд дээр командлагч л байгаа.

Р.Гаваа: -Жанжин штабын ерөнхий командлагчийн ажлын аппарат гээд заасан байгаа учраас тэр чинь өнөөдөр хүссэн хүсээгүй тийм үүрэг гүйцэтгэж яваа шүү дээ хуулиар. 

Д.Лүндээжанцан: - Энийг нээлттэй орхиё. 

Д.Базарсад: -Энэ одоо байж байгаагаараа байж болох юм л даа. Харьяалсан харьяалсан сайд нь баталчихаад тэр өшөө тагнуул зурдаг юм, цагдаа зурдаг юм, Батлан хамгаалах яам бүгд зурдаг юм.

Д.Лүндээжанцан: - Энэ яаж шийдсэн байлаа гэхэд байх ёстой юм биш үү. Яаж шийдсэнээс шалтгаалаад зэвсэгт хүчин гэдгийн ерөнхий зориулалтын гэдэг үгээр өөрчлөөд тэгээд болно. Хэрвээ нэгдмэлээрээ үлдвэл зэвсэгт хүчнээрээ байж байна биз. Ийм учраас энэ саналаар санал хураая. Ажлын хэсгийн оруулсан саналыг дэмжье гэсэн саналтай гишүүд гараа өргөнө үү.

Зөвшөөрсөн 7.Цөөнх Х.Балсандорж

20.Төслийн 17.1.10, 18.З.9-ийн: "зэвсэгт хүчинд" гэснийг тус тус хасах.

17.1.10.Зэвсэгт хүчинд цэрэг татах, халах ажлыг зохион байгуулах жанжин штабын үүрэг байна. 

18.3.9.Зэвсэгт хүчний дайчилгаагаар өргөтгөн зохион байгуулах, дайчилгааны бэлэн байдлыг хангах, хил халхлах, зэвсэгт хүчинд цэрэг татах, халах ажлыг зохион байгуулах гэснээс зэвсэгт хүчинд гэдэг үгийг хасъя гэж байгаа юм байна. Цэрэгт татах ажил нь хэвээр үлдэх юм байна. Энийг заавал байсан байгаагүй ойлгомжтой байна авч болох юм.

Д.Базарсад: -Хилийн цэрэг бол дайчилгаатай байсан тэгээд нөгөө Үндсэн хууль гараад тэгээд өөрөөр хэлбэл хил хамгаалах үүрэгтэй учраас дайчилгаагы нь болиулаад, тэгээд юу болох үед армийн мэдэлд шууд очих, шуудан армид дайчлахаас хангах ийм явж ирсэн юм. Одоо хилийн цэрэг дайчилгаатай болгоод ингэвэл холион бантан болно хилээ манаж дийлэхгүй.

Д.Лүндээжанцан: -18.3.9 хэвээр байж байсан ч болохгүй гэх зүйлгүй юм шиг байна.

Х.Жекей: -Хилийн цэргийн тухай хуулинд рөнхий агуулга нь байгаа гэж бодоод зөвхөн зэвсэгт хүчний жанжин штаб гээд явж байгаа шүү дээ тэр утгаас нь энийг хасъя гэсэн байж байсан ч болохгүй юм байхгүй.

Д.Лүндээжанцан: -19.3.9 бол зэвсэгт хүчнийг дайчилгаагаар өргөтгөн зохион байгуулах, дайчилгааны бэлэн байдлыг хангах, хил халхлах, зэвсэгт хүчин цэрэгт татах, халах ажлыг зохион байгуулах гээд энэ хуучнаараа үлдэхэд буруу яагаад байх юм алга. Харин заавал ганцхан зэвсэгт хүчинд цэрэгт татахыг яаж байгаа түрүүчийн 17.1.10-ын хувьд зэвсэгт хүчин гэдэг үгийг хасъя гэж. Цэрэг татлагыг зохион байгуулна жанжин штаб. Энэ саналыг дэмжиж байгаа гишүүд гараа өргөнө үү.

Зөвшөөрсөн 7.

21.Төсөлд дараахь агуулга бүхий 19-р зүйл нэмэх. "19 дүгээр зүйл.Зэвсэгт хүчний санхүүжилт.

19.1.Зэвсэгт хүчнийг улсын төсвөөс санхүүжүүлнэ" гэсэн заалт нэмье гэж байгаа юм байна. Энэ ямар учиртай юм бэ. Зэвсэгт хүчний төсөв хөрөнгийг захиран зарцуулах гэж байна. 

Б.Шагдар: -Өргөн барьсан төсөл дээр мартсан байсан юм санхүүжилтийг тэгээд нэмсэн юм.

Д.Лүндээжанцан: -Ер нь тэгээд манай зэвсэгт хүчин чинь бүтээн байгуулалтын арми болж хувираад зарим юмыг олох нь энд хамаагүй тээ. Тэртэй тэргүй суугаад явчихна тусдаа асуудал.

Б.Шаравсамбуу: - Тэгэхээр энэ мартсандаа ч юм уу миний ойлголтоор энэ чинь төсвийн тухай хууль гээд үндсэн хууль байгаа шүү дээ. Үндсэн төсөв гэж юунаас бүрдэх вэ, юунд зарцуулах вэ энэ дотроо армийг санхүүжүүлэх, зочид буудлыг санхүүжүүлэх гэдэг асуудал тэнд байж байгаа. Тэгэхээр энийг энэ хуулийн предмет биш гэж үзэж байна. Санхүүжүүлнэ тэгэхдээ 100 хувь төсвөөс санхүүжүүлнэ гэж тэр тусмаа заах юм уу хэрвээ байвал улсын төсөв өөрийн орлогоос санхүүжүүлнэ гэж ярих юм уу санхүүжилт гэж ярих юм бол энэ бүрэн шахуу өөрийгөө санхүүжүүлдэг улсууд бий шүү дээ. Дипломат албаны хууль гээд гаргаж байгаа тэрэн дээр санхүүжилт гэдэг бүлэг байхгүй ийм учраас ерөөсөө энэ төсвийн хуулиар өөрөө зохицуулагддаг харьцаа учраас энэ хуулин дээр төсвийн санхүүжилтийн бүлэг нэмэх шаардлагагүй гэж бодож байна.

Д.Лүндээжанцан: -Зэвсэгт хүчнийг улсын төсвөөс санхүүжүүлье гэсэн саналыг дэмжье байгаа гишүүд гараа өргөнө үү.

Зөвшөөрсөн 6. Дэмжигдсэнгүй. Цөөнх Б.Шаравсамбуу

Д.Базарсад: -  Хилийн тухай хууль, Дотоодын цэргийн тухай хуулинд байдаггүй юм.

Д.Лүндээжанцан: -6.1 дээр ярих гишүүн байна уу. Гаваа гишүүн 6.1 дээр саналын томьёолол ирүүлсэн. Зэвсэгт хүчний бүтцэд ерөнхий зориулалтын цэрэг, хилийн цэрэг, дотоодын цэрэг багтана дайны байдлын үед иргэний ба цэрэгжсэн зарим байгууллагыг бүрэн ба хэсэгчилсэн байдлаар зэвсэгт хүчний бүтцэд оруулж болно энэ чинь хуучин төсөл биш үү. 

Алинаар нь явах вэ. Ажлын хэсэг дээр оруулж ирсэн төсөл дээр хурааж байгаа юм. Тэрийг дэмжих үү, үгүй юу гэдэг дээр санал хураая. Ажлын хэсгийн санал унасан тохиолдолд Гаваа гишүүний саналаар санал хураана. Энэ унасан тохиолдолд хууль санаачлагчийн санал төсөлд үлдэнэ. 

Хуулиндаа юу гэж заасан байна тэрийг уншъя. Маргаангүй нь дээр. Яс уншаад олонхи, цөөнх болоод. Би та бүхэнд процедурыг танилцуулъя. Байнгын хорооны хуралдаанд санал хураалт явуулахдаа төслийн томьёоллоор санал хураалт явуулна. Энэ тохиолдолд Ерөнхийлөгч, нам, эвслийн бүлэг, Улсын Их Хурлын гишүүний гаргасан санал хажуугийн саналд тооцогдоно. Байнгын хорооны хуралдаанаар тухайн асуудлаар санал хураалт явуулсны дараа цөөнх болсон, эсвэл цөөнхийг төлөөлсөн З хүртэлх гишүүн тайлбар хэлж болно. Хэрэв цөөнх дахин санал хураалгахыг хүсвэл эхний санал хураалтаар олонхийн дэмжлэг авсан саналын томьёоллоор дахин санал хураалт явуулна.

Эхний хоёр санал хураалтанд нэг томьёолол хоёр удаа олонхийн дэмжлэг авсан бол уг томьёоллыг тухайн байнгын хорооны саналд тооцно. Хэрэв эхний санал хураалтад олонхийн дэмжлэг авсан томьёолол 2 дахь санал хураалтад олонхийн дэмжлэг авч чадаагүй хоёр дахь санал хураалтад цөөнх болсон, эсвэл цөөнхийг төлөөлсөн З хүртэл гишүүн тайлбар хэлж болно нэг нэг болчихвол гэсэн үг. Хэрэв цөөнх дахин санал хураалгахыг хүсвэл 2 дахь санал хураалтаар дэмжигдсэн саналын томьёоллоор дахин нэг удаа санал хураалт явуулж олонхийн санал авсан томьёоллыг тухайн байнгын хорооны саналд тооцно. Санал тэнцвэл дахин нэг удаа санал хураалгана. Хэрэв санал дахин тэнцвэл хуралдаан даргалагч хоёр талаас тус бүр нэг гишүүний тайлбарыг сонсгоно. Санал дахин тэнцвэл төслийн томьёоллыг Байнгын хороо дэмжсэнд тооцно. Ийм дэгтэй байна. Ингээд үндэслэлүүдээ ярих уу, санал хураах уу.

Тэртэй тэргүй олонхи, цөөнх болоод ярина шүү дээ.

Баасанжав гишүүний саналыг сонсоё.

Ц.Баасанжав: -Горимын санал хэлье. Дэгээрээ эхлээд хууль санаачлагчийн төслөөр саналыг хураалгаад тэгээд хөндлөнгийн санал уначих юм бол саналаа харилцан хэлж болно нээгдээд явна шүү дээ тэгэхгүй бол баахан ярьж ярьдаг дараа нь ахиад санал хураасан нөгөө хөндлөнгийн санал унахаар хөндлөнгийн улс ярина гээд хачин яриа болно шүү дээ. Дэгээрээ явбал яасан юм бэ.

Д.Лүндээжанцан: -Монгол Улсын Ерөнхийлөгчийн өргөн мэдүүлсэн би тодотгож байгаад хэлсэн шүү. Зэвсэгт хүчний тухай хуулийн 2 дугаар бүлгийн 6 дугаар зүйлийг уншъя. Зэвсэгт хүчний тайван цагийн бүтцэд Ерөнхий зориулалтын болон хилийн цэрэг багтана. Дайны байдлын үед зэвсэгт хүчний бүтцийг өөрчилж болно гэсэн энэ заалтыг дэмжиж байгаа гишүүд гараа өргөнө үү.

Зөвшөөрсөн 6.Дэмжигдлээ.

Цөөнхийг төлөөлж ярих хүн байна уу.

Д.Базарсад: -Ер нь тэгээд ийм л юм байна даа. Ер нь энүүгээр юм шийдэгдэхгүй шүү дээ ажлаа сайн хийгээд юмаа бүтээгээд явж байхгүй юу. Заавал хилийн цэргээ авч ингэж байх энэ бол шал утгагүй. Ерөнхий штаб гээд та нарын үед гаргасан одоо жанжин штаб болгоод ингэж хийх юмаа олж ядсан ийм байдалтай байж болохгүй шүү дээ үнэндээ бол ингэж хэлэх байна. Түрүүн би тодорхой хэлсэн энэ хууль өргөн барихдаа ямар утгатай өргөн баригдсан нь харагдаж байгаа биз дээ. 6 гол эрхийг нь авчихаад тэгээд цаана нь өөрөөр хэлбэл бие даасан байдалтай яана гээд дараа нь нэг сайд ирчихээд нэг хүн нь очоод дураараа аашлах боломжийг бүрдүүлсэн хууль байхгүй юу. Ийм учраас хилийн цэргийг хутгаж, будилуулаад яах вэ. Одоо та нар очоод үзээрэй Хилийн цэргийн сургууль тусдаа гараад ямар болж байна, Хилийн цэргийн холбоожилт ямар болж байна ямар ч байсан өөрийгөө аваад явах бололцоотой болж байгаа зарим талаараа армиас илүү гарсан ч явна. Тийм учраас дахин ингэж бужигнуулаад хэрэггүй байна. Наана чинь ямар ерөнхий дараалал сонгогдох вэ, юу болох вэ гайхах юм алга байна шүү дээ Багабанди Ерөнхийлөгч дахин сонгогдохгүй шүү дээ хуулийн хугацаа нь дууссан. Тэгээд ийм юм руу явуулах гээд байна тийм учраас та бүхэн суурьтайхан бодож үзээч ээ. Тэгээд энэ саналаасаа няцаач ээ гэж хэлэх гэсэн юм.

Яг үнэндээ энэ нөхөр л будилуулж байгаа нөхөр шүү дээ Чагнаадорж, өөрөө мэдэж байгаа юм байхгүй, холбоочин тэгээд амбицэд хөтлөгдөөд нийлүүлбэл том хүн болно гэж боддог юм уу хаашаа юм иймэрхүү заваан юмаар явж байгаа шүү дээ.

Х.Жекей: -Бид нар ажлын хэсэг дээр ярьсан юм. Ажлын хэсэг дээр ярилцаж байгаад хоёр талын мэргэжлийн улсууд тохироод орж ирж байгаа юман дээр бид дахиад ийм шийдвэр гаргах шаардлагагүй юм шиг байгаа юм. Ер нь хоёр талын мэргэжлийн улсууд, гол гол улсууд нь сууж байгаад энэ асуудлыг шийдсэн шүү дээ нэгдүгээрт.

Хоёрдугаарт, хилийн цэрэг гэдэг чинь бас зарим улсууд ярьж байна 2З орны 70, 80 нь армидаа хилээ мануулж байгаа гэж яг нарийндаа хаанахын хэний гаргасан судалгаа юм бүү мэд.

Гуравдугаарт, Хилийн цэрэг чинь хүмүүнлэгийн үүрэг гүйцэтгэж байна шүү дээ. Өнөөдөр хуучин цагийн байдал ч өөр болчихлоо. Яг нарийндаа би нэг жишээ татъя. Улсын хилээр орж ирсэн зөрчил байлаа гэхэд тэр зөрчлийг бариад авч байгаа ингэхээр яах аргагүй тэр цагдаатай хамт ажиллаж байгаа. Дээр нь очоод тэрийг шийдэхэд тэр мөрдөн байцаах үйл ажиллагаа явагдаж байна, прокурор, шүүх ингээд Хууль зүй, дотоод хэргийн яамны субъектууд рүү одоогийн цагийн байдал тэр лүү чиглүүлээд байна шүү дээ яах аргагүй тийм болчихоод байгаа юм. Хуучин бид ойлгомжтой л доо социализмын үед хоёр лагерь үлдэж байсан тэр цагт ер нь түрэмгийлэл, зэвсэг барьж тэмцэх тал руугаа бид юмаа боддог байсан шүү дээ тэгвэл өнөөдөр хил хамгаалалтын маань ерөнхий концепци өөрчлөгдөөд явж байна гэдгийг ойлгох хэрэгтэй болж байна.

Нөгөө талаар ер нь бид урьд өмнө гаргасан олон хуулиудаа эргэж санах хэрэгтэй болж байна. Ер нь нэг хууль гаргачихаад тэрийгээ 2, З сар болгоод дахиад өөрчлөөд байж болохгүй шүү дээ. Одоо жишээлбэл бид нарын саяхан баталсан хэд хэдэн хуулиуд байна. Манай хөтөлбөр байж байгаа дээр нь Засгийн газрын үйл ажиллагааны мөрийн хөтөлбөр байна энэ болгоныг дахиад бид өөрчлөх шаардлагагүй. Ингээд дороо бид баахан бужигнаан үүсгэх шаардлага байхгүй байна, улс төрийн шийдэл гэж энийг бодмоор байна. Ер нь хэн нэгэн хүний тэгэх ёстой, ингэх ёстой гэдэг тал руугаа хазайж туйлбаргүй тийм шийдвэр гаргах шаардлага байхгүй байна тийм учраас нөхдүүд минь энийг эргэж үзээч ээ. Ажлын хэсэг гэж бид нарыг юу гэж гаргасан юм бид ажлын хэсэг дээр аль болох талаас нь зохицуулаад оруулж ирлээ шүү дээ ингээд маргааш чуулган дээр очоод дахиад ийм асуудал гарч ирж байна. 

Дээр нь би нэг зүйлийг хэлье. Ер нь Ерөнхийлөгчийн өргөн барьсан хуулиудаас ялангуяа хүчний байгууллагуудын талаар өргөн баригдаж байгаа хуулиуд дээр маргаан үүсэж байна. Энэ бол өөрөөр хэлбэл улс төрийн шийдлийн хувьд дороо очиж буухдаа янз янзын ойлголт төрж байна энэ талаас нь анхаарч үзээч ээ аль болохоор маргаангүйгээр ер нь болж байгаа юмыг болж байгаагаар нь явуулахад юу нь болохгүй байх вэ дээ энэ чинь өөрөөр хэлбэл ийм болоод байна л даа зэвсэгт хүчний тайван цагт гээд оруулж ирсэн өөрсдийнх нь юу нь байж байна шүү дээ анхны төсөл. Дайны байдлын үед бид энийг тодотгоод бүр нарийн болгож өнөөдрийн байдал дээр бужигнаан үүсгэхгүйгээр асуудлыг шийдээд оруулж ирсэн шүү дээ тийм учраас энэ дээр эргэж бодож саналаа өгөөч ээ гэж хүсэх байна.

Ерөнхийдөө овоо бэхжээд наана, цаана болж байгаа асуудал дээр дахин дахин үймээн бий болгох шаардлага байхгүй байна даа гэж хэлэх байна.

Г.Төртогтох: -Нэг асуулт асууя. 6.2 дээр байж байгаа шүү дээ хуучин. Тайван цагт ерөнхий зориулалтын болон хилийн цэргийн мэргэжлийн бие даасан үйл ажиллагаа явуулна гээд хуулиараа хоёр тусдаа байна гэдэг нь хэлээд өгсөн байхад яахаараа нэгдээд дахиад бужигнана гэж яриад байгаа юм би ойлгохгүй байна би тэгж бодож саналаа өгч байгаа шүү дээ. Дээрээ нийт зэвсэгт хүчин гэдэг ойлголтон дотроо орж байгаа боловч тайван цагт тусдаа байна гээд хуульчлаад өгсөн нэгдүгээрт.

Хоёрдугаарт, бид нарын түрүүчийн гаргасан Хилийн өөрчлөлтийн хуулиуд бие даасан байдлыг хангаад өгсөн одоо Засгийн газрын агентлаг хэвээрээ явж байгаа энэ байдал чинь хөндөгдөхгүй гэж яриад байна шүү дээ тэгээд байхад заавал хөндөгдөөд. Нэгэнт намын бүлэг дээр анх Хууль зүйн яамны харьяалалд оруулахад нь хатуу хэлээд дэмжээд тусдаа бие даасан байна, үйл ажиллагаа явуулна гээд ингээд яасан байхад оруулна, ингээд бужигнах гэж байна гэж ярих ямар үндэслэлтэй байна үнэхээр тэгэх гээд байгаа юм уу.

Д.Базарсад: - Наана чинь хүнд заалт байгаа шүү дээ. Батлан хамгаалах сайд төсвийн ангилалд нь зохицуулалт хийн, бүтэц зохион байгуулалтыг хөндөнө, төсөв хөрөнгийг захиран зарцуулна гээд би түрүүн уншаад байгаа шүү дээ.

Г.Төртогтох: - Тэрийг өөрчилнө гээд түрүүн ярьсан шүү дээ. Энийгээ харсны дараа өөрчилье гэж яриа биз дээ.

Д.Лүндээжанцан: -Одоо цөөнх ярьж байгаа шүү. 

Х.Балсандорж: -Би Батлан хамгаалахын сайдаар хуучин ажиллаж байсан хүн нэлээн нугалаа хийж хилийн цэргийг нэлээн балласан л даа. Тэр зөвлөлийг энд хууль ярихдаа авч яримааргүй байна л даа тэр хүнд нийцүүлж бид нар тэрнээс хамгаалсан хууль гаргаж болохгүй шүү дээ.

Д.Лүндээжанцан: - Зэвсэгт хүчний бүтэц гэсэн 6.1-ийг төслөөр нь санал хураасан энийг дахин хураая. Энэ төслийг дэмжиж байгаа гишүүд гараа өргөнө үү.

Зөвшөөрсөн 6. Хоёр дахин босоо санал үлдсэн учраас төслөөрөө үлдлээ. Цөөнх Д.Базарсад, Х.Жекей

Д.Базарсад: - Горимын саналаар заавал хураалга гэж байгаа шүү дээ наад хууль дээр чинь.

Н.Энхболд: - 6.1-ийг шийдсэн юм чинь түрүүн ярьсныхаа дагуу би Базарсад генералын яриад байгааг зөв гэж бодож байна. Тэр хасъя гэсэн юмнуудыг бүгдийг хасаад зэвсэгт хүчин гэсэн үгээ бүгдийг Ерөнхий зориулалтын цэрэг болгоод эндээ шийдээд орсон нь дээрээ тэнд ороод Их Хурал дээр хүрээд цөөнх болбол бүр баларсан юм болно. Энэ дээ асуудлаа шийдээд орсон нь дээр.

Д.Базарсад: - Нэг хууль өргөн бариад бүгд будаа болж байгаа юм энүүгээр үлдэхээр. Цаадахыг нь харж яриад байна шүү дээ. Тэгэхээр та нар байнга байх юм шиг.

Д.Лүндээжанцан: -Горимын санал гэж байна. Хуралдаан даргалагч дараахь эрх үүрэгтэй. Хэлэлцэж байгаа асуудлаар гишүүдийн гаргасан горимын саналыг сонсох, түүгээр санал хураалгах. Горимын санал гэж хуралдаанаар тухайн асуудлыг хэрхэн хэлэлцэх, шийдвэрлэх талаар Улсын Их Хурлын гишүүнээс гаргасан саналыг ойлгоно. Горимын саналаар нэг удаа санал хураалгана. Ийм заалт байна.

Д.Базарсад: -Тэгэхээр ийм байна л даа. Яг үнэндээ ерөнхий Засгийн газар хоёр байнгын сөргөлдөөнтэй явна энэ хуулийг хар л даа. Ийм учраас ямар горимын санал гаргаж байна вэ гэхээр зэрэг энийг намын бүлэг дээр Засгийн газрын гишүүд намын хөтөлбөрийг биелүүлж л байгаа шүү дээ. 10 хэдэн хүн суугаад хуралдаж л байгаа тэгээд тэдний олонхиор гаргасан шийдвэр, 7, 8 саналыг бид буруу гэж үзэх юм уу. Тийм учраас горимын санал гаргаж намын бүлэг дээр хэлэлцүүлье гэж хэлж байна.

Д.Лүндээжанцан: -Тэгэхээр манай хороо бол би ингэж ойлгож байна. Манай хороо дүгнэлтээ гаргадгаараа гаргана. Намын бүлгээр хэлэлцүүлэх саналыг Базарсад гишүүн албан ёсоор тавилаа. Байнгын хорооны саналыг үндэслэж намын бүлэг хуралдана гэж байгаа. Байнгын хорооноос асуудал тавибал. Тэгэхээр би Базарсад гишүүний саналаар намын бүлгийг хуралдуулах саналыг Базарсад гишүүн гаргалаа, хорооны гишүүд ингэж үзлээ гэж Бүлгийн ахлагчид танилцуулах нь байна шүү дээ. Тэгэхдээ энийг төгсгөлд хураах уу, одоо хураах уу гэдэг асуудал байна. Одоо бид асуудлаа шийдчихээд хорооны дүгнэлт гардагаараа гарна хороо бүлэг хоёр чинь тусдаа субъект шүү дээ. Бүлгийн санал дүгнэлт яаж гарахыг би хэлж мэдэхгүй шүү дээ тэр жичдээ саналаа бүлэг гаргана.

Ийм учраас Базарсад гишүүний саналаар горимын санал нь намын бүлэгт асуудлыг оруулж.

Ц.Баасанжав: - Наадах чинь горимын санал биш шүү дээ горимын саналын агуулга нь өөр. Юмаа шийдчихээд одоо  шийдээд байнгын хороо юмаа шийдчихэж байхад тэгээд намын бүлгээр оруулъя гэж байгаа бол гишүүний гаргаж байгаа санал горимын санал биш.

Д.Базарсад: - Сая сонсоогүй юу. Энэ Засгийн газар хуралдаад ажил болгоод би бүгдийг тэмдэглэсэн байгаа ингээд ирж байгаа юм. Засгийн газрын Ерөнхий сайд чинь намын дарга, бодлогод бичигдэж байна гэж байхад тэгээд аравхан хүн цуглачихаад тэгээд ийм байдлаар яаруу сандруу хийдэг буруу гэж үзэж байна.

Ц.Баасанжав: - Санал чинь ажлын хэсгийн санал болчихоод байгаа шүү дээ. Засгийн газрын орж ирсэн санал биш шүү дээ. Хууль санаачлагчийн саналыг Засгийн газар хэлэлцээд санал дүгнэлтээ оруулж ирсэн байхгүй юу. Ороод ирж байгаа маргааныг 6.2 чинь ажлын хэсгийн санал.

Д.Лүндээжанцан: -Засгийн газрын саналаа сая ярьсан бүлэг дээрээ ярья. Тэгэхээр бүлгийн хурлыг хуралдуулах хүсэлт Базарсад гишүүн гаргалаа энийг хуралдуулж өгөөч ээ гэж бүлгийн даргад танилцуулж асуултыг тавья. Ингээд байнгын хорооныхоо хуралдааныг үргэлжлүүлье.

Хорооны дүгнэлт гардагаараа гарна бүлэг хуралдах шаардлагатай бол хуралддагаараа хуралдана ийм тусдаа асуудал. Ийм учраас энэ Их Хурлын нэгдсэн хуралдаанаас орохоос өмнө бүлэг цуглаж хуралдах байх л даа маргааш ингэж ойлгоод цаашаа явъя.

Энхболд гишүүний саналаар санал хураалт явуулъя.

Н.Энхболд: -6.1-ээ шийдсэн юм чинь энэтэйгээ уялдуулаад хойд талынхаа юмнуудыг бүгдийг өөрчилье. Өнөөдөр хүртэл бид нар хилийн цэргийг биеийг даалгах талаар авч байсан арга хэмжээнүүдээ үргэлжлүүлж тусгаад зэвсэгт хүчин гэсэн үгнүүдээ бүгдийг ерөнхий зориулалтын цэрэг болгоод ирэхээр тэр жанжин штабын үүрэг, Засгийн газрын гишүүний үүрэгт бүгдэд нь өөрчлөлтүүд орно шүү дээ. Тэгээд яриад Их Хуралдаа оруулбал яасан юм бэ.

Д.Лүндээжанцан: - Энхболд гишүүний саналыг хүлээж авъя гэсэн саналтай гишүүд гараа өргөнө үү.

Зөвшөөрсөн 7.

Энэтэй холбоотой санал байна. 

15.1.5.Зэвсэгт хүчний батлагдсан төсвийн ангилал хооронд зохицуулалт хийх. Энийг ерөнхий зориулалтын цэргийн батлагдсан төсвийн ангилал хооронд зохицуулалт хийх гэж өөрчлөх санал гаргасан. Ерөнхий зориулалтын цэргийн батлагдсан төсвийн ангилал, зэвсэгт хүчний гэдгийг ерөнхий зориулалтын цэргийн гэж өөрчилье. Энэ саналыг дэмжиж байгаа гишүүд гараа өргөнө үү.

Зөвшөөрсөн 10. Дэмжигдлээ.

15.1.З.Зэвсэгт хүчнийг зэвсэг техник, материал хэрэгслээр нөхөн хангах ажлыг зохион байгуулах гэж байна. Энийг Зэвсэгт хүчний гэдгийг ерөнхий зориулалтын цэргийг зэвсэг техник, материал хэрэгслээр нөхөн хангах ажлыг зохион байгуулах гэж өөрчилье гэж байна.

Зөвшөөрсөн 10.Дэмжигдлээ.

17.1.4.Зэвсэгт хүчний зэвсэглэл техникийг шинэчлэн сайжруулах асуудлаар Засгийн газарт өргөн мэдүүлж шийдвэрлүүлэх гэж байна. Энийг Ерөнхий зориулалтын цэргийн зэвсэглэл техникийг шинэчлэн сайжруулах асуудлаар Засгийн газарт өргөн мэдүүлж шийдвэрлүүлэх.

Зөвшөөрсөн 10. Дэмжигдлээ.

Д.Базарсад: - Юу гэж Батлан хамгаалахын сайд Хилийн цэргийн төлөө санаа зовж мэдүүлэх вэ Хууль зүй, дотоод хэргийн сайд мэдүүлж таарна шүү дээ. Тэр утгаараа ерөнхий зориулалтаа яана биз.

Д.Лүндээжанцан: -17.1.6.Зэвсэгт хүчний бүтэц, зохион байгуулалтыг боловсронгуй болгох, түүнийг бэхжүүлэх болон тэдгээрийг бие бүрэлдэхүүнээр нөхөн хангах талаар санал боловсруулах гэсэн заалтан дээр зэвсэгт хүчний гэдгийг ерөнхий зориулалтын цэргийн бүтэц, зохион байгуулалтыг боловсронгуй болгох, ерөнхий зориулалтын гэдэг үгээр солъё гэсэн санал энийг дэмжие гэсэн саналтай гишүүд гараа өргөнө үү.

Зөвшөөрсөн 10.

17.1.14.Жанжин штабын үүрэг дотор зэвсэгт хүчнийг зэвсэглэл, техник бусад материал, хэрэгслээр хангах асуудлыг боловсруулж энийг ерөнхий зориулалтын цэргийг гэдэг үгээр солъё. 

Зөвшөөрсөн 10.Дэмжигдлээ.

18.3.7.Зэвсэгт хүчнийг бие бүрэлдэхүүн штабын даргын бүрэн эрх дээр ерөнхий зориулалтын цэргийг бие бүрэлдэхүүн, зэвсэглэл, техник, материал хэрэгслээр удирдан зохион байгуулах энийг ерөнхий зориулалтын цэргийн гэж өөрчилье гэсэн саналыг дэмжиж байгаа гишүүд гараа өргөнө үү.

Зөвшөөрсөн 10.Дэмжигдлээ.

18.З.З.Зэвсэгт хүчинтэй холбоотой асуудлаар үндэсний аюулгүй байдлын зөвлөлд илтгэл оруулах, зэвсэгт хүчний ерөнхий командлагчид өргөн мэдүүлэх гэдгийг ерөнхий зориулалтын цэрэгтэй холбоотой асуудлаар гэж өөрчилье гэдгийг дэмжиж байгаа гишүүд гараа өргөнө үү.

Зөвшөөрсөн 10.Дэмжигдлээ.

Зэвсэгт хүчинтэй холбоотой асуудлаар гэдгийг ерөнхий зориулалтын цэрэг гээд сольсон шүү дээ таныг цөөнх болж байна гэж ойлгоод дахин санал хураах болж байна. Эсвэл арай өөр томьёолол гаргаж ирэх юм уу. Эсвэл ерөнхий зориулалтын цэрэг, зэвсэгт хүчинтэй холбоотой бол дангаараа зэвсэгт хүчинтэй холбоотой асуудал байх юм бол хилийн цэргийн командлагчтай хамтарч оруулна гээд.

Д.Базарсад: - Би намын бүлэгт хүрэхгүй болов уу гэж айгаад саналаа хэлээд байна шүү дээ. 

18.3.9.Хилийн цэрэгт дайчилгаа байгаагүй арми одоо дайчилгаагаа өөрөө дийлэхгүй байгаа хилийн цэрэг дайчилгаатай болбол өнгөрнө. Энэтэй холбогдолтой юмнууд ярья гээд байхад. 

Д.Лүндээжанцан: - Дайчилгааг ерөнхий зориулалтын болгоод өөрчилсөн.

Р.Гаваа: -Зэвсэгт хүчин гэдэг үгийг хасчихаар дайчилгаа хийдэггүй анги гэж байдаг, дайчилгаа олон шатаар үргэлжлүүлж зориулж байдаг. 

Д.Лүндээжанцан: -Хэд дээр ярьж байна вэ. 18.3.9-ыг ярьсан шүү дээ.

Д.Базарсад: - Яриагүй л дээ. Саяын Гаваагийн ярьдаг буруу байхгүй юу. Нэг моментод дайчилгаанд явуулна гээд хил хамгаалалтаас хөндийрүүлнэ. Дайчилгааг арми явуулж дийлэхгүй байгаа шүү дээ. Тийм учраас хуулийн цоорхой үлдээхгүй алга хийх хэрэгтэй.

Д.Лүндээжанцан: -Тэрийг хасъя гэсэн саналтай гишүүд гараа өргөнө үү. Хууичн цэрэг татахтайгаа хамт шийдэгдэж байгаа асуудал.

Д.Базарсад: - Уг нь ийм юм байгаа юм. Зэвсэгт хүчний дайчилгааг өргөтгөнө гэдэг санаан дотор бид нар түрүүн сая хуучин томьёоллоор орсон учраас сонин болчихлоо л доо бүтцэд өөрчлөлт орж болох, бүтцийн биш элементийг яах тухай заалт орчихлоо шүү дээ уг нь цэрэгжсэн байгууллага, иргэний байгууллага хүртэл эд чинь дайчилгаагаар өргөтгөн зохион байгуулагдахаар ордог байхгүй юу. Тийм учраас энийг юу гэж энэ дээр хилийн цэрэгт дайчилгаа явагдахгүй гэсэн өгүүлбэр л хиймээр байна.

Д.Лүндээжанцан: - Түрүүн яриад ажлын хэсэгт зэвсэгт хүчин, цэргийн алба татах тэрүүгээрээ шийдэгдээд явчихлаа зэвсэгт хүчин гэдэг үг хасагдсан. Ерөнхий зориулалт ч гэж хэрэггүй, зэвсэгт хүчин гэдэг үгийг хасчихаж байгаа юм. Дайчилгаагаар өргөтгөн зохион байгуулах. 

Р.Гаваа: - Дайчилгаатай газар нь тэрийгээ явуулаг.

Д.Лүндээжанцан: -18.3.11.Зэвсэгт хүчний төсөв хөрөнгийг захиран зарцуулах гэдгийг ерөнхий зориулалтын цэргийн төсөв хөрөнгийг захиран зарцуулах гэж өөрчлөх саналыг дэмжиж байгаа гишүүд гараа өргөнө үү.

Зөвшөөрсөн 10.Дэмжигдлээ.

Д.Базарсад: -Энэ ерөнхий зориулалтын цэрэг дотроо юу орох юм бэ бүтэц алга байна шүү дээ энэ жаахан бантантай хууль боллоо.

Дотоодын цэрэг байх уу. Ямар бодлого бариад байгаа юм болов оо, Иргэний хамгаалалтын цэрэг, Барилгын цэрэг гэж байх уу, ямар бүтцэд юунд орж явах вэ. Агаарын довтолгооноос хамгаалах цэрэг гэж байх уу. Энэ ерөнхий зориулалт дотроо оруулах юм бол тэрийгээ зааж өгөх хэрэгтэй шүү дээ.

Д.Лүндээжанцан: -Ерөнхий зориулалтын цэрэгт ямар цэрэг багтах вэ гэдгийг оруулж өгөх үү, үгүй юу тэрний үндэслэлийг сонсоё.

Б.Шагдар: - Энэ орос хэл дээр родвойск гэдэг ойлголтууд л дээ тэр нь тэнд зохион байгуулалт гэсэн юман дээр байх юм л даа. Төрөл мэргэжлийн зэрэг гэдэг юмнууд нь. Зүгээр саяын ухаандаа хилийн цэрэг, Ерөнхий зориулалтын цэрэг гэдэг бол хоёр шал өөр ойлголт. 

Д.Базарсад: - Үндсэн хуулин юм бол тэрэн дотроо зааж өгөх хэрэгтэй шүү дээ. Ерөнхий зориулалтын цэрэг гэж юунаас бүрдэхийг зааж өгөх хэрэгтэй.

Б.Шагдар: -Зохион байгуулалтын асуудал байгаа юм. Ерөнхий зориулалтын цэргийн үүргийн зохион байгуулалтын тухай асуудал.

Д.Базарсад: - Анги, салбараас бүрдэнэ гээд яасан доодохыг нь авч хаяад.  

Б.Шагдар: -Тийм шаардлага байвал хийгээд өгье. Их л олон юм бичих байх их бууны цэрэг, зенитийн цэрэг, холбооны цэрэг, химийн цэрэг гээд их олон юм бичих байх. Төрөл мэргэжлийн цэрэг байгаа юм. Энэ бол зохион байгуулалтын асуудал бүтцийн асуудал биш.

Р.Гаваа: - 7.5-аар байж л байгаа эд л дээ. 

Д.Лүндээжанцан: - Ерөнхий зориулалтын цэрэг нь төрөл мэргэжлийн цэргээс бүрдэнэ гэсэн. 

Д.Базарсад: - Ямар цэргийг нь заах хэрэгтэй шүү дээ. Өөрийн хууль юм бол.

Р.Гаваа: - Шинэ цэрэг ч гараад ирж болно шүү дээ бид нар өнөөдөр мэдэхгүй дахиад өөрчилнө шүү дээ. Волсочный десантный юм ороод ирдэг ч юм уу эсвэл сансрын юмтай болдог юм уу эд нар тийм учраас тэр мэргэжлийн цэрэг. Гэтэл тэртэй тэргүй удирдлагаар хангахын тулд холбооны цэрэг гэж байж л байна, бие бүрэлдэхүүнээ үй олноор хөнөөх зэвсгээс хамгаална, химийн цэрэг байж л байна гүүр, юмаа барина гээд МИ-851 гэдэг инженерийн цэрэг байж л байна аль ч цэргийн мэргэжлийн хүн энийг ойлгоод явна.

Д.Базарсад: - Энэ хууль чинь Монголын бүх хүн ил гарч байгаа хууль шүү дээ бүгд мэдэж байх ёстой аль цэргийн.

Д.Лүндээжанцан: - Тодорхой саналын томьёолол байвал хураалгамаар байна. Дотоодын цэргийг яах вэ гэдэг асуулт гарлаа. 

Д.Базарсад: -Дотоодын цэрэг чинь эдний нэг төрлийн цэгтэй ойролцоо юм байгаа шүү дээ. 

Д.Лүндээжанцан: - Хууль санаачлагч дотоодын цэргийг яагаад орхисон бэ. 

Р.Гаваа: - Дотоодын цэргийн тухайд Нямдорж сайд тэгж байна сүүлдээ яваандаа цэрэггүй болох юм гэнэ лээ өөр юм бодох байхаа гэсэн юм хэлсэн.

Х.Жекей: -Батлан хамгаалахын хуулин дээр зэвсэгт хүчин, тэгээд бусад цэргээс бүрдэнэ гэж байгаа шүү дээ. Бусад цэрэг гэчихээд тэрэн дотроо хилийн цэрэг, дотоодын цэрэг гэж байж байгаа одоогийн хүчин төгөлдөр хуулин дээр. Тэгэхээр энийг зөвхөн хилийн цэргийг аваачаад энд хийгээд нөгөө хуулин дээр байж байгаа дотоодын цэргийнх тэнд үлдэнэ гэхээр сонин ойлголт байгаа биз дээ. Тийм учраас энийгээ нэг мөр үнэхээр ийм байдал руугаа орчих гээд байвал энийгээ нэг мөр шийднэ биз дээ.

Р.Гаваа: -Одоо Батлан хамгаалах хуулийн өөрчлөлтөө одоо ярина шүү дээ. Хилийг ганцааранг нь авсан юм байхгүй шүү дээ дотоодын цэргээс бүрдэнэ гэж байгаа биз дээ.

Х.Жекей: -Бусад цэрэг гэдэг чинь тийм тийм юмнаас бүрдэнэ гэж байгаа биз дээ. Дотоодын цэрэг бөгөөд хилийн цэрэг. Тэрний хилийн цэрэг гэж яагаад дотоодын цэрэг хаягдсан байх хуулийн заалт зөрчилдөөд байна.

Д.Базарсад: - Гаваагийн санал дотоодын цэргийг оруулсан байсан л даа би төслөөр санал хураасан шүү дээ тэгээд хаягдчихаад байгаа юм. Тэрнийхээ учир мэдэхгүй хачин юм барьчихаад тэрэндээ Ерөнхийлөгч нь сайн уншиж байгаа юм уу, ойлгуулж байгаа юм уу бүү мэд.

Д.Лүндээжанцан: -Дотоодын цэрэг яах вэ гэдэг асуудал тавигдвал юу гэж хариулах улсууд вэ. Батлан хамгаалан хуулин дээрээ ярья. Дотоодын цэргийг зохицуулахгүй үлдээж байна шүү дээ. Дотоодын цэргийн хууль байгаа. 

Зэвсэгт хүчний бүтцэд Ерөнхий зориулалтын цэрэг, Хилийн цэрэг, дотоодын цэрэг багтана гэсэн хэрэв зэвсэгт хүчний бүтцэд ерөнхий зориулалтын цэрэг, бусад цэрэг багтана. Бусад цэрэгт хилийн цэрэг, дотоодын цэрэг байна гээд Батлан хамгаалах хуулиараа явж болохгүй юу. Ялгаа юу байсан юм бэ. Зэвсэгт хүчин өөрөө ерөнхий зориулалтын цэрэг, бусад цэргээс бүрдэнэ. Бусад цэрэг нь хилийн цэрэг, дотоодын цэрэг байна тийм томьёоллоор консенсусаар шийдэж болдоггүй юм уу тайван цагт. Энийг ярьж байгаад дүгнэлтэд оруулъя. Дотоодын цэрэг яах вэ гэдэг асуудал гарч ирж байна. Зэвсэгт хүчний бүтцэд ерөнхий зориулалтын цэрэг, бусад цэрэг. 6.1-д зэвсэгт хүчний тайван цагийн бүтцэд ерөнхий зориулалтын болон бусад цэрэг багтана. Бусад цэрэг нь хилийн ба дотоодын цэрэг байна. Дайны байдлын үед зэвсэгт хүчний бүтцийг өөрчилж болно. 

Д.Базарсад: - Наадах чинь ерөнхий зориулалтын цэрэг бусад цэргээс бүрдэнэ, багтана гээд хоёрын хооронд арилахгүй тийм томьёолол байгаа юм.

Н.Энхболд: -Үндсэн хууль чинь өөрийгөө хамгаалах зэвсэгт хүчинтэй байна гэж байгаа тэр зэвсэгт хүчин гэдэг үгээ өөрийгөө хамгаалах нь юу байх юм бэ гээд ерөнхий зориулалтын цэрэг, хилийн цэрэг гэж үзээд дотоодын цэргээ өөрийгөө хамгаалах цэрэг биш гэж үзээд тусад нь гаргасан юм биш биз дээ энэ тал дээр хууль санаачлагчийн зүгээс тодорхой хариулт өгмөөр байна. Түүнээс биш буутай болохоор нь зэвсэгт хүчин гэж тооцно гэсэн ойлголт байхгүй, өөрийгөө хамгаалах гэдэг үгэнд утга байж магадгүй шүү.

Д.Базарсад: - Өөрийгөө өөрөөсөө хамгаалах биш гадны түрэмгийллээр хамгаална гэдэг агуулгаар байгаа юм наад хуулин дээр чинь бичсэн байгаа шүү дээ.

Д.Лүндээжанцан: - Үржин генералын саналыг сонсоё.

О.Үржин: - Энэтэй холбогдуулаад асуулт асуумаар байна. Иргэний хамгаалалтын талаарх асуудал хэд хэд гарлаа. Тэгэхээр яг ойлгогдохгүй байгаа юм энд байгаа юм сүүлд нь хуулийн цоорхой гаргаж ирчихээд Ерөнхий зориулалтын цэрэг дотор иргэний хамгаалалтынх байгаа гэж хэлж болзошгүй байгаа юм. Яг энэ хуулийг хэлэлцэх үү, үгүй юу гэдэг асуудлыг Их Хурал дээр ярихад зэвсэгт хүчний ерөнхий штабын дарга иргэний хамгаалалтын асуудал энд хамаагүй гэж хариулсан. Тэгэхдээ томьёолол нь битүү яваад байдаг бол бас л булхайтай асуудал байгаа юм. Иргэний хамгаалалт цэрэг хүмүүнлэгийн үйл ажиллагаа явуулдаг ийм байгууллага. Гэтэл нөгөө тал нь буу бариад байлддаг юмтайгаа адилхан тэнд оруулаад ингэх юм бол олон улсын хүмүүнлэгийн байгууллагатай харьцах эрхийг хүртэл хааж байгаа юм ердөө л энэ.

Тэгээд үндсэнд нь иргэний хамгаалалтын байгууллагыг одоо аваад үзэх юм бол хөгжөөгүй учир шалтгаан энд байгаа юм. Тэгээд зэвсэглэл, техникийн шинэчлэл гээд ярих юм бол байлгах юмаа ярихаас биш нөгөө асуудал яригдахгүй. Энэ битүү утга санаа яваад байгаа юм биш байгаа гэж тодруулж асуух гэсэн юм.

Д.Лүндээжанцан: -Зэвсэгт хүчний хуулиар иргэний хамгаалалтыг энгийн болгоно гэж зааж болохгүй. Иргэний хамгаалалт гэдгээ оруулаагүй байна шүү дээ тийм учраас иргэний хамгаалалтын тогтолцоо яаж ч өөрчлөгдөх юм билээ мэдэхгүй байна. Тийм учраас харин энэ байдлаар нэр дурдагдаагүй өнгөрөөд цэрэг иргэний хамгаалалтын штабаас иргэний хамгаалалт гэдэг хасагдсан явдал бол цаашдаа яаж маневрлахад бэлэн байдалд орхиж байгаа хэрэг шүү дээ би бол тэгж ойлгоод нэг удаа зөвшөөрөөд чимээгүй байна. Ерөнхий зориулалтын цэрэг дотроо явна л даа цаашдаа энэ хоёр жилийн дараа ч байдаг юм уу, жилийн дараа яаж өөрчлөгдөх тогтолцоогоо тогтож авч чадаагүй байна шүү дээ энэ асуудлаар Иргэний хамгаалалтын тогтолцоог цаашид яах вэ гэдэг асуудал дараагийн асуудал. Тийм учраас энд дурдалгүй өнгөрч байгаа юм гэж ойлгож байна. 

Тэгэхээр дотоодын цэрэг гэдгээр санал хураалт явуулъя. Дотоодын цэргийг зэвсэгт хүчин дотор биеийг нь даалгаж хилийн цэрэгтэй адилхан оруулж өгөх үү, үгүй юу гэдгээр санал хураалт явуулъя.

Г.Баясгалан: - Энэтэй холбогдуулаад Монгол Улсын зэвсэгт хүчний тодорхойлсон тодорхойлолтыг хэлье. Монгол Улсын зэвсэгт хүчин нь улс орныг цэргийн хүчээр батлан хамгаалах зорилго бүхий төрийн цэргийн байгууллагын тогтолцоо мөн гэж байгаа юм. Зэвсэгт хүчний үндсэн чиг үүрэг нь эх орныхоо тусгаар тогтнол, бүрэн эрхт байдал, нутаг дэвсгэрийн бүрэн бүтэн байдлыг гадны зэвсэгт халдлага, түрэмгийллээс хамгаалах, бэлэн байх явдал гээд төсөл нь ийм байгаа энэ агуулгаараа зэвсэгт хүчний бүтэц гэсэн 6.1 дэх заалт орсон гэсэн ойлголттой байгаа.

Д.Лүндээжанцан: - Дотоодын цэргийг орхисон гэсэн үг байна санаатайгаар. Тэгвэл тэгээд орхиод явлаа.

Энэтэй холбогдуулаад 

1.Иргэний цэргийн үүргийн болон цэргийн албан хаагчийн эрх зүйн бадйлын тухай хуульд өөрчлөлт оруулах тухай хуулийн төслийг эхний хэлэлцүүлэгт бэлтгэх талаар ажлын хэсгээс гаргасан зарчмын зөрүүтэй саналын томьёолол байна.

Иргэний цэргийн үүргийн болон цэргийн албан хаагчийн эрх зүйн бадйлын тухай хуулийн 14 дүгээр зүйлийн 4, 5, 6 дахь хэсгийн дугаарыг З, 4, 5 гэж, 21 дүгээр зүйлийн 4, 7 дахь хэсгийн "Ерөнхий штаб" гэснийг "Жанжин штаб" гэж, 25 дугаар зүйлийн 2 дахь хэсгийн "зориулалт" гэснийг "чиг үүрэг" гэж тус тус өөрчилсүгэй гэсэн ийм саналын томьёолол байна.

2.Монгол Улсын Хилийн тухай хуульд өөрчлөл торуулах тухай хуулийн төслийг эхний хэлэлцүүлэгт бэлтгэх талаар ажлын хэсгээс гаргасан зарчмын зөрүүтэй саналын томьёолол байна.

Монгол Улсын Хилийн тухай хуулийн З5 дугаар зүйлийн 2 дахь хэсгийн З дахь заалтын "Ерөнхий штабын" гэснийг "Жанжин штабын" гэж, ЗЗ дугаар зүйлийн 2 дахь хэсгийн "Аюулгүй байдлыг хангах", З8 дугаар зүйлийн 2 дахь хэсгийн "Улсын аюулгүй байдлыг хангах асуудал эрхэлсэн төрийн захиргааны төв" гэснийг "Тагнуулын" гэж, З8 дугаар зүйлийн 2 дахь хэсгийн З дахь заалтын "улсын" гэснийг "үндэсний" гэж тус тус өөрчилсүгэй" гэж сүүлийн үед гарсан хуулиудтай холбогдуулж өөрчилж байгаа ийм заалтууд байна. Ажлын хэсгээс оруулж ирж байгаа саналын томьёоллыг дэмжье гэсэн саналтай гишүүд гараа өргөнө үү.

Зөвшөөрсөн 7.Дэмжигдлээ.

Д.Базарсад: -Энэ Батлан хамгаалах хууль чинь улс орны хэмжээнд шууд мөрдөх хууль унших ёстой. Энэ хууль чинь өөрөөр хэлбэл 26 дугаар зүйлийн 16 нь 61.5 хувь нь хөндөгдсөн байгаа юм. 121 заалтын 41 заалт 33.8 хувь нь хөндөгдсөн, З6 заалтын 30 хувь нь нэмэлт өөрчлөлт оруулсан 40.6 хувь, 86 заалтын 15-ыг нь буюу 17 хувийг хүчингүй болгосон ингээд сэглээд хаясан байхгүй юу. Энэ сонинд гарахаар хүн тулгаж уншихгүй шүү дээ. Тэгээд бас л хууль санаачлах хэлбэрээр энийгээ хасаад хууль болгоод эргээд өргөн барихад сонинд бүтэн хууль гарна шүү дээ. Тэр хүчингүй болсон гээд сонинд гарна, тэр хуучныг тулгаж үзэж байх хүн хаа байдаг юм энийг ерөөсөө ойлгож өгөхгүй юм. Шинэчлэн найруулсан хууль гэж гарвал зүгээр байна. Ингэж сэдчихээд байхад улаан цайм үгүй гэж дайрдаг улсууд шүү дээ энэ бүгдийг судлаад гаргаад байхад. 

Д.Лүндээжанцан: - Хууль санаачлагчийн саналыг сонсоё. 

Г.Баясгалан: -Энэ өргөн мэдүүлсэн төсөл бол нэмэлт өөрчлөлт байгаа. Их Хурал дээр санал хураагаад шийдсэний дараа энийг хэвлэхдээ шинэчилсэн найруулгаар хийж болно шүү дээ тэртэй тэргүй бусад заалтууд хөндөгдсөн бол хөндөгдсөнөөрөө явах юм чинь тэр бодохдоо заавал дахин буцааж аваад дахиж үрэх тухай асуудал биш энэ тодорхой саналууд шийдэгдээд дараа нь тэрийгээ нийтэд хүргэхдээ яаж хүргэх вэ гэдэг асуудал болов уу гэж бодож байна.

Д.Базарсад: - Наадах чинь батлагдаж гарсан хуулийг хэвлэдэг байхгүй юу. Дунд нь холио хутгаж хэвлэдэггүй байхгүй юу.

Ж.Гүррагчаа: - Тэгэхээр энэ ийм л дээ энэ чинь уул нь үндсэндээ нэг хуулиас хоёр хууль зөрчиж байгаа юм. Энэ дотор Зэвсэгт хүчний тухай хууль бүхэл бүтэн раздель байсан тийм учраас энийг аваад зэвсэгт хүчний цоо шинэ хууль болохоор зэрэг энэ хуулиас чинь төчнөөн заалт нь хасагдсан гээд Базарсад гишүүний ярьж байгаа тэр том тоо гарч ирж байгаа юм.  Үнэн хэрэг дээрээ энэ хуулин дотроос энэ хууль зөрж байгаа учраас олон заалт өөрчлөгдсөн байгаа юм. Самдел бол тийм тодорхой шинэ хуулийн төсөл барьж өргөхөөр тийм хэмжээнд өөрчлөлт ороогүй л дээ тийм учраас энийг шинэ хууль өргөн барихын оронд нэмэлтээр хийж болох юм.

Д.Лүндээжанцан: - Гаваа гишүүний саналыг сонсоё.

Р.Гаваа: -Базарсад гишүүний яриад байгаа шиг бид нар энэ дээр нэгэнт өргөн барьсан юмыг ажил олдохгүйн тулд дахиад шинэ хууль батална шинэчилсэн найруулга болгоод гаргаж болохгүй юу.

Д.Лүндээжанцан: - Болохгүй. Тэгэхээр Базарсад гишүүний саналыг хорооны санал дүгнэлтэн дотор санал гаргах хэрэгтэй л дээ тэгээд хэрвээ энэ хууль өөрчлөгдөөд гарсны дараагаар 2 дугаар хэлэлцүүлэгт орох үед Засгийн газарт юм уу Ерөнхийлөгчид үүрэг өгөхөд хэцүү байх л даа. Батлан хамгаалах хуулийг их олон зүйлд өөрчлөлт орсон учраас шинэчилсэн найруулгыг оруулж ир гэсэн чиглэл өгөх ийм асуудал нээлттэй байгаа. Тэгэхээр энийг энэ Батлан хамгаалан тухай хуулийн өөрчлөлтийг буцаах тухай асуудал. Тийм учраас энэ асуудлуудаар нь нэмэлт, өөрчлөлт оруулах тухай хууль нэгэнт өргөн баригдсан учраас түүн дээр ажилласан саналын томьёоллыг яриад энэ их олон хуульд өөрчлөлт орлоо, олон зүйлд нь өөрчлөлт орлоо тэд тэдэн хувьд нь гээд энийг ерөөсөө шинэчилсэн найруулгаар батлах нь зүйтэй гэж буцаалаа гэж хууль санаачлагчид нь буцаасан Их Хурлын тогтоолын төсөл санаачилж оруулдаг юм. 

Г.Төртогтох: - Анхны хэлэлцэх эсэх чуулган дээр хэлэлцэнэ гээд орсон байгаа шүү дээ. Тэрнээс биш буцааж шинэчилсэн найруулга болго гэсэн юм байхгүй шүү дээ.

Д.Лүндээжанцан: - 1 дүгээр хэлэлцүүлэг хийгээд 2 дугаар хэлэлцүүлэг батлах эсэх дээр тэгж ярьдаг юм Засгийн газар чиглэл өгөх байх л даа. 

Уг асуудлыг 16 цаг 45 минутад хэлэлцэж дуусав.

Батлан хамгаалах тухай хуульд нэмэлт өөрчлөлт оруулах тухай хуулийн төслийг хэлэлцье.

Базарсад, Жекей нарын гишүүдийн өргөн барьсан Батлан хамгаалах тухай хуульд нэмэлт өөрчлөлт оруулах тухай хуулийн төсөл байгаа энэ хоёрыг хамтатгаж хэлэлцээд нэг саналын томьёолол болгож оруулъя гэсэн ийм зүйлийг ажлын хэсгээс оруулж байна. Төрийн цэргийн бодлогын үндэс-д өөрчлөлт оруулах хэд хэдэн зүйл байгаа энийг нийлүүлээд хэлэлцье.

Энэ саналыг дэмжиж байгаа гишүүд гараа өргөнө үү.

Зөвшөөрсөн 7.Дэмжигдлээ.

Төслийн 1 дүгээр зүйлийн 4 дэх хэсгийн 4, 5 дахь /10, 11 гэсэн дугаартай/ заалтыг хасах.

"10) батлан хамгаалах зориулалттай бүтээгдэхүүн үйлдвэрлэдэг төрийн өмчит хуулийн этгээдийн захирлыг томилох, чөлөөлөх;

11) батлан хамгаалах зориулалттай бүтээгдэхүүн үйлдвэрлэдэг төрийн өмчит хуулийн этгээдийн захиргааны албан тушаалын жагсаалт, орон тоо, цалингийн нормативыг тогтоох, ашиг орлогыг хуваарилах, түүнийг захиран зарцуулах" гэсэн хэсгүүдийг хасах саналыг оруулж байна.

Б.Шагдар: -10 дугаар зүйл бол энэ захирал бол цэргийн албан хаагч байгаа. Тэгэхээр цэргийн албан хаагчийг төрийн өмчийн хороо томилж байх нь зохимжгүй. Нэгдүгээрт.

Хоёрдугаарт, Төрийн өмчийн тухай хуулинд батлан хамгаалах салбар дахь төрийн өмчийг захиран зарцуулах, хувьчлах, шилжүүлэх, энэ захирлыг томилох асуудлуудыг тусгайлан хуулиар тогтооно гээд тэр хуулийг гаргаж байх үед энэ асуудал яригдаад шийдэгдсэн. Тэр тусгайлсан хуулиар зохицуулсан юм нь одоохондоо гараагүй тэр нь энүүгээрээ зохицуулж байгаа учиртай. Тийм учраас би ажлын хэсэгт байхдаа энэний эсрэг саналтай байсан юм энэ хасах нь буруу гэж. Батлан хамгаалах тухай хуульд нэмэлт, өөрчлөлт оруулах тухай хуулийн төслөөс энийг хасна гээд байгаа би энэний эсрэг байгаа хасахгүй байх заалт.

Д.Лүндээжанцан: - Хасах үндэслэлтэй саналтай хүн байна уу. Ажлын хэсэг эсрэг санал оруулж байгаа юм байна шүү дээ.

С.Магнайсүрэн: -Ажлын хэсэг дээр энийг яриад гол нь төрийн болон орон нутгийн өмчийн тухай хуультай зөрчилдөөд байна гэсэн үндэслэлийг гаргаж ирсэн. Төрийн болон орон нутгийн өмчийн тухай хуулийн холбогдох заалтыг та бүхэнд тараасан материалд лавлагаа байдлаар хавсаргасан байгаа. Тэгэхээр энэ төрийн болон орон нутгийн өмчийн тухай хуулийн 1З дугаар зүйл дээр төрийн өмчит хуулийн этгээдийг тодорхойлоод 2 ангилсан байгаа, төрийн байгууллага, албан газар, төрийн өмчит үйлдвэрийн газар гээд. Төрийн өмчит үйлдвэрийн газрыгаа мөн 15 дугаар зүйлд аж ахуйн тооцоотой үйлдвэрийн газар, улсын төсөвт үйлдвэрийн газар гэж хоёр хувааж үзсэн. Тэгэхээр аж ахуйн тооцоотой үйлдвэрийн газар байх юм бол аж ахуйн тооцоотой үйлдвэрийн газрыг захирал удирдана, захирлыг Төрийн өмчийн хороо зохих салбар хүрээний яамтай зөвшилцөн томилох буюу өөрчилнө гэсэн заалт байгаа. Гол нь энэтэй зөрчилдөөд байна гэсэн ийм зүйлийг гаргаж тавьсан.

Д.Лүндээжанцан: -Төрийн өмчийн хороотой зөвшилцөж томилно гэж болох уу. 

Р.Гаваа: - Ажлын хэсэг яг энэ дээр ярьж амжаагүй шүү дээ эртээр байнгын хороон дээр ярья гээд оруулсан одоо бүгдээрээ ярихаас өөр аргагүй. Энэ эрх биш Батлан хамгаалах асуудалтай холбоотой юм, төрийн өмчийн хороотой зөвшилцвөл зөвшилцдөг юм байгаа биз Батлан хамгаалахын сайд томилж байх нь зөв байх.

Д.Лүндээжанцан: - Бусад үйлдвэрийн газрын захиргаа, одоо жишээлбэл Төрийн өмчийн хороо томилохдоо НИК-ийн захирлыг томилохдоо дэд бүтцийн яамтай зөвшилцөж томилж байна шүү дээ, Үйлдвэр, худалдааны яамтай тэрэнтэй адилхан төрийн өмчийн хороо томилдогоороо томилоод. Ер нь одоо иргэнийх болохгүй юу заавал цэрэг байх ёстой юу.

Б.Шагдар: - Танк засдаг үйлдвэрийнх танкийн мэргэжлийнх байхгүй бол болохгүй байна л даа. Ямар нэг эдийн засаг ч юм уу, эсвэл техникийн хүн аваачиж тавьж болохгүй байна тэр мэргэжлийн хүн байхгүй бол болохгүй байна.

Б.Шаравсамбуу: - Энэ бичсэн томьёолол нь өөрөө хүнд буруу ойлгогдохоор байгаа юм. Батлан хамгаалахын зориулалттай бүтээгдэхүүн үйлдвэрлэдэг гэдэг чинь томоохон гутлын үйлдвэр ч байж болно шүү дээ иргэний ч юм хийдэг, батлан хамгаалахын ч юм хийдэг. Тэгэхээр Батлан хамгаалалтын зориулалттай бүтээгдэхүүн үйлдвэрлэдэг, тэр нь төрийн байна уу, хувийн байна уу энэ өмчит үйлдвэрийн захирлыг Батлан хамгаалах томилно гэдэг өнөөдөр ийм томьёоллоор орж болохгүй шүү дээ. Засгийн газрын захиалга байж болно, гадаадын захиалга байж болно энд хийсэн өөрийнх нь томьёолол тийм л юм хийж байна шүү дээ. Батлан хамгаалахын зориулалттай бүтээгдэхүүн үйлдвэрлэдэг, төрийн өмчит хуулийн этгээдийн захирлыг томилох, чөлөөлөх асуудал ярьж байна. Ерөөсөө Батлан хамгаалахын цэрэг дайны өөр цэргийн үйлдвэрийн газар байгаа бол өөр хэрэг. Энэ дээр шал өөр юмны тухай ярьж байна шүү дээ.

Ерөөсөө батлан хамгаалахын зориулалттай яг цэрэг дайны зориулалттай зэвсгээс бусад бүх юмнууд цэргийн яамны харьяа байна гэсэн ойлголт байхгүй. Тэгэх тусмаа төрийн өмч биш хувийн өмчид хийж болно шүү дээ.

Ж.Гүррагчаа: - Энэ бол тийм их өргөн хүрээгээр ярьж байгаа юм биш л дээ. Магадгүй таны хэлж байгаагаар цэмбэний үйлдвэр ч юм уу, эсгийний үйлдвэр, гутлын үйлдвэр бүгдээрээ батлан хамгаалахад зориулалттай Батлан хамгаалах яамны харьяа тэгэхдээ цэргийн зориулалттай зүйл хийдэг. Жишээлбэл Сэргэлт гээд цэргийн техник засдаг үйлдвэр байна энэ цөөхөн үйлдвэрийн тухай ярьж байгаа болохоос биш түүнээс нийт Батлан хамгаалах хэрэгцээнд шаардлагатай тэр бүтээгдэхүүн гэж яривал их өргөн юм болно. Ерөөсөө Батлан хамгаалах яамны харьяаны цэргийн бүтээгдэхүүн үйлдвэрлэдэг энэ үйлдвэрүүдийн тухай, цөөхөн үйлдвэрийн тухай асуудал байгаа юм эднийг цэргийн дарга нар, цэргийн цолтой хүмүүс тэрийг үгүйлж байгаа тийм учраас энийг Төрийн өмчийн хороо томилж байх нь зохимж муутай юм.

Д.Лүндээжанцан: - Гүррагчаа сайдын ярьж байгааг ойлгоод байна. Та нар томьёолохдоо энэ бичсэн нь болохгүй байна шүү дээ.

Балсандорж гишүүний саналыг сонсоё.

Х.Балсандорж: -Бид анхаарах нэг асуудал байгаа юм. Энэ мэргэжлийн удирдлагыг томилох асуудал гэдэг юмыг Төрийн өмчийн хороо хийнэ гэдэг буруу л даа. Энэ ганцхан Батлан хамгаалах салбар дээр ч биш энэ онцгой салбар бусад салбар дээр ч гэсэн гарч ирдэг асуудал шүү дээ. Тэгээд тэр салбар дээр, тэр байгууллага дээр ажил төрөл нь болохгүй янз бүрийн асуудал болохоор мэргэжлийн удирдлагын яамууд нь оролцохоос өөр аргагүй байдалд хүрдэг төрийн өмчийн хороо зүгээр суугаад байдаг шүү дээ ийм буруу тогтолцоог засах шаардлагатай энэ хуулиараа зассан юм байна энийг нь дэмжээд Батлан хамгаалах яамны сайдад нь энэ эрхийг өгөх нь зүйтэй байх л даа би энийг дэмжиж байна өөрчлөхийг биш хуучин байсныг.

Д.Лүндээжанцан: - Уул санааг нь ойлгоод байна энийг аваад гарчих хэрэгтэй байна л даа. Харамсалтай нь бичсэн юм нь Батлан хамгаалах зориулалттай бүтээгдэхүүн үйлдвэрлэдэг төрийн өмчит хуулийн этгээдийн захирлыг томилох, чөлөөлөхдөө Төрийн өмчийн хороотой зөвшилцөж томилох, чөлөөлөх гээд оруулъя. Томилох нь сайд дээрээ байх, Төрийн өмчийн хороотой зөвшилцье яагаад гэвэл Батлан хамгаалахтай холбоотой өмч хөрөнгө чинь төрийн өмч мөн биз дээ. Төрийн өмчийн хороотой зөвшилцөж томилох, чөлөөлөх гэдгээр нь аваад хасалгүй оруулбал яасан юм бэ ийм санал оруулж байна.

Б.Шаравсамбуу: -Тэгээд тэр нэр томьёог нь засах нь байна батлан хамгаалахын зориулалтай гэдгийг цэргийн гэдэг юм уу зэвсэг техникийн гэж тэрийгээ хэлэх хэрэгтэй байна.

Ж.Гүррагчаа: -Энд цэргийн зориулалттай бүтээгдэхүүн гэсэн бол гутал байдаг юм уу, цэмбэ байдаг юм уу бүгдээрээ орно.

Д.Лүндээжанцан: -Төрийн ба орон нутгийн өмчийн хуулийг зөрчихгүйгээр тэрийг хүндэтгэж үзээд энэ дээр тодотгол оруулаад оруулж ирсэн төсөл дээр Төрийн өмчийн хороотой зөвшилцөнө гэдэг үгийг нэмж өгөөд Батлан хамгаалахын сайд томилж, чөлөөлөх гээд байдаг тэр хүн төрийн өмчийн зөрчилтэй байж болно шүү дээ тэр зөрчил талыг хороо харж болно шүү дээ.

Төрийн өмчийн хороотой зөвшилцөнө гэсэн үг нэмээд. 

Х.Балсандорж: -Зөвшилцөнө гэдэг чинь ижил түвшний байгууллага зөвшилцөхийг ярьж байна уу, дээд байгууллагатай холбогдож юм уу, доод байгууллагатай ялгаа байхгүй. Ямар түвшний хоорондын зөвшилцөөн болох гэж байна вэ гэдгийг бодох хэрэгтэй.

Р.Гаваа: - Хэн нь шийдэх юм бэ Төрийн өмчийн хороо үгүй гэвэл Батлан хамгаалахын сайд томилж болохгүй юу.

Н.Ганбямба: - Шийдвэр гаргах газар нь шийдвэрээ гаргана шүү дээ зөвшилцөхөд татгалзсан байлаа ч гэсэн манай Их Хурал элчин сайдыг томилохоор Ерөнхийлөгчтэй зөвшилцөнө гээд Цахилгаан гуайг Их Хурал дээр унаж байсан унасан байлаа ч гэсэн Очирбат гуай зарлиг гаргаад явуулж байсан шүү дээ. Зөвшилцөнө гэдэг утга нь эцсийн шийдвэр биш.

Д.Лүндээжанцан: -18-р зүйлд байна. Төрийн өмчийн хуулийн аж ахуйн тооцоотой үйлдвэрийн газрын захиргаа гээд. Аж ахуйн тооцоотой үйлдвэрийн газрын өдөр тутмын үйл ажиллагааг, захирлыг Төрийн өмчийн хороо зохих салбар хүрээний яамдтай зөвшилцөн тохирох буюу өөрчилнө гэж. Өмчийнх нь хувьд байгаа юм байна. Тэгэхээр би толгойг нь уруу харуулаад тавьчихлаа минийх бас буруу юм байна.

Хууль санаачлагч юу гэж үзэж байгаа юм бэ энэ зөв юм уу, буруу юм уу хэл л дээ. Зөрчилтэй заалт байна шүү дээ.

Н.Энхболд: -Саяын заалт чинь хэрэглэхээр энэ дээр Батлан хамгаалахын сайд томилох тухай асуудал яриад байна, нөгөө хуулин дээр төрийн өмчийн хорооны дарга томилох тухай асуудал яриад байна. Хоёр өөр талаасаа.

Ж.Гүррагчаа: - Би ингэж хэлэх гэсэн юм. Батлан хамгаалах салбар бас арай онцгой юм гэдгийг та бүхэн ойлгох ёстой байх. Батлан хамгаалах зориулалттай бүтээгдэхүүн гэдэг ийм юм ярьж байгаа юм өнөөдөр бид дэлгэрэнгүй олон юм байхгүй тийм учраас энийг арай модны үйлдвэр юм уу, эсгийний үйлдвэр энэнээс арай өөрөөр бодож ойлгож дэмжинэ байхаа гэж бодож байна. Тийм учраас төсөл дээр байгаа саналаар нь дэмжиж өгөөч ээ гэж хүсэх гэсэн юм.

Д.Лүндээжанцан: - Санал хураалгаад шийдье. Төслийн саналыг дэмжиж байгаа гишүүд гараа өргөнө үү.

Зөвшөөрсөн 9. Дэмжигдлээ.

Төрийн өмчийн болон орон нутгийн өмчийн хуульд үүнтэй холбогдуулж өөрчлөлт орно. 

2.Төслийн 1 дүгээр зүйлийн 7 дахь хэсгийн 2 дахь /8 гэсэн дугаартай/ заалтыг хасах.

"8/хүн амын эрүүл мэнд, боловсрол, сэтгэл зүй, бие бялдрын хүмүүжлийг дээшлүүлэх, нийгмийн дэг журмыг бэхжүүлэх." гэсэн саналыг дэмжиж байгаа гишүүд гараа өргөнө үү.

Зөвшөөрсөн 8.Дэмжигдлээ.

З.Төслийн 2 дугаар зүйлийн 4 дэх хэсгийн:

"энхийг сахиулах" гэснийг "хүмүүнлэгийн" гэж өөрчлөх саналыг дэмжиж байгаа гишүүд гараа өргөнө үү.

Н.Энхболд: - Дөнгөж өчигдөр энхийг сахиулна гэж байлгачихаад одоо байвал ядаж хоёулаа байх хэрэгтэй.

Б.Шагдар: -Энэ энхийг сахиулах ажиллагаанд оролцуулах тухай асуудал Зэвсэгт хүчний тухай хуульд орчихсон. Гэтэл төрийн цэргийн бодлогын үндэс гэдгийг бичиг баримтаар хүмүүнлэгийн үүрэг гэсэн зэвсэгт хүчний чиг үүрэг бий энэ чиг үүрэг хаана ч үгүй хоцроод байгаа юм аль ч хуулинд байхгүй. Тэгэхээр нэг асуудал хоёр хуулиар давхцаад нэг асуудал хоцорсон байсан юм. Энхийг сахиулах гэдэг нь тэнд байгаа учраас эндээс хасъя, хүмүүнлэгийн гэдгийг энд оруулъя гэсэн ажлын хэсэг байр суурь байгаа юм.

Д.Лүндээжанцан: - Энэ саналыг дэмжье гэсэн саналтай гишүүд гараа өргөнө үү. Энхийг сахиулах гэдэг нь цаанаа байгаа юм байна.

Зөвшөөрсөн 8.Дэмжигдлээ.

4.Төслийн 2 дугаар зүйлийн 6 дахь хэсгийн:

"гүйцэтгэх" гэснийг хасах саналыг дэмжиж байгаа гишүүд гараа өргөнө үү.

Зөвшөөрсөн 10.Дэмжигдлээ.

5.Төслийн 2 дугаар зүйлийн 8 дахь хэсгийн 1, 2 дахь заалтыг дараахь байдлаар өөрчлөн найруулах:

"1) батлан хамгаалах бодлого, улсын дайчилгааны төлөвлөгөө боловсруулах, хэрэгжилтийг зохион байгуулах;

2) зэвсэгт хүчнийг зэвсэг, техник, материал хэрэгслээр хангах санал боловсруулах, гарсан шийдвэрийг хэрэгжүүлэх. Энэ заалтыг нэмж оруулъя гэж байна.

Төрийн захиргааны төв байгууллагын үүрэг байна. Энэ дээр Ерөнхий зориулалтын цэрэг гээд оруулбал яасан юм бэ. 2-ын зэвсэгт хүчнийг гэдгийг ерөнхий зориулалтын цэргийг зэвсэг, техник материал хэрэгслээр хангах санал боловсруулах гэж оруулаад хүлээж авъя гэсэн саналтай байна.

Зөвшөөрсөн 8.Дэмжигдлээ.

6.Төслийн 4 дүгээр зүйлийн:

"9 дүгээр зүйлийн 1 дэх хэсгийн" гэсний дараа "2" гэж нэмэх энэ саналыг дэмжиж байгаа гишүүд гараа өргөнө үү.

Зөвшөөрсөн 8. Дэмжигдлээ.

7.Төслийн 1 дүгээр зүйлийн 7 дахь хэсгийн:

"12 дугаар зүйлд" гэсний дараа "дор дурдсан агуулгатай 1" гэж нэмэх.

"1.Засаг дарга дараахь үүрэг хүлээнэ." энэ саналыг дэмжиж байгаа гишүүд гараа өргнө үү.

Зөвшөөрсөн 8.

8.Төсөлд дор дурдсан агуулгатай 4 дүгээр зүйл нэмж 4 дүгээр зүйлийн дугаарыг тав болгох.

"4 дүгээр зүйл.Хуулийн З дугаар зүйлийн З дахь хэсгийн "Улсын хилийн халдашгүй дархан байдлыг хангах" гэснийг хасах энэ саналыг дэмжиж байгаа гишүүд гараа өргөнө үү.

Зөвшөөрсөн 9.Дэмжигдлээ.

Батлан хамгаалах тухай хуульд нэмэлт, өөрчлөлт оруулах тухай хуулийн анхны хэлэлцүүлэгт бэлтгэсэн асуудлыг хэлэлцэж дууслаа.

Улсын Их Хуралд өргөн мэдүүлсэн Төрийн цэргийн бодлогын үндэсд өөрчлөлт оруулах тухай. Монгол Улсын хилийн тухай хуульд нэмэлт өөрчлөлт оруулах тухай Монгол Улсын хууль батлагдсантай холбогдуулан Монгол Улсын төрийн цэргийн бодлогын үндсийг батлах тухай Улсын Их Хурлын 1998 оны 5 дугаар сарын 15-ны өдрийн 56 дугаар тогтоолын хавсралтын 4 дүгээр бүлгийн зэвсэгт хүчний тайван цагт хүлээх үүргийн улсын хил хамгаалах, улсын онц чухал объектыг хамгаалах гэдгийг тус тус хассугай гэсэн заалт байна.

Р.Гаваа: - Энэ дээр дэмжлэг үзүүлэх гэдэг үг нь ороод түрүүний зэвсэгт хүчнийхээ хуулийн агуулгаар өөрчилнө тэрнээс биш ор тас хасах зүйл биш. 

Д.Лүндээжанцан: - Түрүүн дэмжлэг үзүүлнэ гэж орсон тэрүүгээрээ явъя.

Монгол Улсын Зэвсэгт хүчний тухай хуулийн анхны хэлэлцүүлэг, Батлан хамгаалах тухай хуульд нэмэлт өөрчлөлт оруулах тухай хуулийн анхдугаар хэлэлцүүлэг, мөн Хилийн тухай хууль болоод Цэргийн иргэний үүргийн болон цэргийн албан хаагчдын эрх зүйн байдлын тухай хуульд нэмэлт өөрчлөлт оруулах тухай хуулийн төслийн анхны хэлэлцүүлэг. Мөн Цөмийн цэргийн бодлогын үндэсд нэмэлт өөрчлөлт оруулах тухай хуулийн анхны хэлэлцүүлгээр гаргасан дүгнэлтүүдийг хэлэлцэж дууслаа.

Энэ асуудлаар илтгэгчээр Ц.Баасанжав гишүүнийг томилж байна. 

Уг асуудлыг 17 цаг 10 минутад хэлэлцэж дуусав.

Дараагийн хэлэлцэх асуудалдаа оруулъя.Цэрэг цагдаагийн албан хаагчийг НҮБ-ын энхийг сахиулах болон олон улсын бусад ажиллагаанд оролцуулах тухай хуулийн төсөл /хэлэлцэх эсэх/

Төсөл санаачлагчийн илтгэлийг Монгол Улсын Ерөнхийлөгчийн хуулийн бодлогын зөвлөх Г.Баясгалан танилцуулна.

Г.Баясгалан: - Улсын Их Хурлын Аюулгүй байдал, гадаад бодлогын байнгын хорооны дарга, эрхэм гишүүд ээ,

Монгол Улсын Засгийн газар энхийг сахиулах ажиллагаанд оролцох тухай тогтоол гаргаж НҮБ-ын байнгын хүчний тогтолцоонд хувь нэмэр оруулах талаар Монгол Улсын Засгийн газар, НҮБ-ын хооронд харилцан ойлголцох тухай санамж бичгийг НҮБ-тай байгуулсан нь Монгол Улс НҮБ-ын байгууллагын бүрэн эрхт гишүүний хувьд түүний дүрмийн дээрх заалтаар хүлээсэн үүргээ хэрэгжүүлэх, бэлтгэл хангах бэлэн байх шаардлагыг бий болгож байна.

Энхийг сахиулах үйл ажиллагааны сургалт манай улсын зэвсэгт хүчин, сургалтын тогтолцооны бүрэлдэхүүн хэсэг болж зарим салбарын офицер, ахлагч нар энхийг сахиулах олон улсын бусад ажиллагаанд оролцож үүрэг гүйцэтгэх бэлтгэлтэй болж байна. Монгол Улсын төрийн цэргийн бодлогын үндэс тодорхойлогдсон НҮБ-ын энхийг сахиулах хүчний хүрээнд үүрэг гүйцэтгэх гэсэн зэвсэгт хүчний чиг үүргийг хуульчилж цэрэг, цагдаагийн албан хаагч, цэрэг цагдаагийн багийн энхийг сахиулах болон олон улсын бусад ажиллагаанд оролцуулахтай холбогдсон харилцааг зохицуулах эрх зүйн үндсийг бүрдүүлэхээр Монгол Улсын Ерөнхийлөгч зохих хуулийн төслийг санаачилж өргөн мэдүүлсэн юм.

Хууль, Улсын Их Хурлын бусад шийдвэрийн төсөл боовсруулах, өргөн мэдүүлэх журмын тухай хуульд нийцүүлэн хуулийн төслийг хуулийн зорилт, цэрэг цагдаагийн албан хаагчийг энхийг сахиулах болон олон улсын бусад ажиллагаанд оролцуулах хууль тогтоомж, гадаад оронд үүрэг гүйцэтгэх ажиллагааг зааглан тодорхойлсон хуулийн нэр томьёоны нийтлэг үндэслэл, цэрэг цагдаагийн албан хаагч, цэрэг цагдаагийн багийн энхийг сахиулах болон олон улсын бусад ажиллагаанд оролцуулах, үүрэг гүйцэтгүүлэх үеийн удирдлага, зохион байгуулалт, энхийг сахиулах олон улсын хээрийн сургууль, дадлагыг өөрийн оронд зохион байгуулах харилцааг тодорхойлсон. Мөн энхийг сахиулах хүчинд алба хаахтай холбогдсон цалин хангамж, нийгмийн хамгааллын бусад асуудлыг багтаасан ийм үндсэн З бүлэгтэйгээр Үндсэн хууль, бусад хууль, НҮБ-ын дүрэм, журам, олон улсын эрх зүйн хэм хэмжээтэй нийцүүлэн боловсрууллаа.

Хуулийн төсөлтэй холбогдуулан Засгийн газраас өгсөн санал дүгнэлтийг харгалзан цэргийн албан хаагчийн тэтгэвэр, тэтгэмжийн тухай хуульд нэмэлт оруулах тухай хуулийн төслийг боловсруулан хамт өргөн мэдүүлж байна. Хуулийн төсөл батлагдсанаар нэмэлт хөрөнгө шаардагдахгүй, хуулийн төсөл болон түүний танилцуулгад хавсаргасан энхийг сахиулах болон олон улсын бусад ажиллагаанд үндэсний баг оролцуулахтай холбогдуулан Монгол Улсын Засгийн газар, НҮБ-тай хийх гэрээний олон улсын гэрээний нийтлэг загвар, Засгийн газрын болон Засгийн газрын холбогдох гишүүнийг батлах зарим дүрэм, журмын төслийг хуулийн төсөлд хавсаргасан болно. Уг төслийг хэлэлцэн шийдвэрлэж өгөхийг хүсье.

Д.Лүндээжанцан: -Баярлалаа. Асуулт, хариултандаа оръё. Ажлын хэсэгт Монгол Улсын Батлан хамгаалахын сайд Ж.Гүррагчаа, Монгол Улсын Ерөнхийлөгчийн хуулийн бодлогын зөвлөх Г.Баясгалан, Монгол Улсын Ерөнхийлөгчийн шадар туслах Д.Чагнаадорж, ЗХЕШ-ын Энхийг сахиулах хүчний албаны хэлтсийн дарга Г.Рагчаа, БХЯ-ны Стратегийн удирдлага, төлөвлөлтийн газрын дарга Я.Чойжамц, Зэвсэгт хүчний жанжин штабын нэгдүгээр орлогч дарга Б.Шагдар нар оролцож байна. 

Асуулт асуух гишүүн алга байна санал дүгнэлтээ хэлье. Гаваа гишүүний саналыг сонсоё.

Р.Гаваа: -Нэгэнт асуудал байхгүй байгаа болохоор гишүүдэд их баярлалаа. Энэ ажлын хэсэгт орж ажилласан хүний нэг би юм тийм учраас энэ хуулийн ач холбогдлыг бүгдээрээ ойлгож байгаа ийм учраас анхны хэлэлцүүлэгт оруулж өгөөч ээ гэсэн санал тавьж байна.

Д.Лүндээжанцан: - Энхболд гишүүн саналаа хэлье.

Н.Энхболд: -Цэргийн номлолд заасан цомхон том, чадварлаг боловсон хүчин бэлтгэх ажилд бидний өөрсдөөсөө гаргахгүй хүч чармайлт, хөрөнгөөр бас тодорхой хэмжээний бэлтгэл хангуулах хамгийн наад захын ач холбогдолтой, цааш нь ер нь НҮБ-ын гишүүний хувьд олон улсын хамтын нийгэмлэгийн өмнө хүлээсэн үүргээ биелүүлэх, улс орны нэр хүндийг дээшлүүлэх талд чухал ач холбогдолтой хууль болно гэж үзэж энэ хуулийг Их Хурлын чуулганд оруулж хэлэлцүүлж батлуулахыг дэмжиж байна.

Д.Лүндээжанцан: -Цэрэг цагдаагийн албан хаагчийг НҮБ-ын энхийг сахиулах болон олон улсын бусад ажиллагаанд оролцуулах тухай хуулийн төслийг Улсын Их Хурлаар хэлэлцүүлэхийг дэмжье гэсэн саналтай гишүүд гараа өргөнө үү.

Зөвшөөрсөн 10. Дэмжигдлээ.

Улсын Их Хурлаар хэлэлцэгдэх тохиолдолд ажлын хэсэг байгуулагдана. Ажлын хэсэгт орох саналтай гишүүд байна уу. Р.Гаваа, Х.Жекей, Д.Базарсад, Н.Энхболд манайхаас 4 гишүүнээ оруулаад дээр нь Батлан хамгаалахын сайд хүмүүсээ оролцуулна, бусад холбогдох хүмүүс оролцсон ажлын хэсгийг байгуулъя. Ажлын хэсгийн ахлагчийг Х.Жекей гишүүнийг томиллоо. Илтгэлийг Н.Энхболд гишүүн танилцуулахаар болов.

Уг асуудлыг 17 цаг 22 минутад хэлэлцэж дуусав.

Дөрөв.Зохиогчийн  эрхийн тухай болон Тоглолт,  дуу авианы бичлэгийн тухай Дэлхийн оюуны өмчийн байгууллагын гэрээнүүдийг соёрхон батлах тухай хуулийн төслийг хэлэлцэж эхэлье.

Гэрээний танилцуулгыг Хууль зүй, дотоод хэргийн сайд Нямдорж хийх ёстой байхгүй бол Эрүүл мэндийн сайд П.Нямдаваа танилцуулна.

П.Нямдаваа: -Засгийн газрын 2000 оны 178 дугаар тогтоолоор баталсан Засгийн газрын үйл ажиллагааны хөтөлбөрийг хэрэгжүүлэх арга хэмжээний төлөвлөгөөнд интернейт дэх мэдээллийн зохиогчийн эрхийг хамгаалах талаар олон улсын гэрээ хэлэлцээрт нэгдэн орох асуудлыг шийдвэрлүүлнэ гэж заасныг үндэслэн энэ хуулийг төслийг боловсруулсан юм. Дэлхийн оюуны өмчийн байгууллага 1996 онд Зохиогчийн эрхийн гэрээ, Тоглолт, дуу авианы бичлэгийн гэрээг батлан гаргасан нь мэдээллийн технологи хурдацтай хөгжиж, интернетийн сүлжээг ашиглан зохиогчийн эрхийг зөрчих асуудлыг одоо үйлчилж байгаа зохиогчийн эрхтэй холбоотой олон улсын гэрээнүүдээр зохицуулж чадахгүй болоод байгаа энэ үед энэ асуудлыг авч үзэж байгаа юм.

Одоогийн байдлаар энэ гэрээнд З4 улс нэгдэн ороод байгаа юм зохиогчийн эрхийн гэрээний талаар. Тоглолт, дуу авианы бичлэгийн гэрээнд одоогоор 31 улс нэгдэн ороод байна. Манайд мэдээллийн технологийн шинэ хэрэгсэл эрчимтэй нэвтэрч байгаа энэ үед энэ гэрээнүүдэд нэгдэх орох нь зүйтэй гэж Засгийн газраас үзсэн юм тийм учраас гэрээнд нэгдэн орох асуудлыг шийдэж өгөхийг хүсэж байна. 

Анхаарал тавьсанд баярлалаа.

Д.Лүндээжанцан: -Ажлын хэсэгт Оюуны өмчийн газрын дарга Н.Чинбат, тус газрын мэргэжилтэн Э.Мягмардорж, Хууль зүй, дотоод хэргийн яамны газрын мэргэжилтэн Мөнхжаргал нар байна.

Асуулт асуух гишүүд асуултаа асууя. Энхболд гишүүн асуултаа асууя.

Н.Энхболд: -Одоогоор 30-аадхан орон нэгдсэн гэрээ юм байна их яаравчлан орох, эсвэл эхний хэдэд нь орвол ч гэдэг юм уу орсноос ч юм уу үүсэх сайн тал юу байна вэ. Би хуучин хэвлэлд ажиллаж байхад манайх Зохиогчийн эрхийг гэрээнд нэгдэж ороогүй байхдаа их олон сонгодог зохиол, янз бүрийн юмнуудыг зөвшөөрөлгүй орчуулж хэвлэж хүртээмж болгож манай хувьд их л ашигтай байсан үнэнийг хэлэхэд энэ талаас нь бодож үзсэн тал байдаг юм уу яаран орох шаардлага юу байна вэ орчихлоо гэхэд өнөөдөртөө манайд ямар давуу тал, эерэг, сөрөг талууд юу байна вэ энэ тал дээр тайлбар өгнө үү.

Д.Лүндээжанцан: - Энхболд гишүүний асуултад хариулъя.

Н.Чинбат: -Манай улс 1996 онд Венийн конвенцид нэгдэн орсон байгаа. Утга зохиол, урлагийн бүтээлийг хамгаалах тухай. Энэ конвенци утга зохиол, урлагийн салбар дахь зохиогчийн эрхийн салбар дахь хамгийн суурь конвенци гэж явдаг. Энэ конвенцид нэгдэн орсны дагуу бусад салбар, гэрээ хэлэлцээрүүд байгаа энэ хоёр хэлэлцээр тэр хүрээнд байгаа. Үүнээс гадна манай улс дэлхийн өмчийн байгууллагын гишүүн болоод дэлхийн өмчийн байгууллагын хэлэлцээрийн нэг том хэлэлцээр болох Оюуны өмчийн худалдааны хэлэлцээр гэж байдаг тэр хэлэлцээрийг биелүүлэх энэ үүргийг биелүүлж яваа. Энэ хоёр гэрээний гол утга нь оюуны бүтээлийн худалдаа, интернетийн сүлжээгээр дамжих хэрэглэгдэх энэ асуудлыг зохицуулж байгаа юм шинээр үүсэн гарч байгаа юм. Одоо 30 гаруй орон орсон энэ орсноороо энэ гэрээ хэлэлцээрүүд Дэлхийн оюуны өмчийн байгууллагын хүрээнд хүчин төгөлдөр болчихоод байгаа.

Энд ороод яараад орж байгаа гэсэн юм байхгүй бидний ойлгож байгаагаар нэгэнт энэ Венийн конвенци, Дэлхийн худалдааны байгууллагын хэлэлцээр хоёрын дагуу нэгэнт үүрэг хүлээж байгаа учраас бид нэгэнт гэрээ хэлэлцээрээр хүлээсэн үүргийг одоо ч гэсэн хэрэгжүүлж биелүүлээд явж байгаа тийм учраас энэ гэрээ хэлэлцээрт орох нь зүйтэй болов уу гэж үзээд энэ хуулийн төслийг санаачилж оруулсан.

Урьд нь Венийн конвенцээс өмнө зөвшөөрөлгүй ашиглаж болдог байсан одоо заавал зөвшөөрөл гэдэг асуудал нэлээн олон жил яригдаж байгаа дэлхийн 176 орон дэлхийн оюуны өмчийн байгууллагын гишүүн. Дэлхийн оюуны өмчийн байгууллагын гишүүн гэдэг утгаараа Венийн конвенци, аж үйлдвэрийн өмчийг хамгаалах тухай Парисын конвенци гэсэн хоёр суурь конвенцийг гарцаагүй даган биелүүлнэ. Энэ хоёр суурь конвенцийг хууль тогтоомжоо боловсронгуй болгоно. Мөн энэ хоёр гэрээ хэлэлцээрт нэгдсэнээр бид нар өнөөдөр энэ Дуут дүрс бичлэгийг эсвэл зохиогчийн гэрээний асуудлыг шууд зохицуулаад энэ гэрээ хэлэлцээрүүдэд нийцүүлж хууль тогтоомжийг боловсронгуй болгох асуудал, мөн Засгийн газрын мөрийн хөтөлбөрт байгаа ардын уламжлалт мэдлэг, утга зохиолын бүтээлийг хамгаалах эрх зүйн зохицуулалтын механизмыг бүрдүүлэх ийм мөрийн хөтөлбөр байгаа энэ мөрийн хөтөлбөрийн хүрээнд энэ асуудлыг шийдвэрлэхэд тус дөхөм болох болов уу гэсэн үүднээс энэ асуудал тавигдсан.

Д.Лүндээжанцан: - Би хоёр асуулт асууя. Нэгдүгээрт техникийн шинжтэй юм уу Дэлхийн оюуны өмчийн байгууллагаас 1996 онд баталсан Зохиогчийн эрхийн гэрээ нэг тусдаа гэрээ, Тоглолт ба дуу авианы бичлэгийн тухай гэрээ гэж хоёр гэрээ байгаа. Энэ хоёуланд нь гэрээнд Засгийн газрын өргөн мэдүүлснээр Монгол Улс нэгдэн орсныг соёрхон баталсугай гэснийг чинь хоёр гэрээнд зэрэг тус тусдаа хууль гаргах шаардлагатай юу яахаараа нэг зүйлээр Засгийн газар хоёр гэрээ дотроо салаа хоёр гэрээ өргөн мэдүүлдэг ямар учиртай юм бэ. Бие даасан хоёр гэрээ байна нэгдүгээрт.

Хоёрдугаарт, Венийн конвенцид орсны дараагаар манай Оскарын киног хулгайлдаг хэвээрээ байгаа л даа Чинбат дарга бид хоёр энэ талаар нэлээн их хэрүүл хийдэг. АНУ-ын элчин сайдын яамнаас надтай уулзах болгондоо энэ асуудлыг анхаарч өгөөч ээ гэдэг. Уулзъя гэж хүсэлт тавьдаг юм юу ярих гэж байгаа болдоо энийг нэлээн ярина. Зарим нь сонин дээр Оскарын тийм кино хагас сайн өдөр Улаанбаатар телевизээр үзээрэй гэж зарлачихдаг. Заримыг кабелийн телевизээр чимээгүй гардаг. Тэгэхээр энэ дээр манай Оюуны өмчийн байгууллага их ажиллаж байгаа тэрийг мэдэж байгаа. Энэ хоёр гэрээнд нэгдэн орсноор тэр барьц шаардлага улам чангарна гэж ойлгож болох уу.

Д.Лүндээжанцан: - Асуултад хариулъя.

Н.Чинбат: - Энэ хоёр гэрээ бол хоёр бие даасан тусдаа гэрээ. Хууль зүй, дотоод хэргийн яамнаас Засгийн газарт оруулсан Засгийн газрын хуралдаанаар хэлэлцээд тогтоолын төсөл нэг байж байгаа тус тусад нь байж болно.

Хоёрдугаарт, одоогийн радио, телевизээр гараад байгаа энэ дэлгэцийн бүтээлүүдийн тухай тавигдаж байгаа шаардлагууд энэ хоёр гэрээнд орсноор нэмж чангарах ойлголт байхгүй, энэ хоёр гэрээ хэлэлцээрийн гол онцлог бол интернетийн сүлжээгээр Дуу, авиа бичлэгийн асуудал хэрхэн дамжих вэ, зохиогчийн гэрээний тоглолт, дуу авианы бичлэгийна суудал байгаа, зохиогчийн гэрээний объект болж байгаа зүйлсийг интернетийн сүлжээгээр хэрхэн дамжуулж ашиглах гэдэг талаарх зохицуулалтыг тодорхойлж өгч байгаа учраас энэ тал нь гайгүй байх бид судалж үзсэн. Өнөөдрийн шатанд нэгэнт энэ компьютер, мэдээлэл сүлжээний эрин үеийн нөхцөлд гарцаагүй зохиогчийн эрхийн объект болж байгаа бүтээлүүд интернетийн сүлжээгээр дамжиж ашиглагдах энэ асуудал гарцаа байхгүй байгаа энэ Венийн конвенцийн өнөөгийн шатанд нийцүүлж гарч байгаа нарийвчилсан зохицуулалт гарч ирж байгаа.

Д.Лүндээжанцан: - Шаравсамбуу гишүүн асуултаа асууя.

Б.Шаравсамбуу: - Оюуны өмчийн байгууллагын хүрээнд гэдэг юм уу ер нь энэ Оюуны өмчийн худалдааны хэлэлцээрийн хүрээнд энэ нэгдэх гэж байгаа хоёр конвенцоор манайд бүртгэгдсэн статистик юу байдаг юм бол. Зохиогчийн эрх, манайд гаднаас орж ирсэн эсвэл манай зохиогчдоос энд бүртгэгдсэн төлбөртэй гадагшаа үйлчилгээ хийгдэж байгаа ийм статистик байна энэ хоёр конвенцоор хоёулангаар. Хэрэв тийм статистик байхгүй бол энийгээ олж авах аргачлал, бүртгэх бүх юмнуудаа улсын хэмжээнд бэлэн болгож чадсан уу манайх энэтэй холбоотой ГАТС-ын үйлчилгээний ерөнхий хэлэлцээрээр энэ дээр доголдолтой яваад байгаа шүү дээ үйлчилгээ нь яваад байдаг нэгдсэн мэдээлэлтэй төсөл байхгүй энэтэй адилхан Оюуны өмчийн хүрээнд аль хэр бэлэн байна вэ?

Д.Лүндээжанцан: -Шаравсамбуу гишүүний асуултад хариулъя.

Н.Чинбат: -Интернетийн сүлжээгээр манайхаас гадаадад гаргаж байгаа, манайд ашиглагдаж байгаа ийм зохиогчийн эрхийн бүтээлийн нэгдсэн статистик ийм зүйл манайд одоогоор байхгүй. Ер нь тухайлсан ийм статистик хөтлөх боломжгүй байдаг юм шиг байна лээ. Яагаад гэвэл гол онцлог нь зохиогчийн эрхийн объект болж байгаа бүтээлүүд дэлхийн нийтээрээ тухайн бүтээл гарснаар зохиогчийн эрх хамгаалагдах асуудал нь үүсдэг. Аж үйлдвэрийн өмчийн бүтээл, жишээлбэл Патент гэдэг юм уу бараан тэмдэг зайлшгүй тухайн улс орны төрийн байгууллагаас эрх зүйн хамгаалалт хийсний үндсэн дээр баталгаажиж байдаг учраас энэ статистик тоо баримт гарах бүрэн боломж нээлттэй байгаа.

Манай улсын хувьд зохиогчийн эрхийн объект болж байгаа бүтээлүүдийн хувьд сайн дурын буюу өөрсдөө хүсвэл улсаас тэр тухайн бүтээлээ баталгаажуулснаа нотолсон зохиогчийн эрхийн гэрчилгээ аваад явдаг ийм системтэй мөн бусад улс орнууд ч ийм байгаа тэгэхээр энд бүртгэл байхгүй. Мэдээллийг дамжуулж байгаа мэдээллийн дамжуулагч нар болох аж ахуйн нэгж ч гэдэг юм уу тодорхой субъектуудын хувьд өөр өөрсдөд нь тухайн цаад мэдээллийг оролцуулагчаас, мэдээлэл үйлдвэрлэгчээс оруулж байгаа мэдээллийн талаарх өөрсдийнх нь статистик дана нь өөрөө өөрт нь явдаг ийм байгаа энэнийхээ дагуу хэрэв орлого олж байгаа бол татвартайгаа харьцаад ингээд явдаг ийм учиртай тэгэхдээ манайд өнөөгийн байдлаар мөнгө төлөөд гадны мэдээлэл оруулагч төлөөд ашиглаж байгаа ийм зүйл төдийлөн нэг их байхгүй. Тэр ховор байдаг.

Д.Лүндээжанцан: - Гаваа гишүүн асуултаа асууя.

Р.Гаваа: - Тоглолт, дуу авианы бичлэгийн тухай гэрээ гэдэгт дүрс бичлэг нь багтаж байгаа гэсэн үг үү нэгдүгээрт.

Хоёрдугаарт, энэ гэрээнд З0 улс нэгдвэл хүчин төгөлдөр болчих байсан З1 нэгдчихээд байгаа хэрнээ одоо хүртэл хүчин төгөлдөр болоогүй юм байна шалтгаан нь юу юм бэ.

Д.Лүндээжанцан: - Гаваа гишүүний асуултад хариулъя.

Н.Чинбат: - Юуны хувьд 30 орон нэгдэн орсноор хүчин төгөлдөр болно. З0 дахь орон орсноос хойш З сарын дараа албан ёсоор тэр хугацааг хүчин төгөлдөр болсон хугацааг тоолдог. З сар болсны дараа Дэлхийн оюуны өмчийн байгууллагын гэрээг хамгийн сүүлчийн оронд хадгалуулахаар хүлээлгэн өгснөөс хойш З сарын дараа хүчин төгөлдөр болдог ийм процедурын журамтай тэр нь 5 дугаар сарын 15-наас хүчин төгөлдөр болно, нэг нь хүчин төгөлдөр болсон З4 орон нэгдсэн.

Дэлгэцийн бүтээлийн хувьд мөн энд хамаарна. Хэрэв интернетийн сүлжээгээр орж ирж байгаа нөхцөлд. Энэ гэрээний 2 дугаар зүйлд байж байгаа л даа. Дуу авианы бичлэг гэдэгт кино урлагийн бүтээл, эсвэл бусад дуу, дүрс бичлэгийн бүтээлд оруулсан билчэг гэж байсан бусад аливаа тоглолтын буюу бусад дуу авианы илэрхийллийг бичгийг ойлгоно.

Д.Лүндээжанцан: -  Асуулт, хариултаа дуусгая. Саналтай гишүүд саналаа хэлье. Би нэг санал хэлье.

Д.Лүндээжанцан: -Манайх оюуны өмчийн байгууллага идэвхтэй ажиллаж байгаа. Нэг үе манайх зохиогчийн эрхийн гэрээ хэлэлцээрүүдээс нэлээн зайлсхийдэг орон байсан. Тэгээд олон удаа яригдаж байж Бернийн конвенци жишээ нь Их Хурал дээрээс буцаж байсан тухайн үедээ Энхбаяр даргыг Соёлын сайд байх үед. Дараагаар нь баталсан. Тэгэхээр манайх нэлээн бусдын юмыг ашиглахдаа гайгүй л даа гайгүй дээ ордог гэхдээ бүр сайн ашиглаад улс орноо хөгжүүлж байгаа нь юу бол. Манайх гадагшаа нэлээн алдагддаг, хамгаалагддаггүй тал ч их байдаг. Энэ өнөөдрийн дэлхийн ертөнц, шинэ зуунд урагшаа явж байгаа үед бид аль юмнаас хойш суух вэ ийм оюуны өмчийн ийм зүйлд бид бас хөл гараа нийлүүлж ингэж явж энэ шинэ эринд, шинэ ертөнцөд амьдарч ажиллаж сурах шаардлага байна.

Тийм учраас Монгол Улсын Үндэсний аюулгүй байдал, соёл иргэншлийн аюулгүй байдалд хор хохирол учруулах зүйл гайгүй юм шиг байна. Ийм учраас энэ гэрээг соёрхон батлахад Монгол Улсын Засгийн газар танхимаараа хэлэлцээд ингээд оруулж ирсэн энэ асуудлыг бид батлахад сөрөг үр нөлөө гарахгүй юмаа. Энэ гэрээнд нэгдсэн орсныгоо сайн зарлаж, сайн ард түмэндээ, дотооддоо болон мөн гадаад ертөнцөд Монгол улс ийм шинэлэг өнөөдрийн глобальчлалын эрин үед оюун санааг хүндэтгэсэн НҮБ-ын төрөл байгууллага шүү дээ энэ үйл ажиллагаанд идэвхтэй оролцож байгаа гэдгээ сайн тайлбарлан таниулах ажлыг гадаад талдаа болон дотоод талдаа аль алинд нь сайн хийх ёстой юмаа гэж ойлгож байгаа миний хувьд дэмжих саналтай байна.

Д.Лүндээжанцан: - Шаравсамбуу гишүүний саналыг сонсоё.

Б.Шаравсамбуу: - Дэлхийн худалдааны байгууллагын гишүүн орнуудын хувьд дагаж мөрдөж байгаа ерөнхий хэлэлцээрүүдийн хүрээнд Оюуны өмчийн хэлэлцээр чухал үүрэгтэй тэнд тусдаг. Энэ утгаараа Засгийн газраас оруулж ирсэн төслийг дэмжээд баталъя гэсэн саналтай байна. Харин хоёр хэлэлцээрээ тус тусад нь повискэд бичээд илтгэл, дүгнэлтээ нэг гаргаад хэлэлцвэл яасан юм бэ гэсэн саналтай байна.

Д.Лүндээжанцан: - Шаравсамбуу гишүүний саналтай санал нэг байна. Дүгнэлтээ нэг хийе тэгээд повискэд болоод хэлэлцэх, хууль соёрхон батлахдаа хоёр тусад нь баталъя. Энэ хэдэн онд зөвшилцсөн гэрээ билээ. 1997 онд зөвшилцсөн тэгээд орж ирээгүй байсан гэрээ саяхан зарим нь батлагдлаа гэсэн энэ юмаа шүүж үзээд ингээд бэлтгэх хэрэгтэй.

Монгол Улсын Засгийн газраас өргөн мэдүүлсэн Дэлхийн оюуны өмчийн байгууллагаас 1996 онд баталсан Зохиогчийн эрхийн гэрээ, Тоглолт ба дуу авианы бичлэгийн тухай гэрээнд Засгийн газрын өргөн мэдүүлснээр Монгол Улс нэгдэн орсныг соёрхон батлуулахыг дэмжье гэсэн саналтай гишүүд гараа өргөнө үү.

Зөвшөөрсөн 11. Дэмжигдлээ.

Илтгэгчээр Балсандорж гишүүн илтгэнэ.

Энэ өдрийн хуралдааны хэлэлцэх асуудал дууссан тул хурал хаасныг мэдэгдье. Ажлын хэсэг байгуулагдсан Базарсад гишүүний тавьсан саналыг намын бүлгийн даргад уламжилна.

Уг асуудлыг 16 цаг З5 минутад хэлэлцэж дуусав.

Соронзон хальснаас буулгасан:

ХУРАЛДААНЫ НАРИЙН

БИЧГИЙН ДАРГА

